Монгол Улсын Их Хурлын 2002 оны намрын ээлжит чуулганы 11 дүгээр сарын 29-ны өдрийн нэгдсэн хуралдааныг 9 цаг 13 минутад Улсын Их Хурлын дарга С.Төмөр-Очир нээж гишүүдийн ирц, хэлэлцэх асуудлын дарааллыг танилцуулав.


Өглөөний нэгдсэн хуралдаанд ирвэл зохих 76 гишүүнээс 42 гишүүн ирж, 55.2 хувийн ирцтэй байв.


Чөлөөтэй: П.Нямдаваа, А.Шагдарсүрэн, Э.Гомбожав, Н.Баяртсайхан, Ж.Наранцацралт, Л.Гүндалай, С.Дулам, У.Хүрэлсүх, Д.Дэмбэрэлцэрэн, Ч.Раднаа, Л.Даваацэдэв, М.Далайхүү, Б.Шаравсамбуу, Д.Дэмбэрэл, Ц.Шаравдорж, П.Жасрай, Т.Ганди, Н.Энхбаяр, Ө.Энхтүвшин
Өвчтэй: -Б.Долгор, Б.Эрдэнэбат, Ё.Баярсайхан, Р.Амарсайхан, Ц.Оюунбаатар, Д.Алтай, Д.Базарсад, Р.Содхүү, С.Төмөр
НЭГ.Эрдэнэсийн сангийн тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

Ажлын хэсэг 15 минут хоцорч ирсэн, уг ажлын хэсгийн бүрэлдэхүүнд орсон Монголбанкны ажилтнуудаас нэг ч хүн оролцоогүй болохыг Улсын Их Хурлын дарга С.Төмөр-Очир анхааруулж хэлэв.

Хэлэлцэж буй асуудалтай холбогдуулан ажлын хэсэгт Үйлдвэр, худалдааны сайд Ч.Ганзориг, ҮХЯ-ны Геологи, эрдэс баялгийн бодлого зохицуулалтын газрын орлогч дарга Б.Бат-Очир, Улсын Их Хурлын Тамгын газрын хуулийн хэлтсийн ахлах зөвлөх Б.Балган, Эдийн засгийн байнгын хорооны референт Д.Отгон нар байлцлаа.

Төсөл санаачлагчийн илтгэлийг Үйлдвэр, худалдааны сайд Ч.Ганзориг танилцуулав.

Дүгнэлттэй холбогдуулан УИХ-ын гишүүн Н.Тогтох, Л.Цэрэнжав, Б.Баттулга нарын асуусан асуултад ажлын хэсгээс Ч.Ганзориг, Б.Бат-Очир нар нэмэлт, тайлбар хийв.

Эдийн засгийн байнгын хорооны дүгнэлтийг УИХ-ын гишүүн Р.Сандалхан танилцуулав. Байнгын хорооны дүгнэлттэй холбогдуулан УИХ-ын гишүүн Ш.Бадам, Н.Тогтох нар асуулт асууж, УИХ-ын гишүүн Р.Сандалхан, ажлын хэсгээс Б.Бат-Очир нар нэмэлт, тайлбар хийв.

С.Төмөр-Очир: -Эрдэнэсийн сангийн тухай хуульд нэмэлт, өөрчлөлт оруулах тухай хуулийн төслийг хэлэлцье.

Зөвшөөрсөн З7

Татгалзсан 10

Бүгд 47 –78.7 хувийн саналаар дэмжигдлээ.

Анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Уг асуудлыг 9 цаг 4З минутад хэлэлцэж дуусав.

ХОЁР.Аж ахуйн нэгж, байгууллагын орлогын албан татварын тухай, Хүн амын орлогын албан татварын тухай, Нэмэгдсэн өртгийн албан татварын тухай хуулиудад нэмэлт, өөрчлөлт оруулах тухай хуулиудын төсөл /хэлэлцэх эсэх/

Хэлэлцэж буй асуудалтай холбогдуулан ажлын хэсэгт Үндэсний татварын ерөнхий газрын дарга Л.Зориг, тус газрын хэлтсийн дарга Б.Эрдэнэбаатар, ахлах мэргэжилтэн Л.Ганхүлэг, Санхүү, эдийн засгийн яамны мэргэжилтэн С.Мөнгөнцэцэг, Н.Баярхүү, Улсын Их Хурлын Тамгын газрын хуулийн хэлтсийн зөвлөх С.Магнайсүрэн, Төсвийн байнгын хорооны референт Ё.Мөнхбаатар нар байлцлаа.

Төсөл санаачлагчийн илтгэлийг Санхүү, эдийн засгийн сайд Ч.Улаан танилцуулав. 

Дүгнэлттэй холбогдуулан УИХ-ын гишүүн Д.Сугар, Л.Одончимэд, Ц.Дашдорж, Б.Эрдэнэбилэгт, Г.Нямдаваа, Н.Гэрэлсүрэн, Ц.Өөлд, Б.Баттулга, нарын асуусан асуултад ажлын хэсгээс Л.Зориг нэмэлт, тайлбар хийв.

Төсвийн байнгын хорооны дүгнэлтийг УИХ-ын гишүүн Н.Энхболд танилцуулав. 

С.Төмөр-Очир: -Аж ахуйн нэгж байгууллагын орлогын албан татварын тухай хуульд нэмэлт, өөрчлөлт оруулах тухай хуулийн төслийг хэлэлцье.

Зөвшөөрсөн З6

Татгалзсан З

Бүгд З9 –92.3 хувийн саналаар дэмжигдлээ.

С.Төмөр-Очир: -Хүн амын орлогын албан татварын тухай хуульд нэмэлт, өөрчлөлт оруулах тухай хуулийн төслийг хэлэлцье.

Зөвшөөрсөн 40

Татгалзсан -

Бүгд 40 –100 хувийн саналаар дэмжигдлээ.

С.Төмөр-Очир: -Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийг хэлэлцье.

Зөвшөөрсөн 39

Татгалзсан 1

Бүгд 40 –97.5 хувийн саналаар дэмжигдлээ.

Хуулиудыг анхны хэлэлцүүлэгт бэлтгүүлэхээр Төсвийн байнгын хороонд шилжүүллээ.

Уг асуудлыг 10 цаг 30 минутад хэлэлцэж дуусав. 

ГУРАВ.Кассын машин ашиглах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан ажлын хэсэгт Үндэсний татварын ерөнхий газрын дарга Л.Зориг, тус газрын хэлтсийн дарга К.Хурметхан, Санхүү, эдийн засгийн яамны мэргэжилтэн Л.Доржсэмбэд, Улсын Их Хурлын Тамгын газрын хуулийн хэлтсийн зөвлөх С.Магнайсүрэн, Төсвийн байнгын хорооны референт Ё.Мөнхбаатар нар байлцлаа.

Төсөл санаачлагчийн илтгэлийг Санхүү, эдийн засгийн сайд Ч.Улаан танилцуулав. 

Уг асуудлын талаарх Төсвийн байнгын хорооны дүгнэлтийг УИХ-ын гишүүн Б.Эрдэнэбилэгт танилцуулав. Байнгын хорооны дүгнэлттэй хлобогдуулан УИХ-ын гишүүн Д.Түмэндэмбэрэл, Ц.Өөлд, Н.Ганбямба, Г.Төртогтох нар асуулт асууж УИХ-ын гишүүн Ч.Улаан, Б.Эрдэнэбилэгт нар нэмэлт, тайлбар хийв.


С.Төмөр-Очир: -Кассын машин ашиглах тухай хуулийн төслийг хэлэлцэх шаардлагагүй гэсэн Төсвийн байнгын хорооны саналыг дэмжье.


Зөвшөөрсөн 24


Татгалзсан 22


Бүгд 46 –Ирц хүрээгүй тул санал хураалт дахин явагдав.

С.Төмөр-Очир: -Кассын машин ашиглах тухай хуулийн төслийг Төсвийн байнгын хороо хэлэлцэх шаардлагагүй гэсэн Төсвийн байнгын хорооны саналыг дэмжье.

Зөвшөөрсөн 2З

Татгалзсан 20

Бүгд 4З –53.5 хувийн саналаар дэмжигдлээ.

С.Төмөр-Очир: -Кассын машин буцаах тухай УИХ-ын тогтоолын төслийг баталъя.

Зөвшөөрсөн 24

Татгалзсан 18

Бүгд 42 –57.1 хувийн саналаар батлагдлаа.


Уг асуудлыг 11 цаг 03 минутад хэлэлцэж дуусав.

Өглөөний хуралдаан 11 цаг 03 минутад завсарлав.

Оройн хуралдаан 15 цаг 10 минутад эхэлж, ирвэл зохих 76 гишүүнээс 40 гишүүн ирж, 52.6 хувийн ирцтэй байлаа.

Чөлөөтэй: -Ж.Бямбадорж, Ц.Нямдорж, Ц.Дашдорж, А.Шагдарсүрэн, Д.Цэвээнжав, Э.Гомбожав, Н.Баяртсайхан, Ж.Наранцацралт, С.Оюун, Л.Гүндалай, С.Дулам, Б.Эрдэнэбилэгт, Ц.Баасанжав, У.Хүрэлсүх, Ч.Раднаа, Н.Тогтох, Б.Чадраа, Л.Даваацэдэв, М.Далайхүү, О.Сүрэн, Т.Очирхүү, Ч.Улаан, Д.Базарсад, О.Нигамет, Р.Содхүү, Д.Дэмбэрэл, Ц.Шаравдорж, П.Жасрай, Н.Энхбаяр, Ө.Энхтүвшин, Т.Ганди

Өвчтэй: -Б.Эрдэнэбат, Р.Амарсайхан, Ц.Оюунбаатар, Д.Алтай, С.Төмөр

ДӨРӨВ.Засгийн газрын мэдээлэл /Мэдээллийг Эрүүл мэндийн сайд П.Нямдаваа/

Хэлэлцэж буй асуудлаар ажлын хэсэгт Эрүүл мэндийн сайд П.Нямдаваа, дэд сайд С.Удвал, тус яамны Мэдээлэл, хяналт шинжилгээ, үнэлгээний газрын дарга Б.Баярт, УИХ-ын Тамгын газрын Хяналт шалгалтын хэлтсийн дарга Ж.Батсайхан, зохион байгуулагч Ц.Болормаа нар оролцов.

“Хүн амын эрүүл мэндийг хамгаалах талаар УИХ-аас гаргасан хууль тогтоомжийн хэрэгжилт” сэдвээр мэдээллийг Эрүүл мэндийн сайд П.Нямдаваа танилцуулав.

Мэдээлэлтэй холбогдуулан Улсын Их Хурлын гишүүн Р.Цогтбаатар, Б.Баатарзориг, Д.Мөрөн, Б.Долгор, Л.Цэрэнжав, Д.Сугар, Н.Энхболд, Г.Төртогтох, Ц.Шийрэвдамба, Ц.Өөлд, Н.Ганбямба, Ч.Авдай нарын асуусан асуултад ажлын хэсгээс П.Нямдаваа хариулж, нэмэлт тайлбар хийлээ.

Уг асуудлыг 17 цаг 15 минутад хэлэлцэж дуусав.

Монгол Улсын Их Хурлын дарга С.Төмөр-Очир Иргэний бүртгэлийн тухай хуульд нэмэлт, өөрчлөлт оруулах тухай, Харьяатын тухай хуульд нэмэлт, өөрчлөлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай, Цагдаагийн байгууллагын тухай хуулийн зарим заалтыг хүчингүй болсонд тооцох тухай, Биоаюулгүй байдлын тухай Картагений протоколыг соёрхон батлах тухай Монгол Улсын хууль, Төрийн өмчөөс орон нутгийн өмчид эд хөрөнгө шилжүүлэх тухай, Монгол Улсын эдийн засаг, нийгмийг хөгжүүлэх үндсэн чиглэлийн тухай УИХ-ын тогтоолуудын эцсийн найруулгуудыг тус тус уншиж танилцуулав.

Эцсийн найруулгатай холбогдуулан УИХ-ын гишүүдээс асуулт, санал гарсангүй.

УИХ-ын гишүүд дээрх тогтоолын эцсийн найруулгуудыг сонсов.

16.10-16.15 цагт Монгол Улсын Багшийн их сургуулийн Оюутны холбооны дэргэдэх Оюутны Эйдос клуб, ФУТС-2, ГХС-ийн 03, Эдийн засаг, статистикийн I дүгээр курсын оюутны төлөөлөгчид Улсын Их Хурлын чуулганы танхим, үйл ажиллагааг үзэж сонирхов.

Энэ өдрийн хуралдаан 17 цаг 15 минутад өндөрлөв.

ТАНИЛЦСАН:

ЕРӨНХИЙ НАРИЙН
БИЧГИЙН ДАРГА






Д.БАТБААТАР

Гар тэмдэглэл хөтөлсөн:

ХУРАЛДААНЫ НАРИЙН

    БИЧГИЙН ДАРГА





Г.НАРАНТУЯА

МОНГОЛ УЛСЫН ИХ ХУРЛЫН 2002 ОНЫ 11 ДҮГЭЭР
САРЫН 29-НЫ ӨДРИЙН ЧУУЛГАНЫ НЭГДСЭН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

С.Төмөр-Очир: -Ирц бүрдсэн байна. З9 гишүүн ирж 51.З хувийн ирцтэй байна. Улсын Их Хурлын чуулганы 11 дүгээр сарын 29-ны өдрийн нэгдсэн хуралдаан нээснийг мэдэгдье.


Өнөөдрийн нэгдсэн хуралдаанаар дараахь асуудлуудыг хэлэлцэхээр төлөвлөж байна. 


-Эрдэнэсийн сангийн тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/


-Аж ахуйн нэгж байгуулагын орлогын албан татварын тухай, Хүн амын орлогын албан татварын тухай, Нэмэгдсэн өртгийн албан татварын тухай хуулиудад нэмэлт, өөрчлөлт оруулах тухай хуулиудын төсөл /хэлэлцэх эсэх/


-Кассын машин ашиглах тухай хуулийн төсөл /хэлэлцэх эсэх/


-Засгийн газрын мэдээлэл. Эрүүл мэндийн сайд П.Нямдаваа “Хүн амын эрүүл мэндийг хамгаалах талаар УИХ-аас гаргасан хууль тогтоомжийн хэрэгжилт” сэдвээр мэдээлэл хийнэ.

Эхний хэлэлцэх асуудалдаа оръё. Эрдэнэсийн сангийн тухай хуульд нэмэлт өөрчлөлт оруулах тухай хуулийн төслийг хэлэлцье. Ажлын хэсгийг урьж байна.

Улсын Их Хурлын чуулган 9 цагт эхэлдэг гэж мэддэг юм байгаа биз дээ энэ улсууд чинь. Үйлдвэр, худалдааны сайд Ч.Ганзориг, Монголбанкны тэргүүн дэд ерөнхийлөгч А.Батсүх, Монголбанкны валютын газрын захирал Одонгоо, Монголбанкны валютын газрын нөөцийн албаны дарга Төмөрбаатар, Үйлдвэр, худалдааны яамны геологи, эрдэс баялгийн бодлого зохицуулалтын газрын дарга Бат-Очир, мэргэжилтэн Цэндсүрэн гэсэн 6 хүн ирэх юм байна. Тамгын газар энэ улсуудаа байлгах арга хэмжээ авмаар байна. 

Эхний хэлэлцэх асуудалдаа оръё. Эрдэнэсийн сангийн тухай хуульд нэмэлт, өөрчлөлт оруулах тухай хуулийн төслийг хэлэлцье. Хуулийн төслийн талаар хууль санаачлагчийн илтгэлийг сонсоё. Илтгэлийг Үйлдвэр, худалдааны сайд Ч.Ганзориг танилцуулна.

Ч.Ганзориг: -Улсын Их Хурлын дарга, эрхэм гишүүд ээ,

Монгол Улсын эрдэнэсийн эх, нөөцийг хамгаалах төрийн эрдэнэсийн санг бүрдүүлэх, арвижуулах уул сангаас хөрөнгө гүйлгээнд оруулах, захиран зарцуулахтай холбогдсон харилцааг зохицуулах тухай Эрдэнэсийн сангийн тухай Монгол Улсын хууль 1994 оны 11 дүгээр сарын 17-ны өдөр баталсан. Үүнээс хойш энэ хуулиар эрдэнэсийн сангийн тухай асуудлыг зохицуулж байгаа юм. 

Монгол Улсын Засгийн газрын 2000 оны 179 дүгээр баталсан Монгол Улсын Засгийн газрын үйл ажиллагааны хөтөлбөрийг хэрэгжүүлэх арга хэмжээний төлөвлөгөөний 44З-т тусгагдсанаар алт цэвэршүүлэх үйлдвэр байгуулах хууль эрх зүйн орчин бүрдүүлэх чиглэлээр Эрдэнэсийн сангийн тухай хуульд нэмэлт өөрчлөлт оруулна гэж тусгагдсан юм. 44З дугаар заалтыг хэрэгжүүлэх зорилгоор дотооддоо алт цэвэршүүлэх үйлдвэр байгуулах нөхцөлийг бүрдүүлэх үүднээс энэ хуулийн холбогдох заалтуудад нэмэлт өөрчлөлт оруулах тухай хуулийн төслийг боловсруулах ажлын хэсгийг байгуулж ажлын хэсгээс боловсруулсан өөрчлөлтийг Засгийн газрын хуралдаанаар хэлэлцүүлэн Улсын Их Хуралд өргөн барьсан болно.

Энэ хуульд Эрдэнэсийн санд байгаа үнэт металлаас олон улсын жишигт хүргэн гадаадад цэвэршүүлж, гадаадын банк, санхүүгийн байгууллагад оновчтой байршуулах гэсэн заалтыг гадаадад цэвэршүүлж гэснээс гадна гадаадад гэдэг үгэн дээр нэмж дотоодод гэсэн үгийг нэмснээр гадаадад, дотоодод цэвэршүүлэх нөхцөлийг бүрдүүлж байгаа юм. Эрдэнэсийн сангийн тухай хуулийн төсөлд мөн үнэт чулуу, эрдэнэсийн чулуутай холбогдсон зарим үг найруулгыг өөрчлөн оруулж байгаа болно. Энэхүү хуулийн төслийг хэлэлцэн баталж өгөхийг хүсье.

Анхаарал тавьсанд баярлалаа.

С.Төмөр-Очир: - Тамгын газрынхан хууль хэлэлцүүлэх гэж байгаа ажлын хэсгийнхнийг дуудаач. 6 хүн ирэх ёстой 2 хүн ирсэн байна 50 хувьдаа ч хүрээгүй байна. Сүүлдээ ажлын хэсэг байхгүй хэлэлцэх юм болж байна уу. Асуулт, асуух гишүүд нэрээ ирүүлье. Батсүх дэд ерөнхийлөгч хаа явна, Одонгоо захирал, Төмөрбаатар банкнаас нэг ч хүн алга байна. Үйлдвэр, худалдааны яамны мэргэжилтэн Цэндсүрэн алга байна. Тамгын газар энийг зохион байгуул л даа. Тамгын газрын дарга ч байхгүй, дэд дарга ч байхгүй  зөвлөх гээд нэг хүн ирээд суучихдаг. 

Асуулт асуухаар Н.Тогтох, Л.Цэрэнжав, Ц.Шийрэвдамба, Б.Баттулга нарын гишүүд ирүүлсэн байна. 

Тогтох гишүүн асуултаа асууя.

Н.Тогтох: -Эрдэнэсийн сан гэдэг маань алт мөнгө үнэ цэнэтэй зүйл гэдгээсээ гадна түүх, соёлын чухал дурсгалт зүйлүүд байдаг. Энэ нийтэд ч гэдэг юм уу, судлаачдын хүрээнд ч гэдэг юм уу бас энэ эрдэнэсийн санг ашиглаж үзэх, судлах харах юм нэлээн байна. Алт мөнгө гэдгээрээ хав дарчихсан, тэрнийгээ түүхийн дурсгалт зүйлүүд, түүхийн баримтуудыг үзүүлдэггүй ийм байдаг юм байна лээ энэ талаар хуулинд тодорхой зүйл тусгахгүй бол энэ ингээд Түүх соёлын дурсгал талаасаа зохих хэмжээнд эргэлтэнд ашиглагдах энэ эрхийг нээж өгөхгүй бол болохгүй байна энэ талаар та бүхэн ямар бодолтой байдаг вэ энэ хуулинд тийм талын юм орж болох уу гэдгийг тодруулж асуумаар байна.

С.Төмөр-Очир: -Тогтох гишүүний асуултад хариулъя.

Б.Бат-Очир: -Хуулийн нэмэлт өөрчлөлт оруулах гэж байгаа хэсэгт найруулгын чанартай Тогтох гишүүний хэлсэн санаатай дүйцэхүйц утга агуулга бүхий хэсэг оруулсан байгаа. 4 дүгээр зүйлийн З дахь хэсгийн 2 дахь заалтад түүх соёлын үнэт дурсгал гэснийг түүх соёлын хосгүй үнэт дурсгалт гэж. Мөн энэ утга санаагаар байгалийн төрц металл гэдэг дээр чулуу, эрдэнийн чулуу гэсэн үг нэмж оруулсан байгаа энэ нь мөн тухайн чулуу тийм их үнэтэй бус байж болно гэхдээ тийм ховор олдвор маягаар, дурсгалт зүйл маягаар орсон хэсэг гэсэн санаа явагдаж байгаа ийм заалтууд орсон гэж хариулах байна.


С.Төмөр-Очир: -Цэрэнжав гишүүн асуултаа асууя.

Л.Цэрэнжав: -Эрдэнэсийн сангийн тухай хуулийн өөрчлөлтийн зориулалт бол Засгийн газрын мөрийн хөтөлбөрт орсон алтыг дотооддоо цэвэршүүлэхдээ үйлдэж гарч байгаа өөрчлөлт шиг байна. Тэгээд- энэ салбарт ажиллаж байхад түрүүн Бат-Очир ярилаа байгалийн төрц гэж хуулийн нэртомьёоны тодорхойлолт гэсний З дугаар зүйлийн 5-д байдаг юм л даа. Хуучин геологи, уул уурхайн салбарт ажиллаж байхад энэ дээр ганцхан үнэт металл гэж байсан юм тэгээд хэмжээ тавьчихдаг юм. 400 гр-аас дээш гэчихээд 2, З-ыг харьцах хэмжээтэй гэдэг. 2 х З харьцаатай ийм чулууг нь аваад ирэхээр 400 граммандаа хүрэхгүй байна гээд Монголбанк авдаггүй. Тэр нь онцгой дүрс хэлбэртэй байдаг ч юм уу ийм байгальд дангаараа байдаг ийм үнэт чулууг авдаггүй хоёр тоо тавьчихдаг, нэг нь 400 гр, нэг нь 2хЗ гэчихдэг тэгээд заримыг нь авдаг, заримыг нь авдаггүй мөн энд ганцхан үнэт металлууд орсон байгаа юм л даа. Үнэт металл гээд эрдэнийн чулуу ч юм уу үнэт металлаас гадна геологийн үүсэл, хөгжлөөрөө Монгол Улсад битгий хэл дэлхийд өвөрмөц ийм онцлогтой чулуунууд тохиолддог ингээд Монголбанкинд өгөхдөө бас авдаггүй Эрдэнэсийн сангийн хуульд чинь ийм юм байхгүй гээд. Энийг зохицуулах талаар ажлын хэсгийнхэн бодоогүй юу. Ийм юм практикт үйлдвэрлэл эрхэлж байгаа явц, их өвөрмөц онцлогтой чулуу юм, онцгой дүрс хэлбэртэй ч юм уу ийм юмнууд зөндөө гардаг шүү дээ тэгээд Монголбанкин дээр очоод энэ нь 400 граммандаа хүрэхгүй ч гэдэг юм уу 2хЗ сантиметртэй хүрэхдээ 400 гр-даа хүрэхгүй гээд авдаггүй юм уу ганцхан үнэт металл гээд авдаггүй ийм тохиолдол байдаг шүү дээ энэ дээр ажлын хэсэг ямар байр суурьтай энд ийм өөрчлөлт оруулж болоогүй юм уу ганцхан цэвэршүүлэхийг дотооддоо яагаад үнэт металл, эрдэнийн чулуу гэдгийг үнэт металлаар солиод соёлын гэдгийг хосгүй гэж солиод, соёлыг хариуцсан гэдгийг хэдхэн найруулгын чанартай өөрчлөлт оруулаад болчихож байгаа юм уу энэ дээр аль хэр судалгаа дүгнэлттэй харьцсан бэ гэдгийг асууя.

С.Төмөр-Очир: -Цэрэнжав гишүүний асуултад хариулъя.

Б.Бат-Очир: -Цэрэнжав гишүүний асуултын талаар товч тайлбар өгөхөд үнэт эрдэнэсийн чулууны хэмжээ гэсэн асуудлыг олон улсын жишигт нийцүүлээд каратаар тодорхойлох гэсэн үг оруулсан байгаа. Жижиг мөртлөө үнэ цэнэтэй чулуу байж болно гэсэн санаа энэ дээр явж байгаа. Мөн ажлын хэсэг дээр энэ асуудлыг авч ярилцсан. Чулууныхаа төрөл зүйлээс гадна түүх, соёлын ч юм уу ер нь ховор олдворын чиглэл дээр байвал энэ үнэт чулууны жагсаалтад оруулахад ч гэсэн ангиллын агуулгаар зарим өөрчлөлт редакцийн чанартай орж байгаа. Тэгэхдээ энд том хэмжээний өөрчлөлт гарч чадахгүй байгаа одоогийн нэмэлт оруулж байгаа өөрчлөлтийн төслөөр.

С.Төмөр-Очир: -Цэрэнжав гишүүн тодруулъя.

Л.Цэрэнжав: -Каратаараа жижгийг авч болох юм бол заавал 5 дугаар зүйлийнхээ хоёр тооны нэгийг хасаж болохгүй юу 400 биш 2хЗ-аас дээш ч гэдэг юм уу 2 хайрцгийг З хайрцаг чулуу чинь заримдаа 400 гр хүрэхгүй байгаа шүү дээ тэгэхээр авахгүй байгаа шүү дээ Монглобанк. Тийм учраас 400 гр гэдгээ хасаад 2 х З хэмжээтэй тэрнээс дээш онцгой түүх дурсгалын холбогдолтой ч юм уу, онцгой хэлбэр дүрстэй ч байдаг юм уу ийм үнэт металл, эрдэнийн үнэт чулууг Монголбанк авах ёстой гэсэн байдлаар яавал Монголбанк хэмжээ нь таарахгүй, авахгүй гэсэн ойлголт гарахгүй шүү дээ. Нэгэнт өөрчлөлт орж байгаа юм чинь ийм зөрчигдөөд байгаа юмыг энэ хуулинд өөрчлөлт оруулж болохгүй юу гэж асуугаад байгаа юм.

Б.Бат-Очир: -Хэмжээсийн асуудал алтанд голдуу чиглэсэн байгаа. Энэ талаар ажлын хэсэг дээр асуудал гарч байсан нэг бол авч үзэж болох юм гэж үзэж байна. 

С.Төмөр-Очир: -Баттулга гишүүн асуултаа асууя.

Б.Баттулга: -Ганц хоёр асуулт байна. Эрдэнэсийн сангийн тухай хуульд оруулах гэж байгаа нэмэлт, өөрчлөлтийн агуулгыг ойлгож байна. Одоогийн байдлаар дотооддоо алт цэвэршүүлэх үйлдвэр байгуулах талаар ирсэн санал байдаг уу. Тодорхой аж ахуйн нэгж байгууллагын. Ер нь дотооддоо алт цэвэршүүлэх үйлдвэр байгуулах техник эдийн засгийн тооцоо байдаг болов уу хэдий хэмжээний төсөв, зардал ямар хэмжээний хөрөнгө шаардлагатай юм бэ энэ үйлдвэрийг байгуулахад. Энэ дотооддоо алт цэвэршүүлэх үйлдвэр байгуулах талаар ямар нэгэн байгууллагын төсөл хувилбар байдаг болов уу. Ер нь энэ үйлдвэрийг төрийн өмчийн байгууллага байх юм уу, хувийн өмчийн байгууллага байх юм уу энэ талаар тодорхой юу байна уу.

С.Төмөр-Очир: -Баттулга гишүүний асуултад хариулъя.

Ч.Ганзориг: -Нэгдүгээрт, алт цэвэршүүлэх үйлдвэр ямар хэмжээтэй байхад эдийн засгийн үр ашигтай байх юм бэ гэж ерөнхий асуулт маягаар хариулъя. Гэхдээ дэлхийд алт цэвэршүүлэх үйлдвэр барьж байгуулдаг 25 компани байдаг юм байна. Хоёрдугаарт, Лондонгийн металлын биржийн чанарын стандарт авсан дэлхийн алт цэвэршүүлэх үйлдвэр одоогоор 60 гаруй үйлдвэр байна. Эдгээр үйлдвэрүүдийн байдалд хийсэн судалгаагаар үзэхэд алт хайлах, цэвэршүүлэх үйлдвэрийн хүчин чадал доод хэмжээ нь 10 тн байхад эдийн засгийн үр ашигтай байна гэсэн ийм тооцоо судалгаа байдаг. Гэхдээ алт цэвэршүүлэх үйлдвэрийн тухай нарийн техник эдийн засгийн үндэслэл, тооцоо судалгаа нууц байдаг учраас бид бүгдийг сайн мэдэхгүй байна.

Манай орны хувьд 1998 оноос хойш 10 тн-оос дээш алт олборлож байгаа өнгөрсөн жил 12 тн, энэ жил мөн тийм хэмжээний алт олборлоно. Ийм учраас алт цэвэршүүлэх үйлдвэрийг байгуулахдаа хуучин хуулинд заасан зөвхөн гадаадад гэж заасныг өнөөдөр гадаад, дотоодод болгож нээлттэй хэлбэрээр болгоё гэсэн ийм санал оруулж байгаа юм.

Алт цэвэршүүлэх үйлдвэр байгуулахад хэд хэдэн хүчин зүйлүүд байна. Нэгдүгээрт, алт цэвэршүүлэх үйлдвэрүүд наад зах нь 4-5 жил тасралтгүй найдвартай ажиллаж байх шаардлагатай. 

Хоёрдугаарт, олон улсын хэмжээний 2-оос доошгүй худалдан авагчтай байх ёстой. 

Гуравдугаарт, Лондонгийн металлын биржээс гадна хоёр лабораторийн лизингийн үнэлгээ батлан даалт гаргасан байх ёстой. 

Дөрөвдүгээрт, 99.99 хувийн агуулгатай цэвэршүүлсэн алт үйлдвэрлэсэн байх ёстой. Ийм 99.99 хувийн цэвэршүүлсэн алт үйлдвэрлээгүй тохиолдолд ийм цэвэршүүлсэн алт үйлдвэрлэхэд дэлхийн зах зээлийн үнээр зарна энд хүрээгүй тохиолдолд алтны хорогдолтой үнэ буюу тохиролцооны үнээр борлуулагдана гэсэн ийм заалтууд байдаг юм байна. Манайд хоёр жилийн өмнө алт цэвэршүүлэх үйлдвэр байгуулах тухай төсөл ирж байсан. Энэнээс өөр имперс ирээгүй. Яагаад гэвэл хуулиндаа ийм заалт байхгүй учраас би ийм санал орж ирэхгүй байна гэж ойлгож байна. Ийм хариулт өгөх байна.

С.Төмөр-Очир: -Асуулт асуухаар нэрээ ирүүлсэн гишүүд дууслаа. Асуулт, хариултаа тасалъя.

Эрдэнэсийн сангийн тухай хуульд нэмэлт, өөрчлөлт оруулах тухай хуулийн төслийн талаар Эдийн засгийн байнгын хорооны дүгнэлтийг сонсоё. Дүгнэлтийг Улсын Их Хурлын гишүүн Р.Сандалхан танилцуулна.

Р.Сандалхан: - Улсын Их Хурлын дарга, эрхэм гишүүд ээ,

Монгол Улсын Үндсэн хуулийн 26 дугаар зүйлийн 1 дэх хэсэгт заасан бүрэн эрхийнхээ дагуу Эрдэнэсийн сангийн тухай хуульд нэмэлт, өөрчлөлт оруулах тухай хуулийн төслийг Засгийн газраас энэ оны 6 дугаар сарын 28-ны өдөр Улсын Их Хуралд өргөн мэдүүлсэн байна.

“Монгол Улсын Засгийн газрын үйл ажиллагааны хөтөлбөрийг хэрэгжүүлэх арга хэмжээний төлөвлөгөө”-нд “Алт цэвэршүүлэх үйлдвэр байгуулах эрх зүйн үндсийг бүрдүүлэх чиглэлээр Эрдэнэсийн сангийн тухай хуульд нэмэлт, өөрчлөлт оруулна” гэсэн асуудал тусгагдсаны дагуу уг хуулийн төслийг өргөн барьсан байна.

Эрдэнэсийн сангийн тухай хуульд нэмэлт, өөрчлөлт оруулах тухай хуулийн төслийн гол зорилт нь өөрийн оронд алт цэвэршүүлэх үйлдвэр байгуулах эрх зүйн үндсийг бүрдүүлэхэд чиглэгдэж байгаа бөгөөд Эрдэнэсийн сангийн тухай хуулийг мөрдөж эхлээд багагүй хугацаа өнгөрч байгаагаас уг хуулийн зарим нэр томьёог холбогдох зарим хууль болон баримт бичгийн нэр томьёотой уялдуулах шаардлага гарсан байна. Түүнчлэн эрдэнийн чулууны тухай ойлголтыг тодруулах шаардлагатай гэж төсөл санаачлагч үзсэн байна.

Уг хуулийн төслийг хэлэлцэх эсэх асуудлыг Эдийн засгийн байнгын хороо 2002 оны 11 дүгээр сарын 27-ны өдөр хэлэлцээд Улсын Их Хурлын нэгдсэн хуралдаанд оруулж хэлэлцүүлэх нь зүйтэй гэж гишүүдийн 100 хувийн саналаар дэмжсэн болно.

Хэлэлцэн шийдвэрлэж өгөхийг хүсье.

Анхаарал тавьсанд баярлалаа.

С.Төмөр-Очир: -Баярлалаа. Хуулийн төслийг хэлэлцэх эсэх асуудлаар санал хураалт явуулъя. Асуулт асуух гэж байна уу.

Бадам гишүүн асуултаа асууя.

Ш.Бадам: -Эрдэнийн чулууны тухай ойлголтыг тодруулах шаардлагатай гэж төсөл санаачлагч үзсэн байна гэсэн. Энэ Эрдэнийн чулууны тухай ойлголтыг тодруулах шаардлагатай гэдэг нь юу гэсэн үг юм болов оо энийг яаж ойлгох вэ гэдгийг тайлбарлаж өгөхгүй юу.

С.Төмөр-Очир: -Бадам гишүүний асуултад хариулъя.

Р.Сандалхан: -Эрдэнэсийн чулуу, үнэт чулуу гэж англи, орос хэл дээр орчуулан хэрэглэхдээ хоёр ялгаатайгаар байгаа юм байна. Энэ хэмжээгээр Монголбанк, Үйлдвэр худалдааны яамны хооронд зарим чулууны нэрэн дээр зөрчилдөөнтэй байна, заримыг эрдэнэсийн чулуу, зарим нь үнэт чулуу гэж хэлээд байгаа юм байна. Энийг бид нар ажлын хэсэг ярьж энэ талаар Бямбасүрэн гэж Санхүү, эдийн засгийн яамны энэ талаар ажиллаж байгаа хүн дээр судалгаа хийлгэж байгаа энийг нэгдүгээр хэлэлцүүлгийн үед тодруулж тодорхой болговол хуулийн төсөлд тусгах талаар ярьж байгаа юм.

С.Төмөр-Очир: -Тогтох гишүүн асуултаа асууя.

Н.Тогтох: -Би Эрдэнэсийн санд байгаа зүйлийг эд бэлгийн талаас нь түүх, соёлын гэдэг утгаар биш оюуны баялаг тэнд байгаа. Жишээлбэл тэнд алтан хуудсан дээр бичсэн ном байна, гулууз алттайгаа хамт юманд хадгалаад маначихдаг тэгэхээр энэ би номыг алтан хуудаснаасаа дээр нь бичсэн нь их чухал юм. Жишээ нь Манжийн үед, Хятадын Дажунтангаас юм уу Монголын тэргүүнд хандаж бичсэн их сүрхий үгтэй номнууд байдаг энэ номнуудыг бид гулууз алттай холиод нэмэргүй юм. Оюуны юм, эд билгийн зүйлийг ялгаж салгах хэрэгтэй энийг улсын номын сан, ном тэр зүйлүүдийг улсын номын санд шилжүүлбэл яасан юм бэ тэнд чинь тэрнээс хоцрохгүй Эрдэнэсийн зүйл байгаа шүү дээ тэгвэл бид нар энэ хуулин дээр тэрнийг үзэх, харах боломж олгох гээд зовоод байх хэрэггүй юм. Би нэг удаа Шинжлэх ухааны академийн түүхийн хүрээлэнгийн удирдлагыг үзээч гэж байгаад Монголбанкны ерөнхийлөгчтэй зөвшилцүүлээд тийшээ орох гэсэн хамгаалдаг улс нь тийм ёс байхгүй гээд оруулаагүй байна лээ тэр хуулинд байхгүй болохоор болохгүй юм байна тэр улсын зөв юм байна. Тийм бололцоо байхгүй юу. Алтан номыг номынхоо санд байлгавал яасан юм бэ. Алтыг жигнээд тэр байтугай юм байгууллагуудад байдаг шүү дээ данстай бүртгэлтэй, тийм боломж байхгүй юу.

С.Төмөр-Очир: -Тогтох гишүүний асуултад хариулъя.

Б.Бат-Очир: -Ер нь соёлын өвийг хамгаалах хуулиар зохицуулагдаж байгаа энэ асуудал Эрдэнэсийн сан тэр номнууд байхгүй байгаа шүү дээ төв номын сангийн ховор үнэтэй номны хэсэг дээр байгаа энэ хуульд түрүүн хэлснийг давтаж хэлэхэд түүх соёлын хосгүй үнэт дурсгалт гэсэн санаа орж явж байгаа редакцийн чанартай дөрөвдүгээр зүйл дээр.

С.Төмөр-Очир: -Тэрийг Алтан ном нь эрдэнэсийн сан дээрээ, алтан дээрээ бичээстэй юмыг цаасанд буулгаад номын санд тавих байх одоо бол алтан дээр байтугай юунд ч байгаа юмыг цаасан дээр буулгах болсон шүү дээ тийм учраас Эрдэнэсийн сандаа алтан ном нь байдаг, алтан номон дээрх бичээстэй бичиг нь цаасан дээр номын санд байдаг ийм юм руу шилжих байх эсвэл компьютерт ордог юм уу компьютерт бичээд компьютерээс хардаг тийм болох байх.

Эрдэнэсийн санд байгаа ном бол чухал тийм учраас алт чигээр нь номын санд хадгалах биш компьютерт юм уу цаасан дээр буулгаад номын сандаа байж байх ёстой байх. 

Асуулт, хариулт дууслаа. Санал хураалтаа явуулъя.

Эрдэнэсийн сангийн тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэж Эдийн засгийн байнгын хороо үзсэн байна. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн З7

Бүгд 47 –78.7 хувийн саналаар дэмжигдлээ.

Эрдэнэсийн сангийн тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ. Ажлын хэсгийнхэнд ч гэж дээ ажлын хэсгийнхний хэсгийнхэнд баярлалаа.

Дараагийн хэлэлцэх асуудалдаа оръё. Аж ахуйн нэгж, байгууллагын орлогын албан татварын тухай, Хүн амын орлогын албан татварын тухай, Нэмэгдсэн өртгийн албан татварын тухай хуулиудад нэмэлт, өөрчлөлт оруулах тухай хуулиудын төслийг хэлэлцье. 

Ажлын хэсэгт Үндэсний татварын ерөнхий газрын дарга Л.Зориг, Үндэсний татварын ерөнхий газрын хэлтсийн дарга Б.Эрдэнэбаатар, ахлах мэргэжилтэн Л.Ганхүлэг, СЭЗЯ-ны мэргэжилтэн Мөнгөнцэцэг, Баярхүү нар оролцож байна.

Төсөл санаачлагчийн илтгэлийг сонсоё. Илтгэлийг Санхүү, эдийн засгийн сайд Ч.Улаан танилцуулна.

Ч.Улаан: -Улсын Их Хурлын дарга, эрхэм гишүүд ээ!

2003 оны төсвийн төсөлтэй хамт санал болгож байсан татварыг бууруулах болон шинээр үзүүлэх хөнгөлөлт чөлөөлөлттэй холбоотой асуудлыг Олон улсын банк, санхүүгийн байгууллагатай тохиролцон бодлоготой нийцүүлэн хэрэгжүүлэх хугацааг хойшлуулах зөвлөмжийг харгалзан 2002 оны 9 дүгээр сарын 30-нд Улсын Их Хуралд өргөн барьсан дөрвөн хуулиудын төслийг Төсвийн байнгын хороогоор хэлэлцэх явцад Засгийн газар буцаан татаж авсан юм. Гэвч эдгээр татан авсан хуулиудын төсөлд татвар ногдуулалт, төлөлтөд тавих хяналт болон татварын хураалтыг сайжруулах, иргэдийн бодит орлогыг нэмэгдүүлэх талаар тусгагдсан зарим заалтыг хуульд зайлшгүй нэмж оруулах шаардлага байгааг харгалзан Аж ахуйн нэгж байгууллагын орлогын татварын хуульд нэмэлт өөрчлөлт оруулах тухай, Хүн амын орлогын албан татварын тухай хуульд нэмэлт өөрчлөлт оруулах тухай, Нэмэгдсэн өртгийн албан татварын тухай хуульд нэмэлт өөрчлөлт оруулах тухай гурван хуулийн төслийг Засгийн газар 2002 оны 11 дүгээр сарын 6-ны өдрийн хуралдаанаараа хэлэлцэн Улсын Их Хуралд өргөн барихаар шийдвэрлэсэн юм.

Эдгээр хуулиудын талаар тус бүрд нь товч илтгэе. 

1.Аж ахуйн нэгж байгууллагын орлогын албан татварын хуульд нэмэлт, өөрчлөлт оруулах тухай хуулийн төслийн талаар. Зарим томоохон аж ахуйн нэгжүүдийн төрийн мэдлийн хувьцааг гадаадын хөрөнгө оруулагчдад худалдах замаар хувьчлахад тухайн аж ахуйн нэгжүүд нь гадаадын хөрөнгө оруулалттай аж ахуйн нэгж болон бүртгэгдэж татварын хөнгөлөлт, чөлөөлөлтөд шинээр хамрагдан тэдгээрээс төсөвт төлөх орлогын албан татвар ихээхэн хэмжээгээр буурахаар байгаа тул хуульд холбогдох нэмэлт, өөрчлөлт оруулах саналыг дахин боловсрууллаа.

Нийгэмд үйлчилдэг төрийн бус байгууллагын бүх орлогыг татвараас чөлөөлж байгааг өөрчилж зөвхөн дүрмийн зорилтоо хэрэгжүүлэхтэй холбогдсон үйл ажиллагаандаа зарцуулсан орлогыг татвараас чөлөөлж байхаар хуулийн төсөлд тусгаж байна. Эдийн засгийг татварын бодлогоор зохицуулахад үйлчлэл, үр нөлөө муутай байгаа зарим хөнгөлөлт, чөлөөлөлтийг хүчингүй болгохоор хуулийн төсөлд тусгасан.

Аж ахуйн нэгж байгууллагын орлогын албан татварыг төвлөрсөн төсөвт төвлөрүүлж байгаатай холбогдуулан татвар төлөлт, татварын тайлан гаргах асуудлыг тодорхой болгох тухай заалтуудыг хуулийн төсөлд тодотгон тусгаж өглөө.

2.Хүн амын орлогын албан татварын хуульд нэмэлт өөрчлөлт оруулах хуулийн төслийн талаар 

Иргэдийн мөнгөн хуримтлалыг нэвтрүүлэх явдлыг урамшуулахад чиглүүлэн Монгол Улсад байнга оршин суугаа суугчдын хувьцааны ногдол ашиг, хувь хүртэгчийн орлого, зээлийн болон хадгаламжийн хүүгийн болон адилтгах бусад орлогоос татвар авч эхлэх хугацааг 2005 оны 1 дүгээр сарын 1-ний өдөр хүртэл сунгахаар хуулийн төсөлд тусгалаа. Татвар төлөгч иргэн орлого, татвараа өөрөө тодорхойлж татвараа төлөхдөө харьяалагдах татварын албандаа бүртгүүлэн татвар төлөгчийн дугаар авах ёстой боловч иргэдийн татварын албанд бүртгүүлж татварын тооцоо хийхгүй татвараас зугатах явдал их гарч байгаа тул орлого ологчид татвар төлөгчийн дугаараа тэмдэглүүлээгүй тохиолдолд татварыг суутгаж байхаар хуулийн төсөлд тусгасан.

Хуулийн заалтын найруулгыг тодорхой болгох зарим нэр томьёог татварын бусад хуультай нийцүүлэх үүднээс гадаад валютаар олсон орлогыг төгрөгт шилжүүлэхдээ уг валютыг банкинд худалдах тухай өдрийн Монголбанкнаас тогтоосон ханшийг үндэслэж байхаар хуулийн төсөлд тусгаж өглөө.

Түүнчлэн хуульд байгаа үйлчлэл, үр ашиг багатай хөнгөлөлт, чөлөөлөлтийн зарим заалтыг хүчингүй болгох, өөрчлөх саналыг тусгасан юм. Хүн амын орлогын татварын төлөлтөд тавих хяналтыг сайжруулах, татварын төрөл бүрээр тайлан гаргах асуудлыг нарийвчлан зааглах зорилгоор хуулийн 11.1, 11.5 дахь хэсгийг өөрчлөн найруулж төсөлд тусгасан.

З.Нэмэгдсэн өртгийн албан татварын тухай хуульд нэмэлт өөрчлөлт оруулах хуулийн төслийн талаар

Нэмэгдсэн өртгийн албан татвараас чөлөөлөгдөж байгаа үйлдвэрлэл, үйлчилгээнд зориулж импортолсон болон дотоодоос худалдаж авсан ажил үйлчилгээнд төлсөн нэмэгдсэн өртгийн албан татварыг нийт нэмэгдсэн албан татварын дүнгээс хасахгүй байхаар тодруулсан заалтыг хуулийн төсөлд тусгаж өглөө.

Нэмүү өртгийн албан татварын хуулиар гадаад улсын Засгийн газар, төрийн бус байгууллага, олон улсын болон буяны байгууллагаас буцалтгүй болон хүмүүнлэгийн тусламжаар авдаг барааг нэмүү өртгийн албан татвараас чөлөөлж байгааг хуулийн нэр томьёоны тайлбарт бүрэн оруулж ойлголтыг нэг мөр болгох үүднээс нэмэлт тодруулгыг тусгаж өгсөн.

Олон улсын жишгийн дагуу санхүүгийн лизингийн санхүүгийн үйлчилгээнд хамаардаггүй худалдан авалт гэж үзэгддэг учраас нэмүү өртгийн албан татвараас чөлөөлөхгүй байхаар хуулийн төсөлд тусгасан. Хуулийн төслийг Улсын Их Хурлын байнгын хороодоор ярьж татан авахдаа эдгээр заалтуудыг дахин Их Хуралд өргөн барих тухай ойлголцсоны дагуу Засгийн газар эдгээр хуулиудыг хэлэлцэн дахин өргөн барьж байна. Хуулийн төслүүдийг хэлэлцэн шийдвэрлэж өгөхийг хүсье.

С.Төмөр-Очир: -Улаан сайдад баярлалаа. Төсөл санаачлагчийн илтгэлтэй холбогдуулж асуулт асуух гишүүд нэрээ ирүүлсэн байна.

Сугар гишүүн асуултаа асууя.

Д.Сугар: -Энэ оруулж байгаа нэмэлт өөрчлөлтүүд нэлээн зайлшгүй Их Хурлаас өгсөн чиглэлийн дагуу хийгдэж байгаа юм байна гэж ойлголоо. Энэтэй холбогдуулаад нэг зүйл санаа зовоогоод байна. Ерөөсөө Монголын хууль тогтоомжийн системийн байнга өөрчлөгдөж байдаг тогтворгүй байдал, Монгол Улсын иргэд болон гадаадын иргэдэд их зохисгүй, таагүй байдал үүсгэж байгаа юм хууль тогтоомжийг уншиж танилцаад мөрдөж дагахад бэлэн болоод байж байтал дахиад өөрчлөлт оруулдаг. Тэрэн дотроо татварын хууль тогтоомж бүр олон хүний амьдрал ахуйг хөндсөн тийм хууль болохоор энэ өөрчлөлт нь түвэг учруулдаг. Тийм учраас илтгэгчээс асуух асуулт бол ерөөсөө татварын хууль тогтоомжийг тогтвортой байлгах, тогтвортой байдалд хүргэх тийм бодлого бий юу тийм бололцоо байдаг юм уу нэлээн сайн тал талаас судалж байгаад жишээлбэл саяын нэмэлт оруулж байгаа өөрчлөлтүүд өмнө нь олж харсан байх бололцоотой тийм асуудал юм шиг санагдсан учраас асууж байгаа юм. Тогтворжуулах, тогтвортой байлгах, тогтвортой хэлбэрээр нь гадаад, дотоодын хүмүүст оролцогчдод хүргэх энийгээ байнга мөрдөж байх тийм соёл дадал заншил бий болгох бололцоог бүрдүүлэх тийм байдлыг бий болгох бодлого бий юу бололцоо байдаг юм уу гэсэн ганцхан асуулт байна.

С.Төмөр-Очир: -Сугар гишүүний асуултад хариулъя.

Ч.Улаан: -Ялангуяа татварын хуулиуд аль болохоор урт хугацаанд тогтвортой мөрдөгдөж байх нь эдийн засаг, хөрөнгө оруулалтыг урамшуулах талаасаа чухал гэдгийг онцгой анхааралдаа авч байгаа. Ер нь бид нар ийм бодлого барьж явж байгаа. Гэхдээ өнөөгийн байдлаар татварын бий болсон систем маань, нөгөө талаар татварын хуулиуд хэрэгжиж байгаа орчин тогтвортой биш байгаагаас шалтгаалаад зайлшгүй сайжруулах ёстой ийм асуудлууд гараад байна.

Нөгөө талаар шинээр бий болгосон зарим нэг татварын арга механизмуудын хэрэглэх хугацааг оновчтой тогтоох шаардлага байгаа учраас энэ үед зарим нэг өөрчлөлтүүд зайлшгүй орохоос өөр аргагүй ийм байдалтай болчихоод байгаа юм. Ер нь алсдаа татварын хуулиудыг аль болохоор тогтвортой байлгах, тодорхой байлгах тэр ч битгий хэл татварын урт хугацааны тогтвортой байдлын нөхцөл бүрдүүлэх зарчим, бодлогыг Засгийн газар барьж байгаа гэдгийг тодруулж хэлье.

С.Төмөр-Очир: -Одончимэд гишүүн асуултаа асууя.

Л.Одончимэд: -Хэд хэдэн асуудал байна. Төрийн бус байгууллагуудын дүрмийн зорилгоо хэрэгжүүлэхээс бусад зориулалтын орлогоос татвар хураана гэсэн ийм юм байгаа нэгдүгээрт. Энэтэй холбогдуулаад дүрмийн бус орлогыг тодорхойлох ямар аргачлал байна вэ энэ төрийн бус байгууллага энэ нь дүрмийн ажлаа хийж байгаа орлого юм байна, энэ дүрмийн бусаа гэж ялгах ямар аргачлал байна вэ нэгдүгээрт.

Хоёрдугаарт, хичнээн төгрөг олно гэж тооцсон юм, ямар тооцоо байна вэ. Төрийн бус байгууллагуудаас энэ чиглэлээр энэнээс татвар авлаа гэхэд хэдэн төгрөг олох юм бэ энэ орлогын тооцоо ямар тооцоо байна вэ энийг сонирхож байна.

Гуравдугаарт, 2001 онд өөрчлөгдсөн хууль одоо өнөөдөр дахиад өөрчлөгдөж байна. Ингэж олон өөрчлөөд байгаа нь үнэхээр цаана нь их хэмжээний мөнгө байна гэж үзээд байгаа юм уу яагаад ингээд дахин дахин төрийн бус байгууллагаар оролдоод байна гэдгийг сонирхож байна.

Дөрөвдүгээрт, бусад ямар ямар хууль энийг дагаж өөрчлөгдөх вэ гэдэг нь сонин байна. Хичнээн хуулинд өөрчлөлт оруулахаар энэ хууль санаачлагчид оруулж ирж байгаа юм бэ. Хандивыг татвараас чөлөөлж ирснийг хүчингүй болгох чиглэлээр санал боловсруулсныг Төсвийн байнгын хороо судлан үзээд дэмжсэн гэсэн Төсвийн байнгын хорооны юун дээр яригдсан бололтой юм. Хандивыг яаж үзэж байгаа юм, ямар хандивыг энд оруулж үзэж байгаа юм бэ гэдэг нь сонин байна дараа нь саналаа ярих бололцоо гарах байхаа гэж бодож байна.

С.Төмөр-Очир: -Одончимэд гишүүний асуултад хариулъя.

Л.Зориг: -Аж ахуйн нэгж байгууллагын орлогын албан татварын хуульд үнэхээр төрийн бус байгууллагуудын дүрмийн бус үйл ажиллагаа явуулж байгаа зарцуулсан орлогоос татвар авахаар ийм хуулийн төсөл санаачилсан байгаа юм. Манайд үйл ажиллагаа явуулж байгаа төрийн бус байгууллагууд нийгэмд үйлчилдэг төрийн бус байгууллага 2000 орчим, гишүүддээ үйлчилдэг төрийн бус байгууллагууд 500 гаруй, нийтдээ 2500 гаруй ийм төрийн бус байгууллагууд байна гэсэн бүртгэл Хууль зүй, дотоод хэргийн яамнаас өгсөн байна.

2000 оны байдлаар эдгээр төрийн бус байгууллагуудын үйл ажиллагаанд зарцуулсан орлого нь 8З сая төгрөг байгаа юм. Үүнээс бид нар татвараас чөлөөлөгдсөн, нийгэмд үйлчилдэг улсын бүртгэлтэй төрийн бус байгууллагуудын орлого 83 сая 232 мянган төгрөг байдаг юм байна. Үүнийг бид нар дотор нь бүгдийг чөлөөлөх биш бас ялгаварлаж үзье гэж байгаа юм. Өөрөөр хэлбэл зөвхөн өөрийнхөө дүрмийн үйл ажиллагаандаа зарцуулсан тэр орлогыг татвараас чөлөөлөөд үлдсэн бусад орлогыг татварт хамруулъя гэж байгаа энэ 8З сая төгрөгийн тодорхой хэсэг нь татварт хамрагдана гэсэн үг. Хэмжээний хувьд бага юм зарчим нь үнэхээр дүрмийн бус үйл ажиллагаа явуулж байгаа төрийн бус байгууллагууд элдэв бизнес хийдэг бусад янз бүрийн машин унаа худалдаж авах ч юм уу гэх мэтийн засвар сэлбэг хэрэгсэл авах гэх мэтийн ийм юманд их хэмжээний мөнгө зарцуулагдаж байдаг учраас үүнийг татварт хамруулах нь зүйтэй юмаа гэж үзсэн юм.

Олон дахин өөрчилсний хувьд 1997 онд одоогийн энэ хуулийн төсөл санаачилсан энэ байдлаар хуулинд байсан юм. Өөрөөр хэлбэл дүрмийн үйл ажиллагаа явуулсан тэр орлогыг татвараас чөлөөлнө гэж үүнийг 2000 онд бид өөрчилсөн нь үнэн. Амьдрал дээр харж байхад хуучин хуулийн заалт зүй зохистой юм байнаа гэж үзсэн учраас дахин энийг санал болгож байгаа юм.

Бусад ямар хуулинд өөрчлөлт оруулах вэ гэсэн асуулт ирж байна. Тэгэхээр төрийн бус байгууллагуудын тухай хуулинд нэмэлт өөрчлөлт оруулах асуудал энэ хүрээнд хөндөгдөх байхаа гэж бодож байна. Хандивыг яах вэ гэж. Аж ахуйн нэгж байгууллагаас төрийн бус байгууллагад үзүүлж байгаа элдэв хандивыг татвар ногдуулах орлогоос хасаж тооцдог байсан зарчмыг өөрчилсөн тийм учраас хандив тухайн байгууллага татвар төлсөн дараахь ашгаасаа төлж байх юмаа гэж ойлгож байгаа.

С.Төмөр-Очир: -Дашдорж гишүүн асуултаа асууя.

Ц.Дашдорж: -Нэмүү өртгийн албан татвар дээр тодруулъя. Үйлдвэрлэлийн тоног төхөөрөмж гээд импортоор оруулаад ирсэн тоног төхөөрөмжийн хувьд төлж байгаа нэмүү өртгийн албан татварыг тэр тоног төхөөрөмжөөр үйлдвэрлээд гараад ирж байгаа бүтээгдэхүүнээс хуримтлал үүссэн нэмүү өртгөөс хасалт хийж тооцохгүй байгаа. Энэ яагаад үйлдвэрлэлээ дэмжих бодлого бидэнд байх ёстой шүү дээ. Импортыг орлох бараа бүтээгдэхүүний үйлдвэрлэлийг бид эх орондоо нэлээн түлхүү хөгжүүлэх, түлхүү анхаарах ёстой.

Хоёрдугаарт, худалдаа наймаа эрхэлж байгаа тохиолдолд оруулж ирээд борлуулалтынхаа орлогоос нэмүү өртгийн албан татварыг хасаад тооцоод буцаад суутгалтыг хийгээд яваад байгаа шүү дээ зөвхөн тоног төхөөрөмжийн хувьд энэ чинь буцаан суутгалт хийхгүй байгаа энийг тоног төхөөрөмжүүд буцаан суутгалт хийж яагаад болдоггүй юм бэ гэдэгт хариулт өгөөч ээ.

Гуравдугаарт, хувьчлагдах объектуудын хувьд гадаадын хөрөнгө оруулагч орж ирээд хувьчлаад авсан тохиолдолд гадаадын хөрөнгө оруулалтын хуулиар эдлэх ёстой эрхүүдээ эдлэх юм уу, эдлэхгүй юм уу эсвэл хувьчилж авсанд нь нэг ондоо, гадаадын хөрөнгө оруулалтын хуулиар байгуулаад тухайн үйл ажиллагаа эрхлээд явж байгаа бол эдлэх ёстой юм уу энэ хоёрын ялгаа нь юу байна вэ.

Дөрөвдүгээрт, хүн амын орлогын албан татварын янз бүрийн татварууд байгаа. Тэр татварын тайлангуудыг гаргаж өгөх хугацаа нь дараа улирлын 10, 15, 20 гээд гурван юу тавьсан байдаг. Тэртэй тэргүй тус тусад нь гаргаж өгч байгаа тайлан юм бол дараа улирлын 15-нд ч байдаг юм уу нэг өдөр гаргаад тавьчих бололцоо байдаггүй юм уу.

С.Төмөр-Очир: -Дашдорж гишүүний асуултад хариулъя.

Л.Зориг: -Дашдорж гишүүний асуултад хариулъя. Манай өнөөдрийн мөрдөж байгаа Нэмэгдсэн өртгийн албан татварын тухай хуулийн заалтын дагуу импортоор оруулж ирсэн аливаа бараа бүтээгдэхүүн, тэр тусмаа үйлдвэрийн тоног төхөөрөмжид бид тухайн импортлогч компани нэмэгдсэн өртгийн албан татвар төлөгчөөр бүртгэгдсэн бол түүнийгээ харьяалах татварын албандаа очиж баталгаажуулаад ингээд нэмэгдсэн өртгийн албан татварын буцаан олголт хийлгэх юм уу аль эсвэл төлөх ёстой нэмэгдсэн өртгийн албан татвараасаа түүнийгээ хасалт хийлгэж ингэж давхар дахин дахин төлөхгүй байх ийм бололцоо хуулинд байгаа энэ хуулийн заалтыг мөрдөж яваа.

Цоо шинэ үйлдвэр байгуулахаар орж ирж байгаагийн хувьд тэр компани нэмэгдсэн өртгийн албан татвар төлөгчөө бүртгүүлээгүй байгаа учраас тийм асуудал гарч байж болох юм. Тэгэхдээ энд Их Хурлаас баталсан хуулийн дагуу тэргүүлэх чиглэлийн ийм салбарт хөрөнгө оруулж байгаа ийм компаниудыг нэмэгдсэн өртгийн албан татвараас чөлөөлж явж байгаа ийм л зарчмаар явж байна гэж хэлэх байна. Ер нь буцаан олголтыг бид аль болохоор бололцоо хэмжээнд нь хийж байгаа.

Хувьчлагдах объектыг гадаадын хөрөнгө оруулалтын аж ахуйн нэгж хөнгөлөлт эдлэх үү, үгүй юу гэсэн асуулт байна. Энд бид ийм зарчим барьж байгаа юм. Нэгдүгээрт, цоо шинээр гаднаас Монголд хөрөнгө оруулж ирээд хамтарсан юм уу гадаадын хөрөнгө оруулалттай аж ахуйн нэгж байгуулах нөхцөлд бид гадаадын хөрөнгө оруулалтын тухай хууль болон Аж ахуйн нэгжийн болон орлогын албан татварын хуульд дурдсан тэр хөнгөлөлтүүдийг эдлүүлж байгаа тухайн салбарт нь. Өнөөдөр үйлдвэрлэл нь явж байгаа, дотоод гадаад зах зээл дээр энэ бүтээгдэхүүнээ борлуулах, худалдаж авах үйл ажиллагаа нь тогтворжсон технологи бүх юмнууд нь бий болсон ийм үйлдвэрийн хувьцааг худалдаж авах замаар гадаадын хөрөнгө оруулагч хөрөнгө оруулбал яах вэ гэсэн асуудлыг өнөөдөр хөндөж тавьж байгаа юм. Энэ бол түрүүний шинээр хөрөнгө оруулж байгаа, цоо шинэ үйлдвэр бий болохоос зарчмын ялгаатай. Өнөөдөр “Говь” хувьцаат компаний 75 хувийг гадаадын хөрөнгө оруулагч хувьцааг худалдаж аваад хөрөнгийн бирж дээр гадаадын хөрөнгө оруулалттай аж ахуйн нэгж болох юм бол шинээр бий болж байгаа ноолуур боловсруулах үйлдвэрээс зарчмын хувьд ялгаатай юм энэ манай Засгийн газрын хөрөнгөөр бий болсон ийм үйлдвэр, зах зээл нь тогтворжсон, технологи нь тогтворжсон энэ үйлдвэрийн хувьцааг худалдаж авснаар тухайн компани З жил, 5 жил гадаадын хөрөнгө оруулалттай аж ахуйн нэгжийн хуулийн дагуу хөнгөлөлт эдлэх ёстой юу, үгүй юу гэдэг асуудал байгаа юм бид нар ийм хөнгөлөлт эдлэх ёсгүй юмаа гэж үзэж энэ хуулийг санаачилсан энэ өөр юмаа.

Б.Эрдэнэбаатар: -Тайлан гаргах хугацаа ялгаатай байгаа асуудал нь тухайн татвар ногдуулж байгаа орлогыг тодорхойлох, тайлан гаргахдаа холбогдуулж зарцуулагдах хугацаатай зарим талаар холбоотой байгаа юм. Тухайлбал, 11 дүгээр зүйлийн 1 дэх хэсэгт оруулж байгаа өөрчлөлтөөр дөрвөн төрлийн орлого байгаа эднийг тухайн татвар төлөгч маань орлого, татвараа тодорхойлоод тайлангаа тушаах хугацааг нь бид нар хуучин мөрдөж байгаа хуульд байгаа хугацааг 10 байсныг 20 болгож хойшлуулж тодорхой боломж олгож байгаа нэгдүгээрт.

Хоёрдугаарт, дөрвөн улирал тайлан гаргачихаад жилийн эцэст дахин тайлан гаргадаг байсныг болиод улирал болгон өссөн дүнгээр тайлан гаргуулдаг болох маягаар арай хялбаршуулсан ийм арга хэмжээ авч байгаа.

11 дүгээр зүйлийн 2 дахь хэсэг дээр үл хөдлөх хөрөнгө борлуулсны орлогыг орлого болсны дараа 15 хоногийн дотор тайлан гаргана гэж байсныг болиод дараагийн улиралд нь гаргана гэсэн ийм бололцоо олгож байгаа. 11 дүгээр зүйлийн 5 дахь хэсэг дээр мөн адилхан зарчим барьсан. Энэ дээр тайлан гаргах татварын орлого хувь хүний хувьд нэг юм уу 2 удаа гаргаж болохоор тайлан байгаа учраас хугацааг нь 10 гэсэн байдлаар ингэж авсан байгаа ерөнхий зарчим нь одоо мөрдөж байгаа хууль дээр байгаа зарчмаасаа хазайгаагүй тайлан гаргах хугацаа, боломжийн хувьд татвар төлөгчдөд бололцоо олгосон иймэрхүү хугацаа тавьсан гэж үзэж байна.

С.Төмөр-Очир: -Дашдорж гишүүн тодруулъя.

Ц.Дашдорж: -Бид нар тайлан гаргадаг журмыг ойлгож байгаа. Хоног, өдрийг нь З өдөр болгодгийг асуугаад байгаа болохоос биш тэрийг ойлгоод байна. Нэмүү өртгийн албан татварын хувьд гадаадын хөрөнгө оруулалтын хуулийг хэлэлцэж байх явцад улсууд маш их ярьж байсан. Татварын ерөнхий газрын дарга энийг та өөрөө нэлээн сайн ойлгож авсан байх гэж ойлгож байна. Тэгэхэд та сая шинээр байгуулагдаж байгаа тохиолдолд байж магадгүй юм шиг яриад байна. Шинэ байгуулагдаж байгаа тохиолдолд гарцаа байхгүй нэмүү өртгийн албан татвараас чөлөөлөгдөхгүй байгаа. Яагаад гэвэл шинээр байгуулагдаж байгаа учраас 10 саяас дээш борлуулалт гэдэг юм нь байхгүй эргээд тэр тоног төхөөрөмжөөр үйлдвэрлэсэн бүтээгдэхүүн нь нэмүү өртгийн албан татварт хамаарагдаад явж байгаа юм тэгэхээр тоног төхөөрөмжийн хувьд хөнгөлөх, чөлөөлөх асуудлыг энд нь шинээр байгуулагдаж байгаа аж ахуйн нэгжийн хувьд оруулж өгөөч ээ чөлөөлөгдөх биш шүү дээ буцаад суутгалт хийх боломжийг нь хуулиараа олгож өгөөч ээ гэсэн асуудлыг хөндөөд байгаа шүү дээ.

С.Төмөр-Очир: -Өнөөдөр зөвхөн хэлэлцэх эсэхээ шийднэ. Байнгын хороон дээр хэлэлцэх үед энийг ажлын хэсэг, гишүүд саналаа тавиад ярих байлгүй дээ.

Л.Зориг: -Дашдорж гишүүний асуултанд би ингэж хариулах байна. НӨТ төлөгчийн НӨТ-ийн буцаан олголтыг авахын тулд тухайн компани заавал НӨТ төлөгчөө бүртгүүлсэн байх ёстой. Тэгэхээр тэр аж ахуйн нэгж байгууллага НӨТ төлөгчөөр бүртгүүлээгүй байвал бид өнөөдөр хуулийн дагуу буцаан олголтыг өгч чадахгүй байгаа юм хуулийн заалтын хувьд тэндээ л байгаа юм.

С.Төмөр-Очир: -Эрдэнэбилэгт гишүүн асуултаа асууя.

Б.Эрдэнэбилэгт: -Тэгэхээр хуульд төрийн бус байгууллагаас татвар авч орно гэсэн зарчмыг би дэмжиж байгаа юм. Төрийн бус байгууллага өөрөө магадгүй хууль нэлээн хуучраад байна уу гэж ойлгоод байгаа юм. Төрийн бус байгууллагууд дотор ашгийн зорилготой ажиллаж байгаа төрийн бус байгууллага сүүлийн үед их бий болжээ. Тухайлбал, банк санхүүгийн байгууллага өөрөө төрийн бус байгууллага гээд нэрлээд зөвшөөрлөө авчихаж байгаа юм. Гэтэл үндсэн үйл ажиллагаа нь мөнгө олох гэж ажиллаж байгаа байгууллага шүү дээ. Манай татварын газар энэ төрийн бус байгууллагууд дотор бүтээд 2000 гаруй төрийн бус байгууллагууд дотор ашгийн төлөө ажиллаж байгаа төрийн бус байгууллагууд хэд байна вэ энийг судалж үзсэн үү энийг хэлж өгөөч.

Хэрвээ чадаагүй бол хэлэлцэх эсэх асуудлыг шийдээд байнгын хороо руу шилжүүлэх байх энэ хооронд судалж үзээч ээ. Ер нь бид төрийн бус байгууллагын тухай хуулинд өөрчлөлт оруулах хугацаа болжээ гэж үзэж байгаа юм. Энэ талаар хэлж өгөхгүй юу гэсэн хүсэлт байна.

С.Төмөр-Очир: -Эрдэнэбилэгт гишүүний асуултад хариулъя.

Л.Зориг: -Үнэхээр өнөөдрийн манай төрийн бус байгууллагуудын бүртгэж байгаа бүртгэлийн журам, өнөөдрийн мөрдөж байгаа төрийн бус байгууллагуудын тухай хуулиар энэ байгууллагуд ашгийн бус байгууллага байх ёстой. Гэтэл Эрдэнэбилэгт гишүүний хэлдэг шиг банк бус санхүүгийн үйлчилгээ явуулаад ашиг олж байгаа төрийн бус байгууллагууд зөндөө байгаа. Бид бол өнөөдөр энийг ялгаж хичнээн нь ашгийн төлөө ажиллаж байна, хичнээн нь ашгийн төлөө бус гэдгийг өнөөдөр тийм судалгаа хараахан байхгүй байна. Ер нь тэгж гаргаж байж өнөөдөр энийг зааглах гээд байгаа санаа нь энэ л дээ.

С.Төмөр-Очир: -Нямдаваа гишүүн асуултаа асууя.

Г.Нямдаваа: -Нэгдүгээрт, гадаадын хөрөнгө оруулалттай холбоотой асуудал яригдаад байна. Энэ өөрчлөлт орж ирж байгаа заалт маань гадаадын хөрөнгө оруулалтыг ямар нэгэн хэмжээгээр бууруулах нөхцөлийг бүрдүүлэх үү. Өөрөөр хэлбэл шинээр бий болгож байгаа эсвэл хуучин байсныг худалдаж авчихаад дахиад өргөжүүлээд шинэтгээд сайн болгож байгаа хоёрын хоорондын ялгаа нь байхгүй юм шиг санагдаад байна. Энэ үүднээс хөрөнгө оруулалтыг багасгах чиглэлд нөхцөл, шалтгааныг бүрдүүлэх юм биш биз дээ гэсэн утгаар асууж байна.

Хоёрдугаарт, үр нөлөө муутай байгаа гээд 10 сая төгрөгний хөнгөлөлтийг болиулъя гэж байгаа юм байна энэ ач холбогдолтой заалт байх шиг байгаа юм. Донор, цус цусан бүтээгдэхүүн, эд эрхтэн гээд. Тэгэхээр эндээс ямар үр нөлөөг яриад байгаа юм болов оо үр нөлөө байхгүй гэж үзэж байгаагийн шалтгаан нь юу юм болов оо гэсэн асуулт байна.

Гуравдугаарт, оюутны сургалтын төлбөрөөс татвар авч байна гэсэн мэдээлэл байна. Ийм чиглэл гарсан, өөрчлөлт орсон зүйл байна уу. Өөрөөр хэлбэл боловсролын байгууллагаас татвар авч эхэлж байгаа зүйл, гарсан тал байна уу.

С.Төмөр-Очир: -Нямдаваа гишүүний асуултад хариулъя.

Л.Зориг: -Энэ хуулийн төсөл санаачилснаар гадаадын хөрөнгө оруулалтыг хааж, боогдуулж байгаа асуудал байна уу гэсэн асуулт гарч байна. Тэгэхээр бид нар гадаадын хөрөнгө оруулалтын хуулиар хааж заагласан, хязгаарласан юм байхгүй. Ганцхан энд юу байгаа вэ гэвэл гадаадын хөрөнгө оруулалтын хуулинд эдлүүлж байгаа хөнгөлөлт чөлөөлөлтийг бид нар энэ өнөөгийн бий болсон тоног төхөөрөмж, зах зээл, үйлдвэрлэлийн хүчин чадал энэ бүх юмыг хувьчилж хувьцааг худалдаж авах замаар хөрөнгө оруулсан нөхцөлд бид хөнгөлөлт, чөлөөлөлтийг эдлүүлэхгүй байя гэсэн ийм асуудал байж байгаа юм. Би ганц тоо хэлье гэж бодож байна. Өнөөдөр “Говь” хувьцаат компани 2 тэрбум төгрөгний алдагдалтай ажиллаж байна. Үүнээс өмнөх З жилд 4,8 тэрбум төгрөгний татвар улсын төсөвт төлсөн байдаг юм. Хэрвээ энэ хуулийг батлуулахгүйгээр гадаадын хөрөнгө оруулалттай аж ахуйн нэгж болгоод экспорт үйлдвэрлэсэн бүтээгдэхүүний 50-иас дээш хувийг экспортод гаргасан нөхцөлд эхний З жил татвараас 100 хувь, дараагийн З жилд 50 хувийн хөнгөлөлт эдлүүлнэ гэж тооцоход нийтдээ 6 жилд “Говь” ХХК-аас орох ёстой 8 орчим тэрбум төгрөгийн татварыг төсөвтөө төвлөрүүлж чадахгүй болох ийм асуудал байгаа юм.

Донорын цус, цусан бүтээгдэхүүний хувьд энэ хуулийг мөрдсөнөөс хойшхи хугацаанд 2 аж ахуйн нэгж нийтдээ 6.3 сая төгрөгний ийм бүтээгдэхүүний хөнгөлөлт, чөлөөлөлт эдэлсэн байх юм энэ юу вэ гэхээр үнэхээр энэ хууль гарснаар эдийн засгийн хувьд үр нөлөө багатай манайд цаашдаа донорын бүтээгдэхүүнийг хэрэглэдэг хувийн эмнэлэг, цусан бүтээгдэхүүнийг хэрэглэдэг ийм байгууллагууд бий болох уу, үгүй юу гэдэг асуудал хэцүү. Өнөөдөр энэ хуулийн үйлчлэл байхгүй байна гэж бодож байгаа үр нөлөө байхгүй байна.

Оюутны сургалтын төлбөрөөс татвар авч байна уу гэсэн асуулт асууж байна өнөөдрийн хэлэлцэж байгаа хуулийн асуудалтай энэ холбоогүй асуулт юм гэхдээ би Нямдаваа гишүүний асуултад хариулъя. Өнөөдөр 30 орчим хувийн их, дээд сургуулиуд боловсрол, соёл, шинжлэх ухааны яамнаас сургалт явуулах гэрчилгээ аваад дээр нь улсын бүртгэлийн газар дээр очиж аж ахуйн нэгж болж цэнхэр гэрчилгээ аваад ийм хоёр гэрчилгээтэй үйл ажиллагаа явуулж байгаа сургуулиуд байгаа. Энэ сургуулиуд аж ахуйн нэгж болсныхоо хувьд зохих хуулийн дагуу улирал тутам аж ахуйн нэгжийнхээ орлогын албан татварын тайлан гаргаж тэр сургуулийн олж байгаа сургалтын төлбөрөөсөө ашгийн татвар төлөх, орлогын татвар төлөх, үл хөдлөх хөрөнгийн албан татвар төлөх, багш нартаа олгосон цалин хөлс, бусад орлогоос хүн амын орлогын албан татвар төлж байгаа энийг бид нар боловсролын тухай хууль, хуулийн этгээдийг улсын бүртгэлд бүртгэх тухай хуулийн төсөлтэй нийцүүлэн ирэх оноос шийдэх ёстой гэж үзэж байгаа нэг тийш нь шийтгэх ёстой энийг бүгдээрээ аж ахуйн нэгж болох ёстой юм уу аль эсвэл Боловсрол, соёл, шинжлэх ухааны яамнаас олгосон гэрчилгээний дагуу ашгийн төлөө, ашгийн бус байгууллага гэж бүртгэгдэж орлогын албан татварын тайлан гаргахгүй явах юм уу гэдгийг шийдэх ёстой хууль зүйн хувьд шийдэгдээгүй асуудал байгаа.

С.Төмөр-Очир: -Гэрэлсүрэн гишүүн асуултаа асууя.

Н.Гэрэлсүрэн: -Миний асуулт Эрдэнэбилэгт гишүүн, Одончимэд гишүүн хоёрын асуулттай нэлээн давхцаж байна. Гурав дахь асуудал үлдсэн юм тэрийгээ асууя. Төрийн бус байгууллагуудын дүрмийн бус үйл ажиллагааны орлогоос татвар авна гэж байна энийг тооцох боломж байгаа юу ер нь энийгээ урьдчилж харсан уу. Энд бас нэг хэрэгжихгүй заалтыг хасна гээд орж байна шүү дээ өөрөөр хэлбэл иргэдээс боловсролын сан, төрийн бус байгууллагуудыг дэмжиж байгаа энэ орлогоос татвар авахгүй гэж орсныгоо хасъя гээд оруулаад ирж боломжгүй юмаа, хэрэгжихгүй заалт гэж. Төрийн бус байгууллагаас ийм заалт оруулчихаар хэрэгжихгүй байвал яах вэ. 

С.Төмөр-Очир: -Гэрэлсүрэн гишүүний асуултад хариулъя.

Л.Зориг: -Төрийн бус байгууллагуудын дүрмийн үйл ажиллагаа, дүрмийн бус үйл ажиллагааг яаж ялгах вэ гэж. Энэ хууль гарсны дараагаар бид Хууль зүй, дотоод хэргийн яамтай хамтраад улсын татварын ерөнхий газар дүрмийн үйл ажиллагаа, дүрмийн бус үйл ажиллагааг зааглаж тодорхойлсон аргачлал гаргана гэж тооцож байгаа тэрүүгээр бид нар ямар үйл ажиллагааг дүрмийн гэж үзэх юм бэ, ямрыг дүрмийн бус гэж үзэж татварт хамруулах юм бэ гэдгийг аргачлалаар гаргах юм.

Хоёрдугаарт, иргэд аж ахуйн нэгж байгууллагаас олгосон хандивын асуудлыг ярьж байна. Бид аргачлалаар зохицуулах боломжтой.

С.Төмөр-Очир: -Өөлд гишүүн асуултаа асууя.

Ц.Өөлд: -Би Одончимэд, Гэрэлсүрэн нарын гишүүдтэй адил саналтай байна. Нийгэмд үйлчилдэг төрийн бус байгууллагын бүх орлогын дотроос чөлөөлж байгааг холбогдох үйл ажиллагаа, дүрэмд заасан гэж байгаа юм. Энийг та бүгд Хууль зүй, дотоод хэргийн яам, бусад улсуудтай журам гарах нь журмаар төрийн бус байгууллагын үйл ажиллагаа, хөрөнгө мөнгөнд халдах асуудал гарч хэл амд орох явдал байх уу нэгдүгээрт.

Хоёрдугаарт, ногдол ашиг хувь хүртэгчийн орлого, зээлийн болон хадгаламжийн хүүгийн адилтгах бус орлогоос татварыг 2005 оны 1 дүгээр сарын 1 хүртэл чөлөөлнө гэж байгаа юм. Ногдол ашиг төлж байгаа аж ахуйн нэгж байгаа юм уу. Хичнээн татвар төлдөг аж ахуйн нэгжээс бид хувьцаа эзэмшигчиддээ ногдол ашиг цэнхэр тасалбараар ногдол ашиг өгдөг тараадаг аж ахуйн нэгж сүүлийн 2 жилээр байна уу энэ ерөөсөө байхгүй юмыг дэмий хугацааг нь сунгаад байгаа юм биш үү. Өөрөөр хэлбэл ногдол ашиг хуваахгүй байгаа шалтгааныг илрүүлж энэ татварынхаа хуулинд оруулах болохоос биш ерөөсөө байхгүй юмны хугацааг хойш нь тавьж байгаа юм биш үү гэсэн ийм хоёр асуулт байна.

С.Төмөр-Очир: -Өөлд гишүүний асуултад хариулъя.

Л.Зориг: -Үнэхээр төрийн бус байгууллагуудын үйл ажиллагаа хөрөнгөнд журмаар халдах нь зөв үү гэж асууж байна. Бид өнөөдрийн хуулиар Их Хурлаас үүнийг хуульчлаад дүрмийн бус үйл ажиллагаанд татвар ногдуулна гээд заачихвал бид энэ хуулийг хэрэгжүүлэх аргачлал журам гаргаснаар хууль зүйн хувьд үндэстэй энийг зааглаж өгөх нь зүйтэй гэж үзэж байгаа. Түүнээс бид тухайн төрийн бус байгууллагуудын үйл ажиллагаа, хөрөнгөнд хууль бусаар халдаж байгаа ийм зүйл байхгүй гэж бодож байна.

Хүн амын орлогын албан татварын хуулинд байгаа банкны хадгаламжийн хүү, хувьцааны ногдол ашгаас татвар авахгүй байх асуудал зарчмын нэг чухал асуудал байгаа юм. Төрийн мөнгөний бодлогыг хэрэгжүүлэх, иргэдийн гар дээр байгаа сул чөлөөтэй эргэлдэж байгаа мөнгийг банкинд оруулж эргэлтэнд оруулах энэ асуудалд нэлээн чухал нөлөөтэй ийм хууль учраас энийг бид 2005 оны 1 дүгээр сарын 1 хүртэл сунгая гэсэн ийм саналтай байгаа юм.

Хувьцааны ногдол ашгийн хувьд хөрөнгийн биржийн мэдээ, сонин хэвлэлүүдээр гарч байгаа сүүлийн үеийн мэдээнээс үзэхэд зарим компаниуд хувьцааны ногдол ашгийг төлж байгаа. Үүнийг тодорхой компаний нэрээр бид гаргаж өгч болох юм. Өнөөдөр аль аль компани хэдэн төгрөгний хувьцаа энэ оны эцэст өгөв өө гэдгийг хэлж чадахгүй байна. Гэхдээ хувьцааны ногдол ашиг их бага хэмжээгээр төлж байгаа гэдгийг хэлэх байна.

С.Төмөр-Очир: -Баттулга гишүүн асуултаа асууя.

Б.Баттулга: -Татварын гурван хуулинд өөрчлөлт оруулах нь. Энэ гурван хуулинд өөрчлөлт оруулснаас гарах үр дүн тооцоо юу байна вэ хэдий хэмжээний орлого нэмэгдэхээр байгаа юм бэ. Нөгөө талдаа хичнээн хэмжээний татвараас чөлөөлөгдөх, хөнгөлөгдөх тооцоо ямар юм байна вэ.

Хоёрдугаарт, ер нь манай Засгийн газар, татварын ерөнхий газар татварын тэгш, шударга зарчмыг баримтална гэж зорилго чиглэлтэй ажиллаж байгаа. Өнөөдрийн байдлаар гадаадын хөрөнгө оруулагчдад татварын хөнгөлөлт үзүүлээд байгаа л даа. Дотоодын иргэн, аж ахуйн нэгж байгууллагууд өөрийн хөрөнгөөр хөрөнгө оруулалт хийсэн нөхцөлд татварын хөнгөлөлт эдлэхгүй байгаа энэ шударга зарчимд нийцэхгүй байгаа шүү дээ энэ талаар цаашид баримталж байгаа зарчмын бодлого юу байна вэ. Хөрөнгө оруулалтын хувьд.

С.Төмөр-Очир: -Баттулга гишүүний асуултад хариулъя.

Л.Зориг: -Татварын хуулиудад оруулах гэж байгаа эдгээр өөрчлөлтийн эцсийн үр дүн юу юм бэ гэж асууж байна. Тэгэхээр энд үр дүнгийн хувьд төсвийн хувьд алдагдалтай ийм үр дүн гарч байгаа. Бид саяын хөнгөлөлт, чөлөөлөлтийг бууруулах энэ арга хэмжээний үр дүнд төсвийн орлого 100 гаруй сая төгрөгөөр нэмэгдэхээр тооцоо гарч байгаа баримжаа тооцоогоор. Гэтэл нөгөө талд нь хүн амын орлогын албан татварын хувьд хадгаламжийн хүү, хувьцааны ногдол ашгаас татвар авахгүй байх хугацааг дахин 2 жилээр сунгаж байгаагийн хувьд жил тутам 1,2 тэрбум төгрөгний орлого төсөвт орох энэ боломжийг бид алдаж байгаа. Өөрөөр хэлбэл төсвийн хувьд 1.1 тэрбум төгрөгний алдагдалтай ийм хуулийн төсөл батлах гэж байна.

Нөгөө талдаа хадгаламж эзэмшигч, хувьцаа эзэмшигч иргэдийн хувьд 1.2 тэрбум төгрөгийн тэдний орлого нэмэгдэж байгаа гэсэн ийм тооцоог хэлэх байна.

Гадаад, дотоодын хөрөнгө оруулагчдын хувьд адил тэгш, шударга байх зарчим яаж хэрэгжих юм бэ гэсэн асуулт асууж байна. Энэний хувьд бид нар ийм зарчим баримталж байгаа гадаадын хөрөнгө оруулалтыг дэмжиж урамшуулах тухай Засгийн газрын бодлого байгаа энэ бодлогын дагуу тодорхой салбарт гадаадын хөрөнгө оруулсан хөрөнгө оруулагчдын хувьд татварын хөнгөлөлт эдэлж байна энийг бид хуулийн төсөл санаачлахдаа гадаад дотоодын ялгалгүй аж ахуйн нэгж байгууллагуудын хувьд өөрийнхөө татвар төлсний дараахь үлдэх цэвэр ашгаасаа эргэж тухайн компанидаа хөрөнгө оруулалт хийх юм бол түүнийг нь бид нар татвар ногдох орлогоос хасаж өгөх тухай ийм хуулийн төсөл Засгийн газраас санаачилж өргөн барьсан байсан үүнийг Их Хурал дээр түрүүчийн хуралдааны үед яриад ингээд энийг бид энэ удаа хэрэгжүүлэх боломжгүй юмаа гээд Засгийн газар татаж авсан юм. Цаашдаа бид аль болохоор гадаадын хөрөнгө оруулагчдад үзүүлж байгаа татварын хөнгөлөлт, чөлөөлөлтийг багасгах замаар энэ хөнгөлөлт чөлөөлөт бол гадаад, дотоодын хөрөнгө оруулагчдын хувьд адил байх ийм зарчмыг баримталж татварын хуулиудад өөрчлөлт шинэчлэлт хийх ёстой гэсэн ийм байр суурь баримталж байна.

С.Төмөр-Очир: -Асуулт асуухаар нэрээ ирүүлсэн гишүүд дууслаа. Асуулт хариултаа тасалъя. Аж ахуйн нэгж, байгууллагын орлогын албан татварын тухай, Хүн амын орлогын албан татварын тухай, Нэмэгдсэн өртгийн албан татварын тухай хуулиудад нэмэлт, өөрчлөлт оруулах тухай хуулиудын төслийн талаар Төсвийн байнгын хорооны дүгнэлтийг сонсоё. 

Төсвийн байнгын хорооны дүгнэлтийг Улсын Их Хурлын гишүүн Н.Энхболд танилцуулна.

Н.Энхболд: -УИХ-ын дарга, эрхэм гишүүд ээ!

Монгол Улсын Засгийн газраас Аж, ахуйн нэгж байгууллагын, Хүн амын орлогын албан татварын болон Нэмэгдсэн өртгийн  албан татварын хуульд нэмэлт, өөрчлөлт оруулах тухай хуулийн төслүүдийг 2002 оны 11 дүгээр сарын 22-ны өдөр өргөн мэдүүлсэн билээ.

Эдгээр хуулийн төслүүдийг УИХ-ын нэгдсэн хуралдаанаар хэлэлцэх эсэх тухай асуудлыг Төсвийн байнгын хорооны 2002 оны 11 дүгээр сарын 27-ны өдрийн хуралдаанаараа хэлэлцээд дараахь дүгнэлтийг гаргаж байна.

Засгийн газар 2002 оны 9 дүгээр сарын 30-ны өдөр Монгол Улсын 2003 оны төвлөрсөн төсвийн тухай хуулийн төсөлтэй хамт татвартай холбоотой хэд хэдэн хуулийн төслийг өргөн мэдүүлсэн бөгөөд Төсвийн байнгын хороогоор хэлэлцэх явцад Байнгын хорооны гишүүдийн гаргасан саналын дагуу зарим асуудлыг тодотгох зорилгоор Аж, ахуйн нэгж байгууллагын, Хүн амын орлогын албан татварын болон Нэмэгдсэн өртгийн албан татварын хуульд нэмэлт, өөрчлөлт оруулах тухай хуулийн төслүүдийг Засгийн газар татан авч, дахин боловсруулан өргөн мэдүүлж байгаа юм.  
Аж, ахуйн нэгж байгууллагын орлогын албан татварын хуульд нэмэлт, өөрчлөлт оруулах тухай хуулийн төслийн хувьд одоо үйл ажиллагаагаа явуулж байгаа аж ахуйн нэгжүүдийн төрийн өмчийн оролцоотой хэсгийг  хувьчлагдсаны дараа татварын зарим хөнгөлөлт, чөлөөлөлтөд хамрагдаж, төсвийн орлого буурдгийг өөрчлөх заалт нэмж оруулах, үр нөлөө муутай татварын хөнгөлөлт чөлөөлөлтийг арилгах, зарим төрлийн татварын тайлан гаргах асуудлыг тодорхой болгоход чиглэгдсэн байна. Энэ асуудлыг Төсвийн байнгын хороо дэмжиж  Аж, ахуйн нэгж байгууллагын орлогын албан татварын хуульд нэмэлт, өөрчлөлт оруулах тухай хуулийн төслийг УИХ-ын нэгдсэн хуралдаанаар хэлэлцүүлэх нь зүйтэй гэж үзлээ.

Засгийн газрын үйл ажиллагааны мөрийн хөтөлбөрт тусгагдсан хуримтлалыг урамшуулах заалтыг хэрэгжүүлэх зорилгоор Монгол Улсад байнга оршин суугчийн хувьцааны ногдол ашиг, хувь хүртэгчийн орлого, зээлийн болон хадгаламжийн хүүгийн орлого болон адилтгах бусад орлогоос татвар авч эхлэх хугацааг 2005 оны 1 дүгээр сарын 1 хүртэл сунгах, гадаад валютын орлогын тооцоог төгрөгт шилжүүлэхдээ уг валютын банкинд худалдах тухайн өдрийн Монголбанкнаас тогтоосон ханшийг үндэслэх, Монгол Улс дахь дипломат төлөөлөгчдийн буюу консулын газар, Нэгдсэн үндэсний байгууллага, түүний төрөлжсөн байгууллагаас бусад олон улсын байгууллагад ажиллаж байгаа гадаадын иргэдийн Монгол улсад олж буй орлогыг орлогын албан татварт хамруулах, татварын хөнгөлөлт чөлөөлөлтийг багасгах зорилгоор иргэдээс боловсролын  сан, нийгэмд үйлчилдэг улсын бүртгэлтэй төрийн бус байгууллагад өргөсөн хандивыг татвараас чөлөөлж ирснийг  хүчингүй болгох чиглэлээр санал боловсруулсныг Төсвийн байнгын хороо судлан үзээд Хүн амын орлогын албан татварын хуульд нэмэлт, өөрчлөлт оруулах тухай хуулийн төслийг УИХ-ын нэгдсэн  хуралдаанаар хэлэлцүүлэх нь зүйтэй гэж үзлээ.

Олон улсын жишгийн дагуу санхүүгийн лизингид нэмэгдсэн өртгийн албан татвар ногдуулах, нэмэгдсэн өртгийн албан татвараас чөлөөлөгдсөн бараа, ажил үйлчилгээний үйлдвэрлэл үйлчилгээндээ зориулж импортлосон болон худалдаж авсан бараа, ажил үйлчилгээндээ төлсөн нэмэгдсэн өртгийн албан татварыг худалдан авагчийн төлөх нийт татварын дүнгээс хасахгүй байхаар Нэмэгдсэн өртгийн  албан татварын хуульд нэмэлт, өөрчлөлт оруулах тухай хуулийн төслийг боловсруулсныг Төсвийн байнгын хороо дэмжиж УИХ-ын нэгдсэн  хуралдаанаар хэлэлцүүлэх нь зүйтэй гэж үзлээ.

УИХ-ын эрхэм гишүүд ээ!

Аж, ахуйн нэгж байгууллагын, Хүн амын орлогын албан татварын болон нэмэгдсэн өртгийн  албан татварын хуульд нэмэлт, өөрчлөлт оруулах тухай хуулийн төслүүдийг УИХ-ын нэгдсэн хуралдаанаар хэлэлцэх эсэх тухай асуудлыг хэлэлцэн шийдвэрлэж  өгөхийг хүсч байна.

Анхаарал тавьсанд баярлалаа.

С.Төмөр-Очир: -Энхболд гишүүнд баярлалаа. Байнгын хорооны дүгнэлттэй холбогдуулж асуулт асуух гишүүн байхгүй байна. Хууль тус бүрээр хэлэлцэх асуудлыг шийдэж санал хураая.

1.Аж ахуйн нэгж байгууллагын орлогын албан татварын тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэж байнгын хороо үзсэн байна. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн З6

Татгалзсан З

Бүгд З9 –92.3 хувийн саналаар дэмжигдлээ.

2.Хүн амын орлогын албан татварын тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэж Төсвийн байнгын хороо үзсэн байна. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 40

Татгалзсан -

Бүгд 40 –100 хувийн саналаар дэмжигдлээ.

З.Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэж Төсвийн байнгын хороо үзсэн байна. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 39

Татгалзсан 1

Бүгд 40 –97.5 хувийн саналаар дэмжигдлээ.

Аж ахуйн нэгж, байгууллагын орлогын албан татварын тухай, Хүн амын орлогын албан татварын тухай, Нэмэгдсэн өртгийн албан татварын тухай хуулиудад нэмэлт, өөрчлөлт оруулах тухай хуулиудын төслийг хэлэлцэх нь зүйтэй гэж үзлээ. Эдгээр хуулиудын төслийг анхны хэлэлцүүлэгт бэлтгэхээр Төсвийн байнгын хороонд шилжүүллээ.

Дараагийн хэлэлцэх асуудалдаа оръё.Кассын машин ашиглах тухай хуулийн төслийг хэлэлцье.

Ажлын хэсэгт Үндэсний татварын ерөнхий газрын дарга Л.Зориг, Үндэсний татварын ерөнхий газрын хэлтсийн дарга Хурметхан, СЭЗЯ-ны мэргэжилтэн Доржсэмбэд байгаа юм байна. Хэлэлцэх асуудалдаа оръё. Хуулийн төслийн талаар Хууль санаачлагчийн илтгэлийг сонсоё. Илтгэлийг Санхүү, эдийн засгийн сайд Ч.Улаан танилцуулна.

Ч.Улаан: -Улсын Их Хурлын дарга, эрхэм гишүүд ээ,

Өнөөдөр иргэд аж ахуйн нэгж байгууллагууд үйл ажиллагаандаа бэлэн мөнгө хэрэглэж орлого, зарлагаа үнэн зөв бүртгэж тайлагнадаггүй зөрчил нийтлэг байгаа бөгөөд энэ нь далд эдийн засгийг бий болгох, орлогоо нууж татвараас зайлсхийх нөхцөлийг бүрдүүлж өгч байгаа юм.

Бэлэн мөнгөөр гүйлгээ хийж буй үйлдвэрлэл, үйлчилгээ эрхлэгчдийн орлогод тавих хяналтыг сайжруулан тэднийг татварт хамруулах зорилгоор Улсын Их Хурлын Төсвийн байнгын хороо 1999 оны 4 дүгээр сард тогтоол гаргаж Засгийн газар 1999 оны 6 дугаар сард 91 тоот тогтоол гаргаж бэлэн мөнгөөр худалдаа үйлчилгээ явуулах бүх газруудыг 2000 онд багтаан кассын машинтай болгох талаар тодорхой зорилт дэвшүүлэн ажилласан. Энэ дагуу 2000 онд кассын машин ашиглах тухай хуулийн төслийг боловсруулж өргөн барьсан боловч Улсын Их Хурлаар, байнгын хороодоор хэлэлцэх явцад хууль гаргах шаардлагагүй гэсэн үндэслэлээр буцаасан юм.

2001 онд Монгол Улсын Засгийн газар 14 тоот тогтоолоор кассын машин ашиглах журам боловсруулан баталж Аж ахуйн нэгж, байгууллагад кассын машин ашиглуулах ажлыг зохион байгуулж ирлээ. Засгийн газрын тогтоол, сайд нарын өмнө гарсан тушаалыг хэрэгжүүлэх зорилгоор кассын машинд тавих техникийн шаардлага, стандартыг батлуулах, кассын машин оруулж ирэх, үйлчилгээг хариуцах аж ахуйн нэгжүүдийг нээлттэй тендерээр шалгаруулах, кассын машин ашиглахтай холбогдсон журам, зааврыг баталж мөрдүүлэх, эхний ээлжинд Улаанбаатар, Дархан, Орхон, Сэлэнгэ аймгийн аж ахуйн нэгж байгууллагуудыг кассын машинтай болгох арга хэмжээг дэс дараатай авч хэрэгжүүлж ирлээ.

Өнөөдрийн байдлаар дээрх аймаг, хотууд нийслэлд 1400 орчим иргэн, аж ахуйн нэгж байгууллага кассын машин ашиглан үйлчилгээ явуулж байна. Гэвч эрх зүйн зохицуулалт хийгдээгүйгээс аж ахуйн нэгж байгууллага, иргэд кассын машин ашиглахгүй байх, кассын машинаа татварын албанд бүртгүүлж баталгаажуулахгүй байх, тасалбарыг үйлчлүүлэгчдэд олгохгүй байх зөрчлүүд байна гарч тэдгээртэй хариуцлага тооцох боломжгүй ийм байдал үүссэн байна.

Кассын машин ашиглах тухай хуулийн төслийг Засгийн газраас дахин боловсруулж Улсын Их Хуралд өргөн барихаар шийдвэрлэсэн юм. Энэ хуулийг батлан гаргаснаар худалдаа, үйлчилгээ эрхлэгчдийн орлогыг бүрэн бүртгэж ил тод байлгах, татварт бүрэн хамруулах, татвар хураалтын түвшинг нэмэгдүүлэх, нэмэгдсэн өртгийн болон орлогын албан татварын ногдуулалт, төлөлтийг үнэн зөв тодорхойлох, хяналт шалгалтын ажлыг шинэ шатанд гаргах, тасалбарыг хэрэглэгчдэд олгосноор хэрэглэгчдийн эрх ашгийг хамгаалах, соёлтой үйлчилгээ нэвтрэх бололцоо бий болж хэрэгжих юмаа.

Харин кассын машин ашиглах асуудлыг урамшуулах, кассын тасалбар хэрэглэхийг урамшуулах зорилгоор урамшууллын систем бий болгох, худалдан борлуулсан барааныхаа 90-ээс дээш хувийг кассын машин болон гар тасалбар олгосон бол татварын тодорхой хэмжээний хөнгөлөлт урамшуулал үзүүлж байх зэрэг урамшууллын механизмыг боловсруулж Засгийн газрын шийдвэрээр баталгаажуулан хэрэгжүүлэх боломжтой гэж үзэж байгаа юм. Ер нь цаашдаа бий болох бэлэн бус тооцооны боловсронгуй системийг угтан авах урьдчил нөхцөл болгон кассын машин хэрэглэх асуудлыг хууль эрх зүйн үндэслэлтэй, баталгаатай болгож өгөх нь зүйтэй гэж үзэж хуулийн төслийг та бүхэнд санал болгож байна. Хуулийн төслийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

С.Төмөр-Очир: -Улаан сайдад баярлалаа. Илтгэлтэй холбогдуулж асуулт асуух гишүүн байна уу. Алга байна. Кассын машин ашиглах тухай хуулийн төслийн талаар Төсвийн байнгын хорооны дүгнэлтийг сонсоё. Дүгнэлтийг Улсын Их Хурлын гишүүн Б.Эрдэнэбилэгт танилцуулна.

Б.Эрдэнэбилэгт: -Улсын Их Хурлын дарга, эрхэм гишүүд ээ,

Монгол Улсын Засгийн газраас Кассын машин ашиглах тухай хуулийн төслийг 2002 оны 9 дүгээр сарын 30-ны өдөр өргөн мэдүүлсэн билээ.  Уг хуулийн төслийг УИХ-ын нэгдсэн хуралдаанаар хэлэлцэх эсэх тухай асуудлыг Төсвийн байнгын хорооны 2002 оны 11 дүгээр сарын 27-ны өдрийн хуралдаанаар хэлэлцээд дараахь дүгнэлтийг гаргаж байна.   

Одоо манай улсын хэмжээнд худалдаа, үйлчилгээ эрхэлж байгаа иргэд, аж ахуйн нэгж, байгууллагуудын дийлэнхи нь үйл ажиллагаа явуулахдаа бэлэн мөнгө хэрэглэж байгаа бөгөөд энэ нь орлого, зарлагаа үнэн зөв тодорхойлон бүртгэж, тайлагнахгүй байх, улмаар орлого нууж татвараас зайлсхийх нэг нөхцөлийг бүрдүүлж байгаа юм. 

Энэ байдалд хяналт тавих зорилгоор Засгийн газраас “Кассын машин ашиглах журам”-ын тухай тогтоолыг гарган хэрэгжүүлж байгаа хэдий ч эрх зүйн зохицуулалт байхгүй улмаас уг тогтоол бүрэн хэрэгжиж хэвшил болох боломж бага байна.

Энэ асуудлыг шийдвэрлэхийн тулд Засгийн газраас “Кассын машин ашиглах тухай” хуулийн төслийг боловсруулж Улсын Их Хуралд өргөн мэдүүлээд байна. 

Байнгын хорооны хуралдаанд оролцсон нийт гишүүд уг хуулийн төсөл нь худалдаа, үйлчилгээ эрхлэгчдийн орлогыг албан татварт бүрэн хамруулах, татвар ногдуулалт, төлөлтийг үнэн зөв тодорхойлох, төсвийн болон татварын орлогыг нэмэгдүүлэх, далд эдийн засагтай тэмцэх, үйлчилгээнд соёлтой, боловсон харилцааг нэвтрүүлэх зэрэг олон талын ач холбогдолтой тул уг хуулийг зайлшгүй гаргах шаардлагатай байгааг зарчмын хувьд дэмжсэн болно. 

Гэвч уг хуулийг батлан гаргахдаа Засгийн газрын өргөн барьсан төслийн үзэл баримтлал, агуулга хэлбэрээр бус, өнөөгийн мөнгө санхүү, эдийн засгийн хөгжилд нийцүүлэн хуулийн үйлчлэх хүрээг өргөжүүлэн, өөрчлөн боловсруулах хэрэгтэй гэж үзлээ.                    


Дээр дурьдсан үндэслэлээр Кассын машин ашиглах тухай хуулийн төслийг Улсын Их Хурлын нэгдсэн хуралдаанаар хэлэлцэх шаардлагагүй бөгөөд хууль санаачлагчдад нь буцаах нь зүйтэй гэж Төсвийн байнгын хорооны хуралдаанд оролцогчдийн олонхи үзсэн болно. 


Хуулийн төслийг дахин боловсруулахдаа доорхи зүйлийг анхаарах нь зүйтэй гэж Төсвийн байнгын хороо үзэж байна.

1.Хуулийн зорилгод Төрийн мөнгөний бодлогыг хэрэгжүүлэх, үйлчилгээний соёл, хэрэглэгчдийн эрх ашгийг хамгаалах асуудлыг тусгах. 

2.Хуулийн үйлчлэх хүрээнд мөнгөний бэлэн ба бэлэн бус, банкны гүйлгээнээс бусад тооцооны хэлбэрүүдийг хамааруулан авч үзэх.

3.Түрээсийн лангуу, ТҮЦ-үүдэд явагдаж буй бэлэн мөнгөний үйлчилгээг хамруулах.

4.Бусад худалдаа, ажил, үйлчилгээ, эрхлэгчдийг хамруулах боломжийг сайтар судлан үзэж, аливаа худалдаа, үйлчилгээг бэлэн мөнгөөр хийж байгаа иргэн бүхэн хамрагдах нөхцөлийг бий болгох.

5.Өмчийн бүх төрөлд хамрагдах аж, ахуйн нэгж, байгууллага кассын машин эзэмшигч байх эсэх.


6.Хуулийг “Кассын машин ашиглах тухай” гэж нэрлэх нь зохистой биш. Харин мөнгөний бэлэн ба бэлэн бус тооцоог хянах, үйлчлүүлэгчдийн зүгээс хяналт тавих агуулгаар нэрлэж болох юм гэсэн саналтай байна.


Цаашид кассын машиныг ашиглах журмыг хэрэгжүүлэхдээ төв, орон нутагт үе шаттайгаар нэвтрүүлэх нь зүйтэй юм.


Кассын машин ашиглах тухай хуулийн төслийг УИХ-ын нэгдсэн хуралдаанаар хэлэлцэх эсэх тухай асуудлыг хэлэлцэн шийдвэрлэж өгөхийг хүсье.


Анхаарал тавьсанд баярлалаа.

С.Төмөр-Очир: -Энхболд гишүүнд баярлалаа. Асуулт асуух гишүүд нэрсээ ирүүлье. Түмэндэмбэрэл гишүүн асуултаа асууя.

Д.Түмэндэмбэрэл: -Би хоёр, гурван асуулт асууя. Кассын машин хэрэглүүлэх асуудал ач холбогдолтой гэдгийг ойлгож байна. Тэгэхээр энэ банкны системд нэвтэрч байгаа картын үйлчилгээг банкны байгууллагууд банк болгоноор хийдгийг болиулж нэгдсэн системд оруулж гэж ийм хөтөлбөр хэрэгжүүлж байгаа юм байна лээ энэ кассын машины үйлчилгээтэй яаж уялдуулж байгаа вэ гэдгийг тодруулж асууя. Нэгдүгээрт.

Хоёрдугаарт, кассын машин хэрэглэж байгаа хэрэглэгчдэд кассын машиныголгох журам тэрнийг ашиглах эрх, зөвшөөрөл, засвар үйлчилгээ, баталгаа зэрэг зүйлийг яаж төлөвлөж хэрэгжүүлэхээр бодож байгаа юм бэ.

Гуравдугаарт, илтгэгчээс тодруулж асуумаар зүйл байна. Энд олон зүйл заажээ. Энэ кассын машиныг ашиглуулахад харгалзаж үзье гэж. Энэ харгалзаж үзье гэсэн асуудлууд дотроос үе шаттайгаар хэрэгжүүлэх гэж заажээ. Энэ ямар үе шаттайгаар хэрэгжүүлэхийг ярьж байгаа юм болов оо. Энд ямар бодлогоор оруулсан юм болов оо.

Дөрөвдүгээрт, бэлэн болон бэлэн бус үйлчилгээг нэг мөр цэгцлэх гэдэг асуудал байна. Энэ өнөөдрийн түвшинд тавигдах асуудал мөн үү, биш үү гэсэн асуулт байна.

С.Төмөр-Очир: -Түмэндэмбэрэл гишүүний асуултад хариулъя.

Б.Эрдэнэбилэгт: -Эхний хоёр асуултыг манай төсөл санаачлагчаас хариулах байх би З, 4 дүгээр асуултад хариулъя. Энэ үе шаттайгаар хэрэгжүүлэх гэж юу вэ гэж асууж байна. Бид хууль гаргах юм бол мэдээж энэ хууль бүхэлдээ Монгол Улсын нутаг дэвсгэр дээр хэрэгжихээр гарна. Бидний тодорхойлж хэлсэн зүйл бол Түмэндэмбэрэл гишүүн анзаараагүй юм шиг байна. Одоо журамтай холбогдуулж хэлсэн санаа. Бид ний нуугүй хэлэхэд одоо кассын тухай хууль гаргачих юм бол энэ нийлүүлэгдэж байгаа машин, тоног төхөөрөмжийг харахад бүгд цахилгаанаар хэвлэгдэж байгаа тоног төхөөрөмж байгаа юм энэ маань хөдөө орон нутагт цахилгааны хэрэгцээ ямархуу байгаа билээ. Ер нь хараахан жигд хэрэглэх боломж хүнд байгаа энийг бид анхаарч үзээч ээ гэсэн асуудлыг төсөл санаачлагчдад байнгын хорооны хурал дээр хэлж байсан.

Хоёрдугаарт, бэлэн ба бэлэн бус үйлчилгээг цэгцлэх шаардлага өнөөдөр тавигдаж байна. Ний нуугүй хэлэхэд өнөөдөр бид нар картаар үйлчлүүлдэг, чекээр үйлчлүүлдэг тогтолцоо бэлэн мөнгөнөөс сүүлийн үед түлхүү орж ирж байна шүү дээ. Бид өнөөдөр зөвхөн кассын машин ашиглах тухай асуудал биш ерөөсөө картын үйлчилгээ, чекийн үйлчилгээг нэгтгэж эндээ авч үзье гэхдээ кассын машин ашиглах тухай гэдэг нэрээр биш ерөөсөө бэлэн ба бэлэн бус гүйлгээг цаашид цэгцлэх чиглэлээр энэ хууль гарвал илүү оновчтой юм болов уу гэж бодож байгаа юм.

С.Төмөр-Очир: -Зориг дарга хариулъя.

Л.Зориг: -Энэ дүгнэлттэй холбогдож гарсан асуулт байх гэж бодож байна би хариулъя. Засвар үйлчилгээ, баталгаат засварын асуудлыг яаж шийдэх вэ гэж байна. Хуулийн төсөл санаачлахдаа кассын машиныг оруулж ирж байгаа, түүнийг зарж борлуулах тендерт шалгарсан компаниуд өөрсдөө гэрээндээ кассын машины засвар үйлчилгээ, баталгаат засварын ажлыг хариуцна гээд заачихсан одоо Засгийн газрын тогтоолын дагуу Улаанбаатар, Дархан, Эрдэнэт мэтийн газруудад кассын машины засвар үйлчилгээний цэг ажиллуулж байгаа гэж хэлэх байна.

Картын үйлчилгээг яаж зохицуулах вэ гэж. Өнөөгийн бидний санаачилсан хуулийн төсөлд картын үйлчилгээний тухай асуудал ороогүй байгаа энэ цэвэр кассын машиныг яаж хэрэглэх тухай, хэрэглээгүй үед ямар хариуцлага хүлээх тухай гэсэн асуулт байгаа.

С.Төмөр-Очир: -Түмэндэмбэрэл гишүүн тодруулъя.

Д.Түмэндэмбэрэл: -Кассын шинэ орж ирэх машинуудын тендерийн нөхцөл дотор заалтанд картыг унших энэ үйлчилгээг тусгаж өгсөн юм уу тэр машинууд чинь картыг давхар унших ийм үйлчилгээтэй байх уу гэдэг асуудлыг сонирхож байна л даа тэгж тендерийнхээ нөхцөлд хийж өгсөн үү нэгдүгээрт.

Хоёрдугаарт, бас энд тодруулах юм нь тэр машинууд эхлээд хэрэглэгчдэд тэр болгон бүгдээрээ кассын машин худалдаад авч чадахгүй бол зээлээр түр хугацаагаар, лизингээр олгох нөхцөлийг бодолцож үзсэн үү гэсэн ийм асуулт байна.

С.Төмөр-Очир: -Түмэндэмбэрэл гишүүний асуултад хариулъя.

Л.Зориг: -Нэмж тодруулахад энэ кассын машины стандарт, түүнийг шалгаруулах тендерийн шаардлага дотор бид ийм заалт оруулж өгсөн. Тусгай кассын машинд нь карт уншдаг тийм тоног төхөөрөмж залгаад түүгээр одоо мөрдөж байгаа бэлэн мөнгөний, бэлэн бус гүйлгээний картуудыг унших боломжтой байх ёстой гэсэн шаардлагыг тавьж өгсөн байгаа одоогийн машинууд хэрвээ дэлгүүр нь тийм нэмэлт, тоног төхөөрөмж авч залгах юм бол энэ картыг унших боломжтой гэж хэлэх байна.

Хоёрдугаарт, бид нар зээлээр олгох юм уу аль эсвэл зохих хэмжээний урьдчилгаа төлбөр төлсний үндсэн дээр дараа төлөх нөхцөлөөр ингэж кассын машин худалдах тухай асуудлыг бид оруулаагүй энэ асуудал компьютер, цахилгаан техникийн хэрэгслүүд, электрон, бусад тоног төхөөрөмжүүдийг аж ахуйн нэгж байгууллагууд яаж худалдаж борлуулж байна вэ тэр зарчмаар явах ёстой гэж бодож байгаа. Өөрөөр хэлбэл кассын машин худалдах эрх авсан компаниуд түүнийг худалдаж авч байгаа аж ахуйн нэгжийн хооронд гэрээгээр зохицуулах ёстой зүйлээ гэж бодож байна.

С.Төмөр-Очир: -Өөлд гишүүн асуултаа асууя.

Ц.Өөлд: -Кассын машин нэвтрүүлэхийн ач холбогдлыг байнгын хороо сайн тодорхойлсон байна. 2003 оны мөнгөний бодлого, Үндсэн чиглэлд ер нь цаашдаа бэлэн бус тооцоо нэвтрүүлнэ гээд баталсан. Тэрний урьдчилан бэлтгэл болгох нь кассын машиныг нэвтрүүлэх ажлыг зүгээр нэг шалтаг, шалтгаан заагаад 2000 онд ч буцаасан, 2002 онд дахиад буцааж байдаг энэ Төсвийн байнгын хороо, Санхүү, эдийн засгийн яам хоёр чинь хэл амаа ололцоод ирээдүйтэй юм руу яагаад хамтарч ажиллаж энийг шийдэхийн төлөө явахгүй байна вэ. Заавал бүх Монгол Улсыг дэлгүүр болгоныг цахилгаантай болгосны дараа нэвтрүүлнэ гэх юм бол хэдэн жилийн дараа энэ кассын машин нэвтрэх юм болж байна вэ. Ер нь яагаад түрээсийн лангуунуудын дунд нэг кассын машин байгаа тэрүүгээрээ явж болдоггүй юм бэ. Заасан 5, 6 санаа нь ерөөсөө нэгдүгээр хэлэлцүүлгийн үед энийг хамтарч ажиллаад хийе гэж хэлж болохоор ийм асуудлуудыг яагаад гэвэл болох юмыг урагшаа харж байгаа нэг алхмыг яагаад Төсвийн байнгын хороо гар дээр мөнгө эргэлдүүлэхийг хүсээд байгаа юм шиг нууц мөнгө энд тэнд гүйгээд байхыг болиулахын төлөө ажиллаж байгааг хойш нь ухраад байдаг яагаад Төсвийн байнгын хороо ийм зарчмын асуудал дээр нэгдүгээр хэлэлцүүлгийн үед оруулах бололцоотой юмнуудаас ингэж ухарч байгааг ойлгохгүй байна эндээ хэлж өгөөч. Тэгвэл 50 жилийн дараа бүх орон цахилгаанжиж байж кассын машин нэвтрүүлэх болж байна уу үе шаттайгаар яагаад хийж болдоггүй юм бэ.

С.Төмөр-Очир: -Өөлд гишүүний асуултад хариулъя.

Б.Эрдэнэбилэгт: -Тэгэхээр бид төслийг авч үзэхдээ ажлын хэсэг дээр нэлээд нухацтай ярьж ажилласан. Аль болохоор бид энийг дэмжих учиртай. Гэхдээ бид орж ирж байгаа үзэл баримтлал зөвхөн татварын талаасаа орж ирээд байгаа юм. Бид өнөөдөр үйлчилгээг соёлтой, хөнгөн шуурхай болгох чиглэлээр нь яах юм, бидний мөнгөний хэлээд байгаа бэлэн бус тооцоогоор явах, энэ картаар явж байгаа, чекээр явж байгаа энэ тогтолцоо чинь хуулиндаа орж ирээгүй байгаа. Тэгэхээр энэ юмнуудыг нэгтгэж оруулж ирэх учиртай. Тэгэхээр зэрэг хуулийн эхний үзэл баримтлал өөрөө зөрчилтэй байгаа учраас бид ажлын хэсэг дахиад ажиллахад энэ үзэл баримтлал өөрчлөгдөнө гэж нэгдүгээрт үзэж байгаа юм.

Хоёрдугаарт, кассын машин одоогийн манай Татварын газрынханд бид хүсэлт тавьсан. Кассын машин ашигласнаас хойшхи хугацаанд татварын ямар өөрчлөлт гарав, өөрөөр хэлбэл бэлэн мөнгөний гүйлгээ хийсэн аж ахуйн нэгжүүдэд орж байгаа өөрчлөлт ямар байна вэ, нэмэгдэж байна уу, буурч байна уу. Кассын машин тавиад ашиглагдаж байгаа энэ кассын машин ашиглагдах журмын дагуу тавихаар зэрэг тэр аж ахуйн нэгж хэрхэн түүнийг авч чадах чадвар хэр байна вэ гэх зэрэг олон асуудлуудаар судалгаа авч энэ дээр дүгнэлт хийж үзсэн. Харамсалтай нь өнөөдөр кассын машин ашигласнаас хойшхи хугацаанд татварт гарсан өөрчлөлтийн талаар бид тодорхой тоо гаргаж ирж үзэж чадаагүй нэгдүгээрт.

Гуравдугаарт, кассын машины дундаж үнэ бол 200 гаруй мянган төгрөг байгаа юм. Кассын машин ашиглаж байгаа аж ахуйн нэгж байгууллагын ашигласан байдлаас үзэхэд 779 байгууллага ашиглаж байна. 710 аж ахуйн нэгж худалдаж авах чадвар байхгүй байна гэсэн асуудал байна. Тэгэхээр бид нар энэ зүйлүүдийг бодож үзээд бид цаашдаа мэдээж энийг хэрэглэхийн тулд олон талаар нь бодож үзэж хуулийг гаргах учиртай юмаа гэж үзэж байгаа юм.

С.Төмөр-Очир: -Ганбямба гишүүн асуултаа асууя.

Н.Ганбямба: -Байнгын хорооны дүгнэлтэд зарчмын хувд дэмжиж байна, үзэл баримтлалын хувьд саналын зөрүүтэй учраас хойшлууллаа гэж ойлголоо л доо. Сая Өөлд гуайн асуултад манай Эрдэнэбилэгт гишүүний хариулж байгаагаас зарим зарим зүйлүүдийг нэмээд энэ өргөн барьж байгаа хуулийн төсөлд нэмж оруулах юм бол болно гэсэн ийм хариулт өглөө. Тэгэхээр би иймэрхүү асуудлаас болоод хойшлуулаад баймааргүй байна гэж ойлгож байна. Хамгийн гол нь миний асуух гэж байгаа асуулт бол өргөн барьж байгаа Засгийн газар Төсвийн байнгын хорооны ажлын хэсгүүд нэгдүгээр хэлэлцүүлгийнхээ явц дунд өнөөдөр хэлэлцэх эсэхээ шийдээд нэгдүгээр хэлэлцүүлгийн явц дунд энэ саналуудынхаа зөрүүтэй асуудлуудаа зохицуулаад оруулаад ирж болдоггүй юм уу.

Өөрөөр хэлбэл Дэлхийн банк, Олон улсын байгууллагуудаас манайх бэлэн бус тооцооны системд шилжиж байгаа орон юм байна шүү дээ орох гэж байна одоо төсөл хэрэгжиж эхэлж байгаа юм байна. Гэтэл кассын машиныг хойшлуулаад, бүр хойшлуулахдаа байнгын хорооны илтгэлд хачин санаа орчихлоо л доо хөдөө цахилгаан тавьж дууссаны дараа дараагийн шат нь хөдөө орон нутагт гэсэн маягийн юм орчихов уу гэж ойлголоо. Ийм ийм асуудлуудыг харгалзаж үзээд бэлэн бус тооцооны тогтолцоонд шилжиж орохоор олон улсын төсөл Монгол оронд хэрэгжихэд бэлэн болчихоод одоо хэрэгжиж эхлэх гэж байгаа юм байна энийг хойшлуулахгүйгээр хэлэлцээд явбал өргөн барьсан Засгийн газар, буцаая гэж байгаа Төсвийн байнгын хороо хоёр зохицох арга тал байна уу гэсэн асуулт байна.

С.Төмөр-Очир: -Ганбямба гишүүний асуултад хариулъя.

Ч.Улаан: -Тэгэхээр энэ хуулийн төсөл, үзэл баримтлалын хувьд бид нар ямар нэгэн зөрчилтэй асуудал байхгүй гэж бодож байгаа. Гишүүдийн асууж байгаа энэ үзэл баримтлалын дагуу байгаа шүү дээ аль болохоор бэлэн бус тооцооны хэлбэрт шилжье, далд эдийн засгийг ил болгоё, ил тодоор бүртгэж, тооцож тайлагнадаг ийм болгоё гэдэг энэ үзэл баримтлалаар хийсэн. Үзэл баримтлалын хувьд зөрүү гарахгүй гэж бодож байна. Тийм учраас тодорхой асуудлуудыг хэлэлцүүлгийн явцад тодорхой ярилцаад, тусгаад хэрэгжүүлээд явчих бололцоотой. Тийм учраас энийг хэлэлцээсэй гэж бодож байна. Тэгэхгүйгээр буцаана гэдэг асуудлыг авч үзэх юм бол их олон тодорхойгүй асуудал орчихлоо шүү дээ. Үе шаттайгаар хэрэгжүүл гэдэг дүгнэлт хэлж буцааж байгаа мөртлөө хөдөө орон нутагт хэрэгжүүлэх бололцоо байхгүй байна тэрийг бүх аж ахуйн нэгж иргэдийг хамруулах нөхцөлийг бүрдүүлсний дараа хуулиа оруулж ир гэхээр энэ тодорхойгүй хойшоо болчихож.

Нөгөө талаар кассын машин худалдан авах чадвар байхгүй байна, чадвартай болсны дараа хуулиа оруулж ир гэж байгаа бол энэ бас их тодорхойгүй хойшилж байна. Тэгэхээр ийм асуудлуудаа хэлэлцүүлгийн явцад тал талаасаа хэлэлцээд тодруулаад тусгаж болно шүү дээ энийг хэлэлцвэл яасан юм бэ гэдэг дээр Засгийн газар, хууль санаачлагч тодруулга өгч байна.

С.Төмөр-Очир: -Бид нар энд шийдэх юм байна. Байнгын хороо буцаая гэсэн юмыг Эрдэнэбилэгт буцааж авъя гэж хэлэх үндэсгүй болчихсон бид нар ярьж байгаад гишүүд шийдэх юм байна.

Төртогтох гишүүн асуултаа асууя.

Г.Төртогтох: -Би түрүүчийн ярьсан гишүүдтэй ижил саналтай байна. Байнгын хорооны байр суурийг ойлгохгүй байна. Энэ дүгнэлтэндээ татварт бүрэн хамруулах, татвар ногдуулалт, төлөлтийг үнэн зөв тодорхойлох, төсвийн болон татварын орлогыг нэмэгдүүлэх, далд эдийн засагтай тэмцэх сайн талтай гээд яг манай өнөөдрийн нөхцөл байдалд хамгийн чухал хэрэгцээтэй хойшлуулшгүй ийм зорилтууд байгаа юм. Ингэж ийм зорилт тулгарчихаад байхад тэрийг хойшлуулаад тодорхойгүй хугацаагаар буцаая гэдэг бол үнэхээр ойлгомжгүй. Буцаахдаа хэдийд яаж оруулж ирэх тэр талаар юм байхгүй. Хүлээж аваад боловсронгуй болгох асуудал гээд энд тусгагдсан зүйлүүд нь зүгээр ажлын хэсэг хүлээж аваад дотроо ярилцаад шийдчихээр энэ байтугай бэрхшээлтэй, зөрчилтэй гэмээр асуудлуудыг Их Хурал дээр хүлээж аваад байнгын хороон дээр ярилцаад шийддэг шүү дээ Их Хурал Засгийн газар хоёр нэг л бодлоготой байж байгаа тэгээд бие биендээ томорхоод эсвэл хойшлуулах гэсэн ийм амбицаар хандаж байна уу эсвэл үнэхээр хойшлуулахгүй бодит байдал байна уу гэдэг тодорхойгүй байна.

Тэгээд Улаан сайд хэллээ хэсэгчилсэн байдлаар явуулах хэрэгтэй гэж. Засгийн газар журам гаргаад тодорхой хэмжээгээр хэрэгжих боломжтой эсэхийг нь туршаад явж байгаа гэж бодож байгаа. 

Хоёрдугаарт, боломж бүрдсэн хэсэгтээ эхлээд нэвтрүүлэх хэрэгтэй, боломжгүй хөдөө орон нутагт хэдэн жилийн дараа болдог юм байгаа биз. Имена одоо хамгийн хэрэгцээтэй газар нь хот суурин газрууд байгаа шүү дээ. Хот суурин газар нь цахилгаантай, энэ машиныг хэрэгжүүлэх бүрэн боломжтой байгаа. Тийм учраас энэ үндэслэлгүй дүгнэлтээр буцаах санал орж ирсэн юм байна. Тийм учраас энийгээ байнгын хороо үнэхээр бидэнд ойлгомжтойгоор тайлбарлаж өг, яагаад болохгүй байгаа гэдгийг тодруулж асуух гэсэн юм.

С.Төмөр-Очир: -Төртогтох гишүүнийх санал байна. Бид нар санал хураалтаараа Төртогтох гишүүний ярьж байгаа асуудлыг шийднэ.

Балсандорж гишүүн асуултаа асууя.

Х.Балсандорж: -Би Өөлд гуайтай адилхан саналтай байсан. Ерөнхийдөө бүх санаа гарчихлаа. Энийг аваад хэлэлцээд дуусгамаар юм шиг байна. Бэлэн бус төлбөр тооцооны асуудал маш бага хэмжээний хувийн жинг эзэлж байгаа шүү дээ. Бэлнийг бид нар эхлээд цэгцлэх ёстой шүү дээ.

С.Төмөр-Очир: -Асуулт асуух гишүүд асууж дууслаа. Асуулт, хариултаа тасалъя. 

Кассын машин ашиглах тухай хуулийн төслийг Төсвийн байнгын хороо хэлэлцээд хэлэлцэх шаардлагагүй гэж үзсэн юм байна. Төсвийн байнгын хорооны саналыг дэмжье гэдгээр санал хураалт явуулъя.


Зөвшөөрсөн 24


Татгалзсан 22


Бүгд 46. Энүүгээр буцаах гээд байна. Ирц хүрэхгүй байх шиг байна. Хүн нь байхгүй байгаа картуудыг өргөөдөх. Ирцээ бүрдүүлж байгаад саналаа хураая. Надтай нийлээд З5 байна ирц хүрэхгүй байна. 

Энэ хооронд редакци сонсоё. Төрийн өмчөөс орон нутгийн өмчид эд хөрөнгө шилжүүлэх тухай гэж Арвин гишүүний санаачилсан хуулийн эцсийн найруулга байна саналтай гишүүн байна уу. Алга байна. Редакци сонслоо. 

Н.Ганбямба: -Аймгийн өмчлөлд гэсэн үг явж байна уу. Орон нутгийн өмчлөлд гэж байна шүү дээ.

С.Төмөр-очир: -Хэнтий аймаг дахь 10 хувийн төрийн өмчит “Чандагана ХК”-ийг Хэнтий аймгийн өмчлөлд гэсэн байна. Редакци дээрээ анхаараарай. Хэнтий аймгийн гэснийг орон нутгийн. 

Иргэний бүртгэлийн тухай хуульд нэмэлт, өөрчлөлт оруулах тухай хуулийн эцсийн найруулга байна. Энэ дээр саналтай гишүүд байна уу. Алга байна. Эцсийн найруулга сонслоо.

Харьяатын тухай хуульд нэмэлт, өөрчлөлт оруулах тухай хуулийн эцсийн найруулга байна. Энэ дээр саналтай гишүүд байна уу. Алга байна. Эцсийн найруулга сонслоо.

Захиргааны хариуцлагын тухай хуульд нэмэлт, өөрчлөлт оруулах тухай хуулийн эцсийн найруулга байна. Энэ дээр саналтай гишүүд байна уу. Алга байна. Эцсийн найруулга сонслоо.

Цагдаагийн байгууллагын тухай хуулийн зарим заалтыг хүчингүй болсонд тооцох тухай хууль байна. Энэ дээр саналтай гишүүд байна уу. Алга байна. Эцсийн найруулга сонслоо.

Ирцээ бүрдүүлье. Засгийн газрын мэдээллийг 15.00 цагаас сонсоё. 

Санал хураалт явуулъя. Кассын машин ашиглах тухай хуулийн төслийг Төсвийн байнгын хороо хэлэлцэх шаардлагагүй гэсэн. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 2З

Татгалзсан 20

Бүгд 4З –53.5 хувийн саналаар дэмжигдлээ.

Кассын машин буцаах тухай УИХ-ын тогтоолын төсөл тараагдсан. Энэ тогтоолын төслийг баталъя гэдгээр санал хураалт явуулъя.

Зөвшөөрсөн 24

Татгалзсан 18

Бүгд 42 –57.1 хувийн саналаар батлагдлаа.

Завсарлага

С.Төмөр-Очир: -Гишүүдийг хуралдааны танхимд урьж байна. Засгийн газрын мэдээллийн цагаар Эрүүл мэндийн сайдын мэдээлэлтэй. 

Эцсийн найруулга сонсгоё. Биоаюулгүй байдлын тухай Картагений протоколыг соёрхон батлах тухай гээд тарсан байгаа саналтай гишүүд байна уу. Алга байна. Эцсийн найруулга сонслоо.

Өнөөдрийн Засгийн газрын мэдээллийн цагаар Эрүүл мэндийн сайд П.Нямдаваагийн мэдээлэл сонсоно.

Мэдээлэл сонсох үед оролцох хүмүүс Эрүүл мэндийн дэд сайд Удвал, Эрүүл мэндийн яамны мэдээлэл, хяналт, шинжилгээ, үнэлгээний газрын дарга Баярт нар ирсэн байна. Өнөөдрийн хувьд яамдаас цөөхөн хүн байгаа нь аймгийн Засаг дарга нар ирчихсэн яамдтайгаа саяын бидний баталсан төсөв дээр тохиролцож гэрээ хийж байгаа юм байна. Тийм учраас манай яамныхан нэлээн ажилтай бүх аймгийн дарга нартай энэ хагас, бүтэн өдөр уулзаж гэрээгээ хийх юм байна тийм учраас Эрүүл мэндийн яамнаас хоёр хүн ирсэн байна.

Нямдаваа сайдын мэдээлэл та бүхэнд бичгээр тараасан. З0 гаруй хуудас байгаа манай сайд товчлоод мэдээллээ хийе. 

П.Нямдаваа: -Улсын Их Хурлын дарга, эрхэм гишүүд ээ,

Хүн амын эрүүл мэндийг хамгаалах талаар УИХ-аас гаргасан хууль тогтоомжийн хэрэгжилтийн талаар Та бүхэнд мэдээлэхээр бэлтгэсэн юм.

Улсын Их Хурлаас 1999 онд “Монголын уламжлалт анагаах ухааныг хөгжүүлэх талаар төрөөс баримтлах бодлого”, 2001 онд “Нийгмийн эрүүл мэндийн талаар төрөөс баримтлах бодлого”, 2002 онд “Эмийн талаар төрөөс баримтлах бодлого” гэсэн ийм гурван бодлогын баримт бичгийг эрүүл мэндийн салбарт гаргасан байгаа энэ талаар хийгдэж байгаа ажлыг товчхон дурдъя.

Нийгмийн эрүүл мэндийн талаар төрөөс баримтлах бодлогыг Улсын Их Хурлаар баталсан бөгөөд уг бодлогыг хэрэгжүүлэх ажлын хүрээнд Монгол Улсын Ерөнхий сайдын дэргэд Нийгмийн эрүүл мэндийн бодлогын хэрэгжилтийг улсын хэмжээнд зохицуулах орон тооны бус Үндэсний зөвлөл болон зөвлөлийн ажиллах журмыг Засгийн газрын энэ оны 149 тоот тогтоолоор баталж энэ ажлыг эхлүүлээд байна. Энэ зөвлөл нь Нийгмийн эрүүл мэндийн үндэсний хөтөлбөрүүдийн үйл ажиллагаанд салбар дундын оролцоог ханган, төрийн болон төрийн бус байгууллага, хувийн хэвшил, олон улсын байгууллагуудын оролцоо, хамтын ажиллагаа, түншлэлийг нэгдсэн удирдлагаар хангах ийм зорилготой юм.

Зөвлөлийн анхдугаар хуралдаанаар зөвлөлийн 2002 оны төлөвлөгөө, аймаг нийслэлийн нийгмийн эрүүл мэндийн салбар зөвлөлийн үлгэрчилсэн дүрэм, гишүүдийн ажил үүргийн хуваарь, үйл ажиллагаанд шаардагдах зардлын зарим асуудлыг хэлэлцэж баталсан. Нийгмийн эрүүл мэндийн тулгамдсан асуудлыг шийдвэрлэх үр дүнг сайжруулах зорилгоор Засгийн газрын 2002 оны 224 тоот тогтоолоор Эрүүл аж төрөх зан үйлийг төлөвшүүлэхэд чиглэсэн мэдээлэл, сургалт, сурталчилгааны сэдэвчилсэн нэгдсэн төлөвлөгөө”, Засгийн газрын 2001 оны 288 дугаар тогтоолоор “Нөхөн үржихүйн эрүүл мэндийн үндэсний хөтөлбөр”, “Засгийн газрын 2002 оны 219 дүгээр тогтоолоор “Халдварт өвчинтэй тэмцэх үндэсний хөтөлбөр”, 1З9 дүгээр тогтоолоор “Хүн амын бие бялдрыг чийрэгжүүлэх хөтөлбөр”, 84 дүгээр тогтоолоор “Иод дутлын эмгэгтэй тэмцэх үндэсний шинэчилсэн хөтөлбөр”-ийг батлан ажиллаж байна. 

Цаашид эрүүл мэндийн салбарт хэрэгжиж буй нийгмийн эрүүл мэндийн хөтөлбөр, төслүүдийн байдалд үнэлгээ дүгнэлт өгч нөөцийг зөв хуваарилах, үйл ажиллагааны уялдаа холбоог сайжруулах, салбар дундын хамтын ажиллагааг сайжруулах үүднээс дээрх хөтөлбөрүүдийг ижил төстэй байдлаар нь нэгтгэж томруулах ажил хийгдэж байна.

Эрүүл аж төрөх зан үйлийг төлөвшүүлэхэд чиглэсэн мэдээ, сургалт, сурталчилгаа нь эрүүл мэндийн байгууллага, хамт олны оролцоо, хамтын ажиллагаанд түшиглэн хүн амын эрүүл мэндийн талаарх мэдлэг, дадлыг нэмэгдүүлэх, нийгмийн эрүүл мэндийн арга хэмжээг хэрэгжүүлэх үндсэн технологи юм. 

Мэдээлэл, сурталгааны ажлыг тодорхой сэдвийн дор тодорхой хугацаанд зохион байгуулж хэвлэл, мэдээллийн хэрэгслээр сурталчлах ажлыг эрчимжүүлж, холбогдох байгууллагуудад шаардагдах сурталчилгааны материалыг шуурхай хүргэж, санхүүгийн болон хүний нөөцийг нэгдсэн зохицуулалтаар хангаж ажилласны үр дүнд Эрүүл мэндийн сургалт сурталчилгааны ажлын чанар сайжирч, хандивлагчид, Төрийн бус байгууллагуудын идэвх оролцоо нэмэгдэн салбар хоорондын хамтын ажиллагаанд ахиц гарч хэвлэл, мэдээллийн байгууллагуудтай ажиллах хамтын ажиллагаа сайжирч байна.

Тухайлбал, телевиз радиогийн нэвтрүүлгийн эрүүл мэндэд зориулсан эфирын цаг 2 дахин нэмэгдэж, Улаанбаатар ТВ-д эфирын тогтмол цагтай болж Монголын үндэсний радиод нэвтрүүлгийн тогтмол цагтай болсон. Эрүүл мэндийн сургалт сурталчилгаа хүн амын хэрэгцээнд нийцсэн оновчтой, илүү үр дүнтэй болгох үүднээс эрүүл мэндийн сургалт сурталчилгааны стратеги боловсруулж байгаа бөгөөд цаашид орон нутагт мэдээллийг түгээх арга хэлбэрийг боловсронгуй болгох, эрүүл мэндийн сургалт сурталчилгааны тогтолцоог боловсронгуй болгох ажил хийгдэж байна.

Эрүүл мэндийн анхан шатны тусламж, үйлчилгээний чанар, тэгш, хүртээмжтэй байдлыг өрхийн эмнэлгийн тогтолцоогоор хангах нь нийгмийн эрүүл мэндийн бодлогыг хэрэгжүүлэх нэг чухал арга юм. Энэ оны эхэнд болсон Эрүүл мэндийн удирдах ажилтны зөвлөлгөөнөөс 2002 оныг “Өрхийн эрүүл мэндийг дэмжих жил” болгон зарлаж энэхүү уриан дор нэлээд ажил хийгдлээ. Нийслэл, нийт аймгийн төв, зарим томоохон сумын төвд нийтдээ 237 өрхийн эмнэлэгтэй болж, тэдгээр нь бүтэц, зохион байгуулалт, үйл ажиллагааны хувьд хэлбэршин төлөвшиж байна. Саяхан Монголын өрхийн эмч нарын анхдугаар чуулга-уулзалт болж өрхийн эмнэлгийн тогтолцооны өнөөгийн байдалд үнэлгээ өгч, тулгамдсан асуудлын талаар ярилцаж, санал бодлоо солилцсоны үндсэн дээр тус улсад өрхийн эмнэлгийн тусламж, үйлчилгээг боловсронгуй болгон хөгжүүлэх асуудлаар ойрын ирээдүйн зорилт, чиглэлийг тодорхойлон тусгасан тунхаглал гаргалаа.

Өнөөдөр өрхийн эмнэлгийн асуудалд холбогдох талууд болох төр, засгийн болон мэргэжлийн байгууллагууд, санхүүжүлэгчид, үйлчлэгч болон үйлчлүүлэгчид, хэвлэл мэдээллийнхэн энэ талаар тодорхой ойлголттой боллоо. Одоо өрхийн нийт эмнэлэгт 940 гаруй эмч, мөн төдий тооны сувилагч, бага эмч нар бусад туслах ажилтныг оролцуулбал нийтдээ 2000-аад хүн ажиллаж байна. Эмчийн хангамжийн хувьд нийт өрхийн эмнэлгийн 66.8 хувь нь З-4 эмчтэй, 2З.8 хувь нь 5-6 эмчтэй, үлдэх 9.4 хувь нь З хүртэл эмчтэйгээр ажиллаж байна.

Улсын хэмжээгээр өрхийн нийт эмнэлгүүдэд 1.2 сая хүн бүртгүүлэн үйлчлүүлж байгаа нь манай улсын суурин бүх ам өөрөөр хэлбэл нийт хүн амын 55.4 хувийг хамраад байна. Өрхийн нэг эмнэлэгт дунджаар 600-1900 өрх, 6200 орчим иргэд өрхийн нэг эмчид дунджаар 290 өрх 700-2900 хүн тус тус ногдож байгаа нь өрхийн эмнэлгийн ачааллын дэлхийн нийтийн жишигтэй ойролцоо байна.

Өрхийн эмнэлгүүдийн байрны нөхцөл, байршлын хувьд 40.1 хувь нь биеэ даасан зориулалтын байртай, 46 хувь нь аймаг, дүүргийн эрүүл мэндийн газрын мэдлийн болон төрийн өмчийн бусад байранд, 1З.9 хувь нь орон сууц ба хувийн түрээсийн байранд байгаа. 66.8 хувь нь бүртгүүлсэн хүн амынхаа дунд, 2З.8 хувь нь зах орчимд байрласан байна гэсэн судалгаатай байна. 

Азийн хөгжлийн банкны хөнгөлөлттэй зээлээр хэрэгжиж буй эрүүл мэндийн салбарын хөгжил хөтөлбөрийн хөрөнгөөр нийтдээ 1.5 тэрбум төгрөгний өртөг бүхий 70 өрхийн эмнэлгийн нэг загварын барилгыг ашиглалтад оруулсан нь өрхийн эмнэлгүүдэд бэхжүүлэхэд тус болж байна. 

2003 оноос өрхийн эмнэлгүүд хувьсах зардлаа Эрүүл мэндийн даатгалын сангаас, тогтмол зардлаа орон нутгийн төсвөөс авдаг болох бэлтгэлийг хангалаа. Ингэснээр өрхийн эмнэлгийн санхүүжилттэй холбогдон орон нутгийн төсвийн ачаалал тодорхой хэмжээгээр хөнгөрөх болно.

УИХ-ын 2001 оны 81 дүгээр тогтоолоор батлагдсан “Нийгмийн эрүүл мэндийн талаар төрөөс баримтлах бодлого”, Засгийн газрын 2002 оны 89 дүгээр тогтоолоор батлагдсан “сумын эмнэлгийн хөгжлийн хөтөлбөр”-ийг хэрэгжүүлэх ажлын хүрээнд хөдөөгийн хүн амд эмнэлгийн тусламж, үйлчилгээг ойртуулах, эмчилгээ, үйлчилгээний орчин нөхцөлийг сайжруулах зорилгоор эмч дутагдалтай байсан З0 гаруй суманд З6 их эмчийг гэрээгээр ажиллуулж нийт 72 түргэн тусламжийн автомашин олгосны 51-ийг нь сумын эмнэлэгт хуваарилан олгосон байна. 

2.Монголын уламжлалт, анагаах ухааныг хөгжүүлэх талаар төрөөс баримтлах бодлогыг хэрэгжүүлэхээр хийгдсэн ажлын тухай ярья.

Одоогийн байдлаар уламжлалт анагаахын, шинжлэх ухаан-технологийн үйлдвэрлэлийн корпораци, Улсын клиникийн 1, 2, З дугаар эмнэлэг болон 21 аймгийн нэгдсэн эмнэлэг, дүүргүүдэд уламжлалт эмнэлгийн тасаг нэгжтэй байгаагаас Дорноговь, Хэнтий, Булган аймгийн нэгдсэн эмнэлгийн харьяанд уламжлалт анагаах ухааны төв ажиллаж Рашаан судлалын үндэсний төвийг түшиглэн БНСУ-ын хөрөнгө оруулалтаар Дорнын анагаах ухааны төвийг нээн ажиллуулж эхлээд байна. Улаанбаатар хотод уламжлалт анагаах ухааны чиглэлээр үйлчилгээ явуулж буй 371 ор бүхий улсын 17 байгууллага, тасаг нэгж хувийн хэвшлийн ор бүхий 27, оргүй 29 нэгж ажиллаж байна.

2001 онд улсын үйлчилгээтэй уламжлалт анагаахын эмнэлгүүдэд давхардсан тоогоор 70 мянга гаруй хүн үзлэг, эмчилгээнд орж үүний 55 хувь нь амбулаториор, 45 хувь нь хэвтэж эмчилгээ үйлчилгээ хийлгэсэн байна. Хийгдэж буй эмчилгээний 63 хувийг бариа засал, 20 хувийг зүү эмчилгээ, 17 хувийг шавар, хануур, төөнүүр зэрэг бусад арга эзэлж байна.

Орчин үеийн анагаах ухаанд шийдэхэд түвэгтэй байгаа зарим өвчин эмгэгийг оношлох, урьдчилан сэргийлэхэд Монголын уламжлалт анагаах ухааны шинэ арга барилыг бий болгон хөгжүүлэх ажлыг хөхүүлэн дэмжих зорилго тавьж ажилласны үр дүнд уламжлалт анагаахын чиглэлээр сүүлийн 5 жилийн дотор 8 хүн эрдмийн зэрэг хамгаалж Монголын уламжлалт анагаах ухаанд тулгуурласан эмчилгээ, оношилгоо, сэргийлэлтийн дэвшилтэт арга технологи, шинэ эм гэсэн эрдэм шинжилгээ, судалгааны төсөвт ажлын хүрээнд элэгний өвчнүүд, хануур засал хийх арга, Гломерулонефритийг туйплингаар эмчлэх арга зэрэг шинэ аргууд клиникт нэвтэрч байгаа нь уламжлалт анагаах ухааныг орчин үеийн анагаах ухаантай хослуулан хэрэглэх зорилтыг биелүүлэхэд ихээхэн дэм өгч байна.

Мөн уламжлалт анагаах ухааны өвчний түүхийн стандартыг боловсруулж мөрдөх клиник туршилт явагдаж байна. 

2000 онд АУИС-ийн уламжлалт анагаах ухааны тэнхмийг бусад зарим эмнэлгийн байгууллагуудтай нэгтгэх үндсэн дээр уламжлалт анагаахын сургууль болгон өргөжүүлэ энэ хугацаанд уламжлалт анагаах ухааны чиглэлээр 560-аад эмч сургууль төгсөж лицензтэй болсон байна. Үүнээс гадна уламжлалт, анагаах ухааны чиглэлээр хувийн хэвшлийн хоёр сургууль ажиллаж байгаа бөгөөд 200 орчим оюутан суралцаж байна.

Монголын уламжлалт анагаах ухааны ололт амжилтад тулгуурлан байгалийн гаралтай түүхий эд ашиглаж, аюул багатай өндөр идэвх чанартай шинэ эм, биобэлдмэл, хүн амын хүнс тэжээлийн үйлдвэрлэл эрхлэхийг хөхүүлэн дэмжих бодлого, арга хэмжээг хэрэгжүүлсний үр дүнд уламжлалт анагаах ухааны эмийн улсын З үйлдвэр, хувийн З эмийн үйлдвэр ажиллаж жилдээ 220 гаруй төрлийн эм, тан үйлдвэрлэж, 1999 оноос хойш 90 орчим эмийн жорыг үйлдвэрлэлд нэвтрүүлсэн байна. 83 төрлийн 1.8 тн түүхий эдийг гадаадаас авч үйлдвэрлэлд хэрэглэж байна. Эдгээр ажиллагааны үр дүнд бие махбодийг тамиржуулж, өтлөлтөөс сэргийлэх үйлчилгээтэй “эквиман”,” топацин”, “леокопал”, цөс хөөх үйлчилгээтэй “дисахол”, тайвшруулах үйлчлэлтэй “валмедин”, зүрх хамгаалах үйлчлэлтэй “артенол” зэрэг 6 эмийг шинээр практикт нэвтрүүлсэн байна.

2001 онд З эмийн үйлдвэрээс гадаадын 7 байгууллагад 198 төрлийн 1100 гаруй кг уламжлалт эмийг экспортод гаргасан байна. Монголын уламжлалт анагаах ухааны чиглэлээр дотоод, гадаадын эрдэм шинжилгээ, эмчилгээний байгууллагуудын хамтын ажиллагааг өргөтгөж энэ талаарх үйл ажиллагаа санал, санаачилга нэмэгдэж байна. Одоогийн байдлаар уламжлалт анагаах ухааны, шинжлэх ухаан, технологи, үйлдвэрийн корпораци, Мамба дацан, Нийслэлийн Засаг даргын тамгын газрын дэргэдэх УАУ-ны Элэг судлалын төвд Монгол эмч маарамбуудын бүтээсэн хуучны ховор судар ном хадгалагдаж нийтийн хүртээл болгох ажил хийгдэж байна.

Япон, Польш, ОХУ, БНХАУ, Солонгос, Энэтхэг зэрэг орны эрдэм шинжилгээ болон эмчилгээний байгууллагуудтай эмч солилцох мэргэжилтэн бэлтгэх, мэдээлэл солилцох тал дээр хамтран ажиллаж байна. Энэ хугацаанд Польш улсад 1, ОХУ-д 2 эмч уламжлалт анагаах ухааны чиглэлээр  5 эмч докторын зэрэг хамгаалсан байна. 

УИХ-аас баталсан бодлогын чиглэлтэй З дахь баримт бичиг бол “Эмийн талаар төрөөс баримтлах бодлого. Энэ өнгөрсөн сард та бүхэн батлан гаргасан болохоор одоогоор хэрэгжилтийн талаар ярих юм багатай байна. Бид энийг хэрэгжүүлэх ажлыг зохион байгуулна.

Эрүүл мэндийн чиглэлээр хэрэгжиж гарсан Улсын Их Хурлаас баталсан хуулиудаас бид 11 хуулийн биелэлтийн талаар ажлуудыг товч бичсэн байгаа би тэр болгоноос товчхон ярья.

1.Дархлаажуулалтын тухай хууль. Энэ хууль амжилттай хэрэгжсэний үр дүнд манай улсад полемлит өвчин устсаныг албан ёсоор баталгаажуулж энэ дархлаажуулалт бүхий сахуу, татран, хөхүүл ханиад, улаанбурхан, В вирус, гепатит зэрэг халдварт өвчин хяналтанд бүрэн хамрагдсан үр дүнтэй байна. 

Дархлалын олдмол хомсдол өвчнөөс сэргийлэх тухай хуулийг бид 1994 онд баталсан. Энэнээс хойш хугацаанд бид өртөмтгий бүлгийн 100 мянга гаруй хүнийг идэвхтэй үзлэг шинжилгээнд хамруулан мөн ДОХ, бэлгийн замын халдвараас сэргийлэх, мэдээ, сургалт, сурталчилгааны үндэсний стратегийг боловсруулан хэрэгжүүлж байна. Бид 10 дахь удаагаа хоёр хоногийн дараа ДОХ өвчнөөс сэргийлэх Дэлхийн өдрийг Монгол Улсад тэмдэглэн өнгөрүүлнэ.

Ариун цэврийн тухай хууль батлагдан гарснаас хойш тус яам зарим яамд тухайлбал, Байгаль орчны яамтай хамтран 2001 онд “Хог хаягдлын менежментийг боловсронгуй болгох талаар авах зарим арга хэмжээний тухай”, 2002 онд “Аюултай хог хаягдлыг цуглуулах, хадгалах, тээвэрлэх, аюулгүй болгон устгах журмыг” тус тус батлан гаргасан. Сүүлийн З жилд аймаг, нийслэлийн Эрүүл мэндийн хяналтын албадаас усны 2400 гаруй дээжинд 3700 үзүүлэлтээр хяналт хийж, хүн амын ундны усны чанарыг баталгаажуулах, зөрчлийг арилгуулах ажлыг хийсэн байна. Мөн Улаанбаатар, Дархан, Эрдэнэт хотууд эрүүл хот хөтөлбөрийг амжилттай боловсруулан хэрэгжүүлснээр дэлхийн эрүүл мэндийн байгууллагын Номхон далайн баруун бүсийн эрүүл хот төслийн сүлжээнд орлоо. Энэ хөдөлгөөнд Дундговь аймгийн Мандалговь хот энэ оноос эхлэн нэгдээд байна.

Донорын тухай хууль. Уг хууль хоёр асуудлыг шийдэх эрх зүйн үндэс болж байгаа. Энэ нь нэгдүгээрт, цусны донор, хоёрдугаарт, эд эрхтний донор. Цусны албаны аюулгүй байдлыг хангах ажил энэ хуулийн дагуу хийгдэж байгаа нь бидэнд бас ялангуяа ДОХ өвчний тархалтанд нэлээн тодорхой үүрэг гүйцэтгэж байгаа зүү, тариа, цусны замаар дамжин халдварлах өвчний гаралтыг багасгах, гаргахгүй байх асуудал энэ хуулийн дагуу амжилттай шийдэгдэж байгаа гэж бодож байгаа яагаад гэвэл пост, коммунист гэж нэрлэгдэж байгаа орнуудад ДОХ-ын тархалтын хамгийн түвэгтэй хэлбэр нь зүү, тариагаар тархдаг хэлбэр. ОХУ-ын Халимаг, Румынд энэ асуудал маш том шуугиан дэгдсэн энэ асуудал гаргахгүй байх, одоо болтол гараагүй байгаа маань дахиад битгий гараасай энэ хууль үр дүнгээ өгч байна гэж бодож байна. Нөгөө эд, эрхтний донорын асуудлаар бид дэлхийд хэрэгжээд 50 гаруй жил болж байгаа боловч манай улсад одоо хүртэл хэрэгжиж чадахгүй байгаа, эмнэл зүйн шаардлага байгаа бөөр шилжүүлэн суулгах ажил ерөнхийдөө цэгц бэлэн болж байна энэ талаар БНСУ-ын Засгийн газрын тусламжтайгаар бид 12 эмч, мэргэжилтэн тэнд сургаад клиникийн нэгдүгээр эмнэлэг дээр 500 мянган долларын өртөгтэй төслөөр донор сонгон олоход хамгийн чухал хэрэгцээтэй эд эсийн тохироо бүрдүүлэх лабораторитай боллоо.

Сэтгэцийн эрүүл мэндийн тухай хууль 2000 онд батлагдсан. Энэ хуулийн дагуу бид гол нь хүн ам, албан байгууллагуудад сэтгэцийн эрүүл мэндийн үнэлэмжийг дээшлүүлэх ажил хийгдэж байна. Манайд сэтгэцийн эрүүл мэндийн үнэлэмж нэлээн багахан байгаа. Тийм учраас ажлын байран дээр аятай, тавтай уур амьсгал бүрдүүлэх, сэтгэл зүйн цохолтыг зөв даван гарах арга хэмжээ санасанд хүрэхгүй байна. Тухайлбал, та бүхэн сонссон өнгөрсөн 2 жилийн зудын аюулын үед малаа алдсан малчдын дотор амиа хорлох үзэгдэл ихэссэн. Энэ маань тэр сэтгэл зүйн бэлтгэл хангагдаагүй энэ талаар бидний ажил бас дутмаг байгааг харуулсан. Тийм учраас энэ асуудлыг Дэлхийн эрүүл мэндийн байгууллага нэлээн зүрхэндээ ойр авч зудын осол гарсан газрууд дээр сэтгэцийн тусламж үзүүлэх бие даасан хөтөлбөрийг гаргаж ажиллаж байгаа. Сэтгэцийн эрүүл мэндийн тухай асуудал байнга өсөн нэмэгдэх ач холбогдолтой болж байгаа бид сэтгэлийн стресээ тайлах асуудал манай Их Хурлын гишүүдээс эхлээд олон юман дээр амархан дүрсхийдэг учраас энэ талаар сэтгэлээ барьж сурах дасгал заалгахад би та бүхэнд тусалъя гэж бодож байгаа.

Тамхины хор хөнөөлтэй тэмцэх тухай хууль. 199З онд батлагдаж 1997 онд нэмэлт өөрчлөлт хийгдсэн. Энэ тамхины хор хөнөөлтэй тэмцэх талаар нэлээд юм хийгдэж байгаа боловч харамсалтай нь эцсийн үр дүн хангалттай биш байгаа. Манай энэ хуульд заагдсан эдийн засгийн санкцийн аргуудыг завсарт нь олон дахин өөрчилснөөс болоод мөн бага насны хүүхдэд амьдрал дутмаг улсуудад тамхинд орохын дөхөм болгодог жишээлбэл тамхийг ширхэгчлэн зарахгүй байх асуудлыг 1997 онд түрүүчийн парламент устгасан энэ бүхний үндсэн дээр манай сүүлийн 6 жилийн дотор манайд импортолж байгаа тамхины тоо 10-15 дахин нэмэгдэж одоо нэг иргэнд жилдээ ногдох янжуурын тоо 26 дахин нэмэгдсэн гэсэн тоо гарч байна. Манай улсад эдийн засгийн хөгжлийн үзүүлэлтээрээ НҮБ-ын гишүүн 190 орны дотор 130 орчимд явдаг боловч насанд хүрэгчдийн тамхи таталтаараа дэлхийн тэргүүн 10 орны тоонд орсон байгаа. Тийм учраас бид энэ тамхины хор хөнөөлтэй тэмцэх тухай хуулийн санкцуудыг дэлхий дахинд 1999 оноос хэлэлцэж эхлээд байгаа тамхины хяналтын суурь конвенцийн үзэл санаатай нийцүүлэн шинэчлэх нь зүйтэй гэж үзсэн. Энийг бид анхны оролдлогыг 2000 онд хийсэн боловч боловсруулалт дутмаг гэж парламент маань үзсэн учраас дахин 2 жил ажиллаад энэ хооронд бид зарим Улсын Их Хурлын гишүүдийгээ дэлхий дахинд энэ талаар яригдаж байгаа ажилд оролцуулаад өчигдөр дахин танд өргөн барьсан байгаа энэ асуудлыг байрнаас нь хөдөлгөхөд нэмэр болох болов уу гэж бодож байна.

Манай салбар ордог бас нэг эцсийн үр дүн бас сайн байхгүй байгаа Архидан согтуурахтай тэмцэх хууль байна. Энэ архи зарах, архины спиртийг хулгайгаар оруулах, архидах тоо хэмжээ үнэхээр багасч чадаагүй харамсалтай нь. Тийм учраас архидан тэмцэх тактикийг шинэ зуунд шинэчлэх шаардлагатай гэж үзэж байгаа. Энийг маань Монгол Улсын Ерөнхийлөгч ивээл дор аваад өнөөдөр шинэ зуунд архидалтын эсрэг сэдэвтэй үндэсний чуулган хийж байна энэ чуулган дээр бид асуудлыг тал талаас нь гурван үндсэн чиглэлээр нэгдүгээрт, хууль эрх зүйн талаас авах арга хэмжээ, анагаах ухааны талаас авах арга хэмжээ, ухуулга сурталчилгааны талаар авах арга хэмжээг ярьсны үндсэн дээр Ерөнхийлөгч захирамжилж намайг ахалсан үндэсний архидалттай тэмцэх хөтөлбөр боловсруулах ажлын хэсэг томилсон энэ дээр дахин ажиллах хэрэгтэй манай гарсан хууль тогтоомжууд маань бидний санасан хэмжээнд ажилд маань нөлөөлж чадахгүй байна.

Дараагийн гурван хуулийг би багцаар нь товчхон ярья. Энэ бол Эрүүл мэндийн салбарын үндсэн гурван хууль гэж ярьдаг та бүхэн энэ жил шинэчлэн түрүүчийнхээ чуулганаар баталж өгсөн Эрүүл мэндийн тухай хууль, Эмийн тухай хууль, Иргэний эрүүл мэндийн даатгалын тухай хууль. Энэ хуулиудын хэрэгжилтийг хангах ёстой 20 гаруй дүрэм, заавар, Засгийн газар, яамдаар гарах ёстой эдний ихэнх нь гарсан байгаа. Хэрэгжиж эхэлж байна. Иргэний эрүүл мэндийн даатгалын хууль 2003 оны 1 дүгээр сарын 1-нээс мөрдөх ёстой энэ мөрдөлтийг хангах бэлтгэл ерөнхийдөө хангагдаад байна гэж үзэж байгаа. Энэ Иргэний эрүүл мэндийн даатгалын хуульд та бүхний оруулж өгсөн гол өөрчлөлт би дахин сануулъя эрүүл мэндийн даатгалд хуримтлагдсан мөнгөний 80 гаруй хувь нь зөвхөн хэвтэн эмчлүүлэх үйлчилгээний зардлыг төлөхөд зориулагддаг. Ингэснээс жилдээ бид хүн амын маань 87 хувь эрүүл мэндийн даатгалд хамрагдсан боловч ер нь 24 хувь нь нэг жилд эрүүл мэндийн даатгалаас ашиг хүртдэг ингэснээрээ эмнэлгүүдийг ч эмнэлэгт хэвтүүлэх сонирхолтой, иргэдээ ч эмнэлэгт хэвтүүлэх сонирхолтой ийм зам руу түлхэж байна гэж үзсэний үндсэн дээр эрүүл мэндийн даатгалаас амбулаторийн үйлчилгээ, өрхийн эмчийн үйлчилгээг санхүүжүүлэх асуудлыг шийдэж өгсөн 2003 оны төсөвт эрүүл мэндийн даатгалаас энэ зорилгоор 5 тэрбум төгрөг зарцуулахаар төлөвлөгдөж та бүхэн баталж өгсөн.

Ийм учраас та бидний тавьсан Эрүүл мэндийн даатгал өөрийнхөө хандив оруулдаг улсуудын хүртэх хүртээмжийг дээшлүүлэх гэсэн мөн өвчилсөн хойно нь эдгээх биш өвчлөлөөс урьдчилан сэргийлэхэд чиглэсэн үйл ажиллагааг илүү сайжруулах гэсэн зорилт маань биелэгдэх бололцоо болж байна гэж үзэж байна. Би Улсын Их Хурлын даргын шаардсанаар илтгэлээ нэлээн товчилж та бүхэнд танилцууллаа. Дэлгэрэнгүйгээр та бүхэнд тараасан байгаа мөн түрүүчийн мэдээлэл хийснээс хойшхи хугацаанд Улсын Их Хурлын гишүүдийн тавьсан санал хүсэлтийг манай яам яаж шийдсэн тухай бас хавсралт та бүхэнд тараагдсан байх гэж бодож байна.

Анхаарал тавьсанд баярлалаа.

С.Төмөр-Очир: - Нямдаваа сайдад баярлалаа. Цогтбаатар гишүүн асуултаа асууя.

Р.Цогтбаатар: - Нэгдүгээрт, аймгийн Засаг дарга нар ирсэн гэрээгээ хийж байна. Төсвийн байгууллагын удирдлага, санхүүжилтийн хуулийг хэрэгжүүлэхтэй холбогдуулаад гэрээ ямархуу байдлаар хийгдэж байгаа юм бэ. Аймаг, орон нутаг эрүүл мэндийн салбарт өгөх санхүүжилтийг бөөнөөр нь өгч байгаа юм уу эсвэл эрүүл мэндийн байгууллага болгоноор нь зааж өгч байгаа юм уу, тэр өгч байгаа санхүүжилтийг орон нутагт очоод Иргэдийнхээ төлөөлөгчдийн хурлаар хэлэлцэж эрүүл мэндийн байгууллагуудад хуваарилахаар байна уу, эсвэл ямар нэгэн тийм хуваарилалт байхгүйгээр шууд Засаг дарга нар гэрээ хийж аваачаад зарцуулахаар байгаа юм уу. Ер нь удирдлага, санхүүжилтийн хуулийг эрүүл мэндийн салбарт хэрэгжүүлж байгаа чиглэлээр эхэлж байгаа асуудлаар тодруулж зарим зүйлийг хэлж өгөөч ээ энэ бидэнд нэлээн шинэ сэргэг мэдээлэл байх болов уу гэж бодож байна.

Хоёрдугаарт, сумын эмнэлэг, өрхийн эмнэлэгт мэдээлэл, сургалт, сурталчилгааны чиглэлээр үйл ажиллагаа явуулах материаллаг нөхцөл боломж байдаг юм уу. Орон нутагт ажиллаж байхад энэ их дутагдалтай харагдаад байгаа юм. Аймгийн төвийн эмнэлэгт сайхан сайхан кабинетууд, их мундаг сурталчилгааны техник хэрэгсэл байх шиг байна. Хүн амынхаа дунд байж байдаг цэг салбарууд дээрээ мэдээлэл сурталчилгааны материаллаг баазыг бэхжүүлэх талаар байдал ямар байна вэ, цаашдаа яах гэж байна вэ.

Өнөөдрийн мэдээлэлд ардын эмнэлэг, уламжлалт эмчилгээний холбоотой нэлээн зүйлийг ярилаа. Хүмүүс нэг зүйлийг нэлээн сонирхож байна. Ардын эмнэлгийн эм тан хийхэд хэрэглэдэг гол түүхий эд нь амьтан, ургамлын гаралтай байдаг юм байна. Түүхий эдийг өгдөг амьтныг гаршуулах, тэжээж гэрийн болгох, ургамлыг тарималжуулах энэ үндсэн дээрээ экспортын нөөцийг нэмэгдүүлэх тийм боломж бололцоо байна уу ямар арга хэмжээ авагдаж байна вэ.

Говь-Алтай аймгийн Бугат суманд эмнэлэг баригдаж байгаа таны мэдээлэл дотор нэлээн олон аймгийн сумуудын эмнэлгийг энэ жил дуусч ашиглалтад орохоор нэр зааж хэлжээ. Говь-Алтай аймгийн эмнэлгийн тухай дурдаагүй байна. Энэ жил орж чадах юм уу, чадахгүй юм уу.

Эцэст нь ганцхан асуулт байна. Ер нь өрхийн эмнэлэг гээд тухайлбал, төв суурин газруудад эмнэлгийн анхан шатны үйлчилгээ үнэхээр ард түмэнд ойртлоо. Өнөөдөр өрхийн эмнэлгүүд автобусны 1, 2 буудал гэсэн хэмжээнд ярьж байна Улаанбаатарт тухайлбал. Орон нутагт эмнэлгийн үйлчилгээ иргэдээсээ ихээхэн хол байна, сумын эмнэлэг, өрхийн эмнэлэг хоёрыг нэг түвшинд ярьж байх шиг байна. Сумын төв дээр эмнэлэг байдаг баг, малчид, хөдөлмөрчдийн дунд эмнэлгийн ямар ч үйлчилгээ, анхан шатны тусламж авах боломж хязгаарлагдмал байх юм. Нөгөө хэдэн багийн эмч нар нь багт ганц ганц эмч байгаа голдуу бүгд сумын төв дээр суусан хүмүүс байх шиг байна. Энэтэй холбогдуулж манай эрүүл мэндийн яамны бодлого ямар байна вэ. Сумын эмнэлэг гэсэн сайхан хөтөлбөр гаргаж арга хэмжээнүүд авах гэж байна энэ их чухал байна. Сумын төвөөс цааш нэлээн малчдын гүн лүү, хөдөлмөрчдийн гүн лүү эмнэлгийн үйлчилгээг ойртуулах, дөхүүлэх чиглэлд та бүхний бодож байгаа бодлого ямар байна вэ.

С.Төмөр-Очир: -Цогтбаатар гишүүний асуултад хариулъя.

П.Нямдаваа: -Төсвийн байгууллагын удирдлага, санхүүжилтийн хуулийг хэрэгжүүлэх ажил дээр манай яамны бүх улс өнөөдөр та бүхэн сонссон байх Засгийн газрын зааварчилгаар манай Засаг дарга нар ирээд З дахь өдрөө болж байна. Эдэнд Санхүү, эдийн засгийн яам эхний зөвлөлгөөг манай яамдын асуудал хариуцсан улсуудтай хамтарч өгөөд өнөөдрөөс эхлээд энэ ордон дотор яам болгонд нэг өрөө гаргаж өгсөн манай яам 266 дугаар өрөөнд байгаа. Тийм учраас энэ дээр бид юуны өмнө худалдан авах бүтээгдэхүүнийхээ жагсаалтан дээр Санхүү, эдийн засгийн яам, аймгийнхаа дарга нар, яамдын хооронд ерөнхийдөө тохиролцсон тэрийгээ аймаг болгон дээр ямар үзүүлэлтээр ер нь бид одоо хийж байгаа төлөвлөгөөгөөр чиглэлийн яамны сайд Санхүү, эдийн засгийн яамны холбогдох албад, Аймгийн Засаг дарга гэсэн гурвалсан гэрээнд гарын үсэг зурж шалгалтын үзүүлэлтүүдтэйгээр хүлээлгэж өгөхөөр тохирч байгаа. Энэ дотроо тохирч байгаа юм бол аймгийн Засаг дарга очоод тэр асуудлаа сумдтайгаа гурвалсан гэрээ хийнэ. Энэ гэрээгээ чиглэлийнхээ яамтай урьдчилан тохиролцоно энийгээ буцааж батлагдсан хувиар яаманд ирүүлнэ гэдгээр тохирч байгаа. Тэрнээс биш нэг яам бүх сумтай гэрээ байгуулахаар бол арай удаан болох юм байна гэж. 

Энд тохирсон асуудлаа очоод Иргэдийн төлөөлөгчдийн хурлаараа яриулна даа тэрийг өөрчилж чадахгүй болсон байх. Тэгэхдээ мэдээж хэрэг Эрүүл мэнд, боловсролын асуудал орон нутгийн төсвийн тодорхой хувийг эзлэх ёстой гэдгээр ярьж байгаа тэрийгээ иргэдийн хурлаараа ярьж тохиролцох байх.

Сум, өрхийн эмнэлэгт мэдээлэл сурталчилгааны багаж төхөөрөмжөөр бүрэн хангах хэцүү үнэхээр ялангуяа сумын эмнэлэг бэрхшээлтэй байгаа. Энэ дээр манай Дэлхийн эрүүл мэндийн байгууллага анхаарч бид нэг төсөл хэрэгжүүлж байгаа. Бид яваад үзэхэд бидний явуулсан гаргасан шийдвэр маань аймгийн эрүүл мэндийн газар хавьцаа хүрээд цаашаа суманд хүрэхгүй юм их байна энийг манай дэлхийн эрүүл мэндийн байгууллагын суурин төлөөлөгч ноднин баруун талын 5 аймгаар 14 хоног яваад энийг их сайн мэдэрч ирсэн ингээд сум болгонд мэдээ нь хүргэгдэж байдаг тийм системийг эхлүүлж өгье гэж туршиж эхэлж байна. Ийм маягаар мэдээлэл очно. Очсон хойноо хүргэх зүйл нь нэг их айхтар техник хэрэглэлээр биш эмнэлгийн ажилчид маань хөдөлмөрчиддөө явж хүрэх аргаар хийгдэхээс биш дандаа цуглуулаад яриад хийгээд байх нь гар дээр нь ямар ч байсан материал нь, хотод суманд зэрэг хүрч байх тийм системд шилжүүлж өгнө гэж бидэнд хоёр жилийн туршилт эхлээд явж байгаа.

Уламжлалт анагаах ухааны эмийн түүхий эд бэлтгэхэд үнэхээр амьтан ургамалтай ажиллах ёстой энэ нь манай тараасан илтгэх хуудсан дээр байгаа би товчлоод орхиод уншсан юм. Энэ дээр жишээлбэл эх орны ховордсон 6 зүйлийн эмийн ургамлыг тарималжуулах, З зүйлийн эмийн ургамлыг үйлдвэрлэлийн хэмжээнд тариалсан. Мөн хүдрийн заарын судалгаа сүүлийн 10-аад жил академич Хайдавын удирдлагаар хийгдэж байгаа хүдрийг гаршуулж хүдрийг сааж авах аргыг боловсруулж байгаа эцэслэн болоогүй байна хүдэр нь гаршсан, өөрөөр хэлбэл амьтандаа гарзтай арга бол нэг хүдрээс булчирхайг нь авчихдаг байсан юм байна одоо тэрийг сааж авна, жилдээ 2, З ч юм уу сагаад авчихдаг булчирхай нь байж байх ийм ажил хийгдэж байгаа гэхдээ эцсийн үр дүн гараагүй байна.

Бугатын эмнэлэг энэ жил ашиглалтад орж чадахгүй болчихлоо уучлаарай. Яагаад гэвэл хэрэгжүүлж байгаа тендерт ялсан компаний үйл ажиллагаа, орон нутгийн хүмүүсийн тавьж байгаа шаардлага хоорондоо тохиролцохгүйгээс зогссон байгаа. Энэ жил 12 эмнэлэг эхэлсэн юм. Ер нь та бүхний хичээл зүтгэлээр сумын эмнэлгийг шинэчлэн барих ажил сүүлийн 12 жилийн дотор анх удаагаа 2002 онд 12 эмнэлэг эхэлж байгаа. 2001 онд бид ганцхан Увс аймгийн Сагил сумын эмнэлэг барьсан. Одоо бид эмнэлэг нь зориулалтын барилга барьж өгөх ёстой 50 сум байгаа энийг 2005 он хүртэл цувуулаад хийе гэсэн ийм төлөвлөгөөтэй байгаа. Бугатын хувьд тендерийн асуудал нь шалгарсан компани хариуцлагагүй ажилласан энийг Төрийн хянан шалгах хороон дээр З талын уулзалт хийгээд тэр улсууд гарсан алдаа дутагдалтай зүйлээ өөрсдийн хүчээр нөхөж компанийхаа нэр хүндийг авна гэж амлалт өгсөн гэнэ лээ бүтэх байхаа гэж найдаж байгаа.

Өрхийн эмнэлэг, сумын эмнэлэг хоёр үзүүлж байгаа тусламжийн агуулгаараа үнэхээр адилхан юм. Гэхдээ үйлчилж байгаа дэвсгэр нутгаараа адил байх бололцоогүй. Сум гэдэг маань манай дундаж ойлголтоор 100 км радиуст байгаа талбайд 2000-10000 хүн байгаа тэрэнд хүрч үйлчлэхийн тулд сумын эмнэлэг, хотын өрхийн эмнэлгээс ялгаатай байгаа нь өөрийн унаатай байгаа юм тэр унаагаар хүргэнэ үү гэхээс биш үнэхээр хотын өрхийн эмч нар шиг нэг байшин дотор  байхаар ингэж хүнээ бөөгнүүлж чадахгүй байгаа учраас 10 айлын дунд нэг эмч байлгах ямар ч бололцоогүй байгаа. Ер нь манай эрүүл мэндийн хүндээ хүрч байгаа тогтолцоог ерөнхийдөө бидэнд зөвлөж ярьж байгаа улс маань шүүмжилж байгаа цөөхөн хүний дунд ашиглалт муутай олон ортой хурдан хүрээд сум дундын юм уу аймгийн төв дээрээ ор нь бай гэдэг хүртэл зөвлөгөө өгч байгаа тийм учраас хэтийн төлөвлөгөөн дотроо тэр сумууд нийлж томрох үйл ажиллагааг дагалдуулж ийм юм хийх байхаа гэж бодож байгаа.

Цогтбаатар гишүүний асуултуудыг ерөнхийд нь барагдуулж чадсан болов уу гэж итгэж байна.

С.Төмөр-Очир: -Баатарзориг гишүүн асуултаа асууя.

Б.Баатарзориг: -Орон нутгаар явж байхад эрүүл мэндийн салбарын чиглэлээр хийгдсэн олон ажлын эхлэлийг үр дүнг иргэд сонгогчид нэлээн нааштай эхлэлүүдийг хэлж байдаг юм билээ энийг зориуд тэмдэглэе гэж бодож байна.

Хоёр тодруулах зүйл байна. Нэгдүгээрт, Улсын Их Хурлаас батлан гаргасан хууль тогтоомжийн хэрэгжилтийн талаар мэдээлж байгаа учраас Улсын Их Хурлаас баталсан Засгийн газрын үйл ажиллагааны хөтөлбөрт тодорхой тусгагдсан асуудал байгаа. Хот суурин газрын түргэн тусламжийн унаа, тэрэгний хангалтыг 60 хүртэл хувиар нэмэгдүүлэх заалт байгаа энэний хэрэгжилтийн явц төсвөөс болон гадаад, дотоодын донор байгууллагуудын тусламжтайгаар яаж хэрэгжинэ гэж үзэж байгаа вэ.

Хоёрдугаарт, бүсийн төвүүдэд эмчилгээ оношилгооны төвүүд байгуулагдсан, Японы санхүүгийн дэмжлэгтэйгээр. Ирсэн, нийлүүлсэн шинэ тоног төхөөрөмжтэйгээ эмч нь зохицон ажиллах энэ бэлтгэл ажил ямар байна вэ. Маш өндөр хүчин чадалтай тоног төхөөрөмжүүд нийлүүлэгдсэн байна лээ энэдээ тохирсон мэргэжилтэн, боловсон хүчнүүдийг дахин давтан бэлтгэж үйл ажиллагаа ямар түвшинд явагдаж байна вэ гэдгийг тодруулъя.

С.Төмөр-Очир: -Баатарзориг гишүүний асуултад хариулъя.


Б.Баатарзориг: -Түргэн тусламжийн унааны хангалтыг үнэхээр Засгийн газрын хөтөлбөрт шууд тоо заасан, хөдөөд одоо байгаа паркийн 40 хувь нь хот аймгийн төвд 60 хувийг солино гэж. Хөдөө сумаа бид түлхүү анхаарсан. Бид хөдөө сумын парк шинэчлэл 27 хувьтай 2004 он дуусахад тэр 40 хувьдаа хүрчихнэ гэж. Хотын парк шинэчлэлт удаашралтай явж байгаа энд бид гадаадын тусламжид яагаад гэвэл хотын түргэн тусламжийн машин бол бас суманд өгч байгаа 69 маань байж болохгүй байгаа юм. Гэтэл тэр шаардлага хангасан машины өртөг маань хамгийн хямдаар бодоход дотроо багаж төхөөрөмжгүй, хэвтүүлээд явах бололцоотой түргэн тусламжийн машин гэхээр таван 69-ын үнээр нэг юм авдаг. Ингээд та бүхнийхээ өгсөн мөнгөөр сумандаа 69 аваад өгөх нь дээр юм байна гэж өгөөд гадаад улсуудад гуйгаад явж байгаа хот, аймгийн төвийн парк шинэчлэл 17 хувьтай байгаа. Бид энэ дээр 2003 оны төсөв дээр нэлээн Засгийн газар дээр ярьсан боловч энийг гадаад талдаа тавья гэхээр орхисон байгаа гадаад тал маань шууд амалсан юм байхгүй энэ нэлээн хүндрэлтэй явж байгаа.

Бүсийн оношилгоо, эмчилгээний төвийг байгуулаад жил болж байна. Бид төвүүдийнхээ эрх зүйн үндсийг бүрэн бүрдүүлээд ажиллуулж эхэлсэн. Энэ асуудлаа бүсийнхээ 3 төв дээр ажиллагаа нь ямар байгаа вэ гэдгийг 9 сарын дараа шалгаад Засгийн газарт хийгдэж байгаа ажлаа танилцуулсан. Үнэхээр гарч байгаа нэг бэрхшээл бол мэргэжилтний хангамж дээр үнэхээр хэцүү байна. Тийшээ өндөр нарийн мэргэжлийн улсууд маань очиж ажиллахгүй байна багажаа ажиллуулж чадаж байгаа байнга тогтмол ажиллуулах, өөрөөр хэлбэл тэр багажаа ажиллуулж байхын тулд шаардагдах жижиг тоног төхөөрөмж, урвалжийг захиалж авч хангах энэ асуудал дээр доголдол гарч байгаа бид энийг ер нь анх суурилуулж өгсөн Японы инженер, техникчид маань суурилуулаад байнга ажиллах улсуудад зааж сургаад явсан. Харамсалтай нь зааж сургасан улсууд нь өөр ажилд шилжсэн, тэгээд багаж төхөөрөмж нь ажиллахгүй байгаа ийм юм гарсан. Тэгэхдээ Дорнодын төв гурван төв дотроо энэ тал нь гайгүй юм. Ер нь мэргэжлийн улсууд бид Азийн хөгжлийн банкны төсвөөсөө жаахан мөнгө гаргаад явах улсуудыг хайхад Дорнод руу З нарийн мэргэжлийн эмч явсан, нөгөө хоёр төв рүү нь явж өгөөгүй ийм бэрхшээл байна. Бид энийг ямар ч байсан нэг жилийн хугацаанд энэ З аймагт хөрш зэргэлдээ гэх юм уу үйлчлэх хүрээний гэж бидний ярих гээд байгаа аймгуудаас ирж хэвтэж үзүүлсэн амбулаторийн үзлэгт хамрагдсан хүмүүсийн тоо 2-5 хувиар нэмэгдсэн байна лээ ийм учраас энэ үр дүнгээ өгөх болов уу гэж найдаж байна.

С.Төмөр-Очир: -Мөрөн гишүүн асуултаа асууя.

Д.Мөрөн: -Амьдрал дээр гарч байгаа хоёрхон зүйлийн талаар тодруулга авах гэсэн юм. Нэгдүгээрт, сүүлийн үед ялангуяа манай урд хөршөөс янз янзын эмч нар ирж байна ардын эмнэлгийн чиглэлээр. Зарим нэг хүмүүсийн өгсөн мөнгө төгрөгийг залилсан асуудал хууль хяналтын байгууллагаар шалгаж байгаа асуудал байгаа юм тэгэхээр энэ дээр Эрүүл мэндийн яамнаас ялангуяа хяналтын албанаас үнэхээр эмч байна уу, өгч байгаа ардын эмнэлгийн эмнүүд нь шаардлага стандарт хангаж байна уу, үгүй юу гэдэг дээр яаж хяналт тавьдаг вэ гэсэн асуулт байна.

Хоёрдугаарт, сүүлийн үед сэтгэл мэдрэлийн өвчтэй хүмүүс гадуур маш их чөлөөтэй явдаг боллоо. Хүний юм их залилдаг болж байна, хүн амины хэрэг ч гаргадаг юм шиг байна тэгэхээр энийг Шархадны эмнэлэг буюу нэрийг сайн мэдэхгүй байна тэр эмнэлэгт аваачиж хэвтүүлэх гэхээр диспансерийн хяналтанд байдаггүй хүн гээд авдаггүй юм байна энийг би өөрөө өнгөрсөн долоо хоногт ийм асуудалтай тулгарч үзлээ. Энэ хүмүүс яах юм бэ тэгээд гадуур явж байгаад ямар нэг хэрэг хийх, ялангуяа ноцтой хэрэг хийх, хүний амь насыг бүрэлгэчих юм бол хэрэг хариуцах чадваргүй гээд гарчихаж байгаа шүү дээ тэгэхээр бид нар ийм боломж олгоод яваад байх уу ер нь яах ёстой юм бэ энэ дээр тодруулга авах гэсэн юм.

С.Төмөр-Очир: -Мөрөн гишүүний асуултад хариулъя.

П.Нямдаваа: -Нэгдүгээр асуудлын хувьд үнэхээр түвэгтэй асуудал юм. Манай хүмүүс гадаадын гэсэн хүнд үзүүлэх дуртай. Бид манай хяналтын байгууллагууд илрүүлээд эмийг хурааж аваад энэ хүн тийм тохиолдолд гарсан л даа. Би өнөөдөр хоёр комисс томилчихоод ирлээ. Нэг Хятад улсын иргэн 1996 онд Монголд орж ирсэн тэгэхдээ орж ирэхдээ ногоо тарьдаг, фермерийн мэргэжилтэй гэсэн хүн маань одоо ямар ч зөвшөөрөлгүйгээр эмнэлэг нээгээд 6 ор тавиад манайд бүртгэгдээгүй юм уу, судсанд нь хийгээд ингээд байж байхаар 4 сард нөгөө эмнэлгийг татан буулгаад юмыг хурааж аваад Тагнуулын ерөнхий газарт өгсөн. Яагаад гэвэл тэр хүн манайхны зарим улсын хэлж байгаад лиценз авсан байх нь хуурамч болох нь мэдэгдсэн. Яагаад гэвэл өөр хүний үнэмлэхний зургийг хуулаад эмч гэсэн үнэмлэх дээр нь энийгээ сүүлд нь мэдээд лицензээ хүчингүй болгоод гэтэл нөгөө хүн маань нөгөө паспорт, юмаа буцааж олж авчихсан сая тэр нь 1 дүгээр хороололд байсан одоо 7 буудалд очоод юм хийгээд явж байгаад дахиад илэрч байна.

Баахан улсуудыг элсүүлээд 20, 30-аад хүн энэ их сайн эмч энийг л лицензийг та нар буруу хурааж авсан гээд манай хяналтын албаны улсуудын заримыг бэртээтэл зодсон байгаа юм. Ийм бэрхшээл байна. Бид энийг дуусгах оршин суух хугацаа нь өнгөрөөд ийм зөрчил гаргаад энийг гаргаж өгөөч гэхээр зарим нь биелэхгүй манай гадаадын иргэдтэй харьцах байгууллага, Тагнуулын ерөнхий газар бидэнтэй хоорондоо нэлээн нягт хамтран ажиллах хэрэгтэй юм шиг байна ийм улсууд мэр сэр байна. Энэ голдуу хүн  ихтэй болохоор Улаанбаатарт бүгээд хотын захын хорооллын эмнэлэг муу хүрч байгаа газруудад юм уу манай урд хөршийн улсууд зах зээлийн үйл ажиллагаа явуулахдаа их сайн байнгын улсуудыг элсүүлж аваад их сайн болсон гэдэг нь эмнэлгээр ч биш мөнгө төгрөгөөр өөртөө элсүүлээд авчихдаг юм шиг байна. Бид энд өгөх эрх нээх юмаа нэлээн чангатгая одоо байгаануудыг хууль бусыг гаргая гээд хөөцөлдөж байна тэр ганцхан манайхан үнэхээр хийж дийлэхгүй байна энэ дээр Мөрөн гишүүн их сайн мэдэж байгаа юм байна туслах талаар нь мэддэг байгууллагууддаа хэлж өгөөрэй бид хамтарч тэрийг зогсооё.

Сэтгэл мэдрэлийн өвчин дээр дэлхийн Эрүүл мэндийн байгууллагаас барьж байгаа тактик бол ерөөсөө сэтгэл мэдрэлийн өвчтэй улсуудыг институтчлэх гээд байгаа юм. Удаан хугацаагаар хорих тэр маань хорио болж байна. Ийм маягаар байгаагаас хамт олон гэр бүлийн дотор илүү сэтгэл түвшин байна гэж үзэж байгаа юм. Тэднийг хориод байвал нийгмээсээ тасраад нийгэмдээ дайсагнагч тийм сэтгэл санаа төрүүлдэг юм байна. Тийм учраас их хурц үедээ ороогүй бол аль болохоор хэвтүүлэхгүй байх, мэдээж хэрэг өрхийн эмч хотод, хөдөөд сумын эмч нар байнгынхаа хяналтанд байлгах ийм чиглэлээр. Диспансерийн хяналтанд байдаггүй гээд эмнэлэгт авахгүй гэж байвал байж болохгүй энэ асуудлыг би ярья тийм юм байхгүй диспансерийн хяналтанд байна уу, үгүй юу тэр өвчний үе шат нь хэвтүүлэх ёстой юм байх юм бол хэвтүүлэхгүй бол болохгүй би энэ асуудлыг энэний дараа Мөрөн гишүүнтэй уулзаа тэр хүний нэрийг аваад хэлж өгч болж байна.

Ер нь хэвтүүлэх хандлагыг багасгаж байгаа юм. Жишээлбэл европын зарим улсууд сэтгэл мэдрэлийн больницгүй болох ийм хөдөлгөөн өрнүүлж байгаа. Австри гэх мэтийн улс бол сэтгэл мэдрэлийн сүүлчийн больницоо хаалаа гэж баяр хийсэн л дээ. Яагаад гэвэл сэтгэл мэдрэл нь эвдэрсэн улсууд өөрт нь хайртай, өөрийг нь халамжлах улсаас хол байна гэдэг бол тэрийг улам муутгадаг юм байна энэ хуучин гавалсан эмнэлгээс гавалгаагүй эмнэлэгт шилжсэнтэй адилхан хувьсгал гэж үзэж байгаа юм. Бид Амундеский, Моцартын тухай кинон дээр дээр үеийн сэтгэл мэдрэлийн эмнэлгийн гавалчилсан аймаар юм авсныг 21 онд европоос халсан юм. Одоо тэрэнтэйгээ адилхан сэтгэл мэдрэлийн өвчтэй хүн үнэхээр нийгэмд аюултай үйл хэрэг үйлдэхээргүй байвал аль болохоор хамт олонд нь, гэр оронд нь ойр гэдэг тактик барьж байгаа энэ юмаа бид тэнцвэрийг олж хэрэгжүүлэх дээр хэцүү байгаа бид бас нийгэм маань хүнээсээ ийм төсөөрөх чиглэл рүү явж байна. Өөртөө гэр орноороо яриад болчих юмыг архичнаа эрүүлжих газар аваачиж өгөөд жаахан оюун ухаан суларсан хүүхдээ Мааньтад аваачиж өгөөд мартах чиглэл рүү хүн явж байна энэ маань нийгмээ хүмүүнлэг бус чиглэл рүү түлхэж байна гэж биднийг шүүмжилж байгаа.

Сая Английн элчин сайд Мааньтын архаг тэнд жишээлбэл гэр орны хүмүүс сүүлийн 20 жил эргэж ирээгүй тийм хүн байгаа тэнд очиж үзээд үнэхээр том шаардлага надад тавьсан. Энэ улсаа хорихоо болиоч ээ хүний эрх зөрчигдөж байна ийм л тал талаасаа жадалсан юман дотор байгаа тэгэхдээ үнэхээр Мөрөн гишүүний хэлдгээр өвчин нь, хурц юм нь хөдлөөд бас хүн амьтан хөнөөчих бол хэцүү тэрийг зөв цагт нь олж оношлох хэрэгтэй болж байгаа юм.


С.Төмөр-Очир: -Долгор гишүүн асуултаа асууя.

Б.Долгор: -Эрүүл мэндийн сайд дэлгэрэнгүй мэдээлэл хийсэнд баярлалаа. Нэгдүгээрт, архи, тамхины хор хөнөөлтэй тэмцэх тухай хууль бид гаргаад үйлчилж байгаа. Архи, тамхины хор уршгийг сурталчлахаасаа илүү архи, тамхиа сурталчилсан ийм сурталчилгаанууд маш их явдаг. Харин сүүлийн үед арай жаахан багасаж байна гэж бодож байгаа гэхдээ маш сайхан үгтэй тэгээд архийг буюу тамхийг сурталчилсан сурталчилгаанууд ялангуяа телевизээр явж байна. Энд тэртэй тэргүй хууль тогтоомжоор хянах эрх нь байгаа түүнийг зогсоох ийм зайлшгүй шаардлагууд нь байгаа л даа. Тэгэхээр энэ хуулийн хэрэгжилтийг ямар түвшинд авч явж байна вэ энийг таслан зогсооход чиглэсэн ажлууд ямар түвшинд хийгдэж байна, цаашдаа юу хийх вэ гэсэн асуулт байна. Нэгдүгээрт.

Хоёрдугаарт, манай улсын хэмжээгээр халдварт өвчний гаралт төдийлөн буурахгүй байгаа зарим талаар нэмэгдэж байгаа ийм байдал мэдээлэгдэж байгаа. Энэ дотор манай Өмнөговь аймгийн хувьд халдвар шар өвчин ихэсч байгаа гэсэн мэдээлэлтэй байна. Энэ чиглэлээр хөдөө орон нутагт ямар арга хэмжээ авагдаж байна вэ. Тухайлбал, суманд шар өвчнөөс сэргийлэх чиглэлээр тодорхой хэмжээний шинжилгээ хийх бололцоо хомс байдаг юм байна энэ чиглэлээр цаашдаа юу хийгдэх вэ, орон нутагт, хөдөө, суманд юу хийгдэх вэ гэсэн асуулт байна.

Гуравдугаарт, хөдөө сумдад цаг агаарын хүндрэлтэй байдлаас шалтгаалж эмнэлгийн үйлчилгээ зардал өндөртэй болж ялангуяа түргэн тусламжийн машины бензин байдаг юм уу эсвэл бусад машины лимит хэтрэх байдаг юм уу зардал маш их нэмэгддэг, отор нүүдэл их хийдэг болон маш хол оторлож нүүдэллэдгээс шалтгаалаад энэ дээр хүндрэл маш их гарч байна. Тэгэхээр энэ чиглэлээр ямар санхүүгийн талын ямар зохицуулалтууд хийж ямар боломжууд нэмэгдэх вэ. Түргэн тусламжийн машины хангалт дээр нэлээн анхаарч ажиллаж байгааг бид мэдэж талархалтай байдаг. Цаашдаа санхүүгийн чиглэлээр ямар зүйлүүд хэлж чадах вэ.

С.Төмөр-Очир: -Долгор гишүүний асуултад хариулъя.

П.Нямдаваа: -Архи, саяын миний ярианд ч гарсан байгаа архи, тамхины тэмцэх хуулийн хэрэгжилт хийж байгаа юм байгаа гэхдээ эцсийн үр дүн үнэхээр муу байгааг хүлээн зөвшөөрч байна. Энэ маань манай мэргэжлийн нөхдийн хэлж байгаагаар архи, тамхи сурталчлах, архи тамхины үйлчилгээ хийгээд хууль зөрчсөн байхад хариуцлагын тогтолцоо их бага юм. Захиргааны хариуцлагын хуулиар оногдуулж байгаа торгууль архи, тамхины наймаа хийж байгаа улсууд торгуулиа өгчихөөд нөгөө юмаа хийхэд хэд дахин нугалчихаар ийм байгаад байгаа хэцүү талтай байна.

Хоёрдугаарт, Архи, тамхины хуулин дээр гарсан заалтыг тойрч сурталчилгаа яг үгээр нь хөөхөд хууль дээр очоод уначихаар ийм сурталчилгааг олж хийж чадаж байгаа юм. Жишээлбэл, Алтан аяганаас АПУ ууна гэхээр чинь архи гэсэн үг ороогүй ингээд суучихдаг юм байна тэгэхээр тэнд архи гэсэн үг байхгүй. Монгол тамхи гэдэг компани сурталчилгаа хийхдээ дотоодынхоо үйлдвэрлэлийг дэмжье гээд би тамхи гээгүй. Дотоодын үйлдвэрлэлээ дэмжье ийм бэрхшээл байх юм тийм учраас санкцуудыг арай хүчтэй болгоё гэж шинэ хуулиндаа тамхин дээр оруулж ирж байгаа. Долгор гишүүн сайн хуульч болохоор гарах үед нь их сайн болгож өгөх байхаа гэж бодож байна. Тэгэхгүй бол үнэхээр хөөцөлдөж байгаа улс маань ч бага, тэгээд тэр улсууд маань шантарчихаж байгаа ийм л байдалтай хэцүү байна. Өөрөөр хэлбэл архи, тамхи их ашигтай наймаа юм байна энэ наймаа хийж байгаа улсууд тэмцэж байгаа аргыг даван туулах, реклам охийг энэ хуулиуды ингэж даваад хий гээд хүнд аятайхан мөнгө өгчихдөг бололтой юм.

Тэгээд жишээлбэл тэр Монгол тамхи гэдэг тамхийг авсан хүнд дотор нь мөнгө гараад ирдэг гэсэн. Манай Шийрэвдамба гишүүний нэр ороод сурталчилгаа яваад байгаа би арай худлаа байлгүй гээд манай Шийрэвдамбыг ноцолдох дуртай болохоор тамхиндаа буцаад орсон гээд таныг сонин дээр бичсэн байгаа. Монгол тамхи гэдэг тамхи аваадахсан чинь дотор нь 500 мянган төгрөгний шагнал ороод ирсэн та буцаад тамхиндаа орчихдог их муу байна л даа. Тэрийг хуулинд зааж өгөөгүй тийм юм байдаг гэдгийг бид олж харж чадна. Тэгэхээр урамшуулалтай зардаг юм байх ёсгүй гэж орох ёстой юм байна гэх мэтээр баяжуулах хэрэгтэй болоод та бүхэнд загнуулан загнуулан нөгөө хуулиа дахиад чирээд орж ирж байгаа та бүхэн зовлонг минь хуваалцаж энийг гаргаж өгөхөд туслаарай.

Халдварт өвчин энэ оны эхний 10 сарын байдлаар өнгөрсөн оныхоосоо нийт дүнгээрээ аймгууд ч гэсэн, хот ч гэсэн буурсан яваа энэ ноднингийн 10 сартай харьцуулахад 40 гаруй хувиар буурсан байгаа харамсалтай нь үнэхээр Өмнөговьд ихэссэн байгаа. Тэгэхээр энэ халдварт өвчин ихэссэн аймгууд сүүлийн хоёр жил ган зудтай байсан, тарчиг туранхай байсан, хоол унд, элдэв юмны нэгдүгээрт хүүхдийн тэжээлийн дутагдал ийм болсон, дээр нь хүнс тэжээл дутмаг болохоор элдэв юм хэрэглэдэг юм шиг байна. Үхсэн малын сэгийг номын ёсоор далд хийхгүйгээс болоод ийм юмнууд гарч байгаа энэ дээр бид аль болохоор тэр юмыг даван туулах арга хэлж өгнө.

Тэрнээс биш бүх халдварт өвчнөөс урьдчилан сэргийлдэг тарилга алга байна энэ бол хүүхдийн биеийн эсэргүүцлийг сайн байлгах, хоёрдугаарт, ариун цэврийн байдлыг сайн байлгах хоёр дээр анхаарч байгаа. 7 тарилгатай халдварт өвчин буурах чиглэлтэй байгаа.

Цаг агаарын хүндрэлээс болох юманд санхүүгийн тусгай механизм байхгүй байгаа. Сая бид энэ өвөл түвэгтэй болох нь гэж бодоод бас нэг отор нүүдэлд явах гэж байгаа улсуудад зөвлөмж, тэр отор нүүдэл хийлгэж байгаа, отор хүлээж авч байгаа аймгуудын эмнэлгүүдийн хооронд яаж харилцан зохицох ажлаа уялдуулах тухай заавар гаргаснаар бидний ажил хязгаарлагдаж байна. Яг зуд, турхан болох нь тэрэнд нь санхүүгийн нэмэлт өг гэсэн ийм нөөц одоохондоо байхгүй бид бүр болохоо боливол нөөцөөс гаргах юман дээр ярьж хийдэг. Гэхдээ сумын эмнэлэг гэж эмнэлгийн унаа маш түвэгтэй ийм зүйл байгаа юм энийг үнэхээр манай зарим эдийн засагчдын хэлээд байгаагаар маш үр ашиг муутай ийм механизм гээд байгаа юм. Сумын унаа түргэн тусламжийн унаа маань зориулалтынхаа юманд явж байна уу, үгүй байна уу гэдгийг байнга хянах механизм ч байхгүй, хянахад хэцүү. Үнэн сэтгэлээсээ ажиллаж чаддаг улс түүн дээр их зөв ажиллаж чаддаг юм байна Өвөрхангай аймгийн нэг сумын эмч дуудлагад явахдаа өөр улсуудыг таксины журмаар ашиглаад жилдээ 5 сая төгрөг хуримтлуулсан байгаа юм. Тэр эмч бид сайн гэж байгаа нөгөө орон нутгийнхан их муу гээд байгаа юм. Энэ эмчээ авч өгөөч гэсэн шахуу юм яриад байгаа юм. Тэгээд ийм зөрчил дунд тусламж хүргэнэ энэ дээр бэлэг рецепт ерөөсөө байхгүй юм.

Урагшаа Богд гэсэн байхаа тэр бол сумын эмч хүн биш гэсэн өөрийн сумын хүн дуудлага өгчихөөд хүүхдийг авчихъя гэх мэтээр юм гардаг юм байна л даа энэ амьдрал юм болохоор хэцүү. Тэр хүн тэнд танил байхгүй, маш сайн эмнэлгийнхээ үйлчилгээг үзүүлдэг тэгэхдээ явж байгаа хүнээс мөнгийг нэхэж авдаг, жолоочдоо талон өгсөн байгаа энийг Сугар гишүүн өөрөө нэвтрүүлэх нь л дээ энийг баяр хүргэж байна.

С.Төмөр-Очир: -Цэрэнжав гишүүн асуултаа асууя.


Л.Цэрэнжав: -Мэдээллийг сонслоо. Засгийн газрын мөрийн хөтөлбөрт хүн амын эрүүл мэндийг хамгаалах талаар нэлээн зорилтууд тавигдсан. Хоёр жил гаруй хугацаа өнгөрч байна энд Засгийн газрын мөрийн хөтөлбөрийн хэрэгжилт ямархуу түвшинд яваа бол тал гаруй хугацаа нь өнгөрсөн юм чинь биелэгдэхгүй юм гэж байх юм нэн ялангуяа орон нутагт явж байхад, сонгуульд оролцож явахад өвчтөнөөс бензин авдаг, эмнэлэг хэвтээд эмийг авдаг гэсэн одоо энийг таслан зогсооно гээд мөрийнхөө хөтөлбөрт тусгасан байгаа энэ 2000 онтой харьцуулахад аль зэрэг ахиц гарсан бол уулзалт хийж явахад ийм яриа сонсогдоод байдаг энэ талаар мэдээлэл өгөөч ээ.

Хоёрдугаарт, Долгор гишүүн ярилаа цаг хүндэрч мэдэшгүй гээд ерөөсөө Хөвсгөл аймагт цаг хүндэрчихээд байна энэ зун гантай байсан гантай сумаасаа гайгүй зун болсон сум руугаа отор нүүдэл хийсэн отор нүүдэл хийсэн газар цас их унасан сая 11 дүгээр сард. Ер нь зарим газар цагийн байдал нэлээн хүндэрч байна сая сайд хэллээ нэг журам гаргасан. Суманд очихоор хэвтүүлдэггүй эрүүл мэндийн даатгал олддоггүй, эмнэлгийн тусламж үзүүлдэггүй тойргийн сум гээд энэ арилсан гэж ойлгож байна энэ журмаар. Энэ дээр Долгор гишүүн ярьж байна үнэндээ 400, 500 км яваад тэнд отор хийж байгаа улсууд тэр отор хийж байгаа сум үйлчлэх байх л даа сумаас нь очиж үйлчлэх, эмч нь ажиллах янз бүрийн гарал дээр их зардал гаргадаг энэ дээр Засгийн газрын нөөцөөс ярихаас яамны хэмжээнд шийдэх асуудал байхгүй юм байна гэж ойлгож болох уу. 

Гуравдугаарт, нийгмийн салбарыг хувьчлах хууль батлагдсан энэ мөн ялгаагүй Их Хурлаар орсон энэ дээр Эрүүл мэндийн салбарыг хамаарч байгаа энэ хувьчлалын асуудлыг зөв хийхгүй бол нэгэнт тогтсон эрүүл мэндийн салбар маань хүндэрч болзошгүй энэ дээр Эрүүл мэндийн яам аль зэрэг бэлтгэлтэй байна вэ. Гуравдугаар улирлаас, 2003 оны 1 дүгээр сараас хувьчлахаар зарим объектууд нэр заагдсан юмнууд бий байх энэний бэлтгэл ямар хангагдаж байгаа вэ яаж төрийн өмчтэйгээ эрүүл мэндийн яам маань хамтарч ажиллаж ямар үр дүнд хүрэх вэ гэж тооцож байгаа вэ энд товч мэдээлэл өгөөч.

С.Төмөр-Очир: -Цэрэнжав гишүүний асуултад хариулъя.

П.Нямдаваа: -Засгийн газрын мөрийн хөтөлбөрийн биелэлт бид саяхан гаргаж үзсэн. Ер нь З0 хувь бүрэн биелсэн байгаа хэрэгжиж эхлээгүй 70 хувь дотор дандаа хэрэгжиж яваа гээд 4 жилийн эцэст тоо нь гарахаар юмнууд явж байгаа огт тасарчих болов уу гэсэн тийм заалт хэрэв бидний төлөвлөж байгаагаар төсөв маань яваад байх юм бол жишээлбэл түргэн тусламжийн хангалт хөдөөд 27 хувь байна, үлдэх хоёр онд тэрийгээ хуваагаад болгочихно гэж. Хэмжиж болохгүй үзүүлэлтүүд байгаа юм саяын Цэрэнжав гишүүний хэлдэг үнэн. Энэ бензин хүнээс нь гаргадаг энэ бол больчихсон гэж манайхан хэлж байгаа бас мэр сэр юм гарчих болов уу. Бензинийг яасан бэ гээд аймгуудаас гаргаж ир гэдэг юм бид зогсоосон гэдэг яг суман дээр яваад очихоор зогсоогоогүй надаас авсан гээд сууж байдаг энэ хэмжиж буцааж хийхэд ихээхэн түвэгтэй саяын ялангуяа цаг хүндрээд ийм үед аль аль тал нь оролцохгүй бол болчихдог асуудал юм шиг байгаа юм тэгэхдээ биелүүлнэ гэдэг зорилготой эмнэлгийнхнийг шаардаж байгаа.

Цаг хүндэрсэн нөхцөлд, хүндэрч болшгүй нөхцөлийг угтуулаад гарсан журмын дагуу голдуу отор хүлээж авч байгаа аймаг, сум маань нэмэлт үйлчилгээгээ илүү түлхүү үзүүлэх чиглэл рүү зааж байгаа юм. Тэгэхгүй тэр холоос үйлчилнэ гэдэг бол үнэхээр дэндүү түвэгтэй тэр отрын хугацаандаа хоёр эргэнэ биз харин анх оторлож яваад очиход нь аймаг, сумынх нь эмч дагаж очиж байгаад хүнээ хүлээлгэх ёстой гэж зааж байгаа юм. Мөн отор нүүдэл дээр ядруу зүдрүү улсууд юм уу хоёр нас хүрээгүй хүүхэд, жирэмсэн эмэгтэйчүүдийг явуулахгүй байгаач гэж гуйж байгаа юм бид тэрийгээ харгалзахгүй явах боломжгүй юм. Заримдаа гэр бүлийн нөхцөл бололцооноос болоод явчихдаг шиг байна. Манайхан заримдаа өөрөөсөө илүү малдаа хайртай юм тэгэхээр хэцүү юм. Уг нь ийм зааврын дагуу ажиллаж байгаа. Болохоо байсан нөхцөлд бид нөөц рүүгээ орно аль болохоор эхлээд өөрийнхөө дотоод нөөц бололцоог өвөл маань яагаа ч үгүй байдаг тийм учраас нөөцөндөө ор гартал орохгүй гэж Ерөнхий сайд маань бидэнд ярьж байгаа. Бид нар хичнээн урьдчилж ярьсан энэ юмаа бодоорой гэж хэлж байгаа.

Нийгмийн салбарын хувьчлалд маш болгоомжтой ажиллаж байгаа. Ер нь манай 3000-аад эмнэлгийн байгууллагаас үлдэж байгаа хоёр жилийн хугацаанд жинхэнэ өмч шилжүүлэх хэлбэрээр нэг л эмнэлгийг үзье бусдыг менежментийн хувьчлал юм уу эсвэл тодорхой нэгжийг түрээсээр ашиглах, голдуу эмнэлгийн биш үйлчилгээ зарим газар хийгдээд ажилттай явагдаж байгаа. Өвчтөний хоол угаалга, зарим нэг бололцоотой гэсэн тасгийг түрээсээр өмчлүүлэх гэсэн ийм хэлбэрээр хийе. Энийг голдуу Улаанбаатар хот руу нэлээн чиглүүлж байгаа. Яагаад гэвэл өөрөө эрүүл мэндийн зах зээл жижигтэй суманд өрсөлдөөн байхгүй учраас тэнд хийх бололцоогүй гэж үзэж байна. Бид голдуу аймгийн төвд ганц, хоёр туршилт ихэнх нь Улаанбаатар хот дээрээ хийх ингэхдээ хувьчилсан эмнэлэг маань улсын эмнэлгийн хийж байгаатай адилхан хийх нөхцөлөөр биш аль болохоор өндөр хүчин чадалтай ийм тоног төхөөрөмжөөр технологийг сайжруулах нөхцөлтэй болзол тавьж хувьчилна ингэснээрээ гадагшаа урсаж байгаа эмнэлэг ирсэн мөнгийг дотооддоо тогтооход ямар нэгэн нөхцөл бололцоо тавьж өгнө гэсэн ийм чиглэлээр бид бодож бэлтгэлээ базааж байгаа. Энэ бол төрийн өмчийн хороотойгоо хамтарч гэрээ хийж байгаа одоохондоо яг шууд гардаж орсон юм алга.

С.Төмөр-Очир: -Сугар гишүүн асуултаа асууя.

Д.Сугар: -Нэгдүгээрт, 2000 онд Санхүү, эдийн засгийн сайд, Эрүүл мэндийн сайдын баталсан өрхийн эмнэлгийг санхүүжүүлэх журам гэсэн баримт бичиг байгаа юм. Тэрэн дээр өрхийн эмчийг санхүүжүүлэхдээ өрхийн эмнэлгээс гэрээний үүргээ хэр биелүүлсэнтэй нь уялдуулж санхүүжүүлэх ёстой гэсэн зарчим тогтоожээ. Үр дүнгээр санхүүжихтэй холбогдсон зөв арга хэмжээ байх л даа гэхдээ сонирхолтой зүйл байна. Гэрээгээ 100 хувь хүртэл биелүүлсэн байхад 92 хувиар санхүүжүүлнэ дээд тал нь. Доошлоод 72, 52, З2, 12 гээд санхүүжүүлэхгүй нь л дээ. Тэгэхээр гэрээгээ хүлээсэн үүргээ, өөрийнхөө үүргийг бүрэн биелүүлсэн байхад 8 хувийг санхүүжүүлэхгүй хаана аваад үлдчихдэг ямар учиртай журам байна вэ энийг хэлж өгөөч нэгдүгээрт.

Хоёрдугаарт, энэтэй холбогдсоны таны хариултанд оролцох гээд явж байхад хаана тааралдсан санахгүй байна өрхийн эмнэлэг гэдэг бол БН гэдэг зохион байгуулалттай хэлбэрээр ажиллана гэж миний тааж байгаа бүрэн бус хариуцлагатай нөхөрлөлийн маягаар зохион байгуулагдана гэж байгаа юм болов уу, өөр юм болов уу. Яагаад гэвэл иргэний хуулинд энэ асуудлыг ажлын хэсгийн гишүүнээр оролцохдоо нөхөрлөл гэдэг нэлээн өөр зарчмын үүднээс оруулсан юм. Тухайлбал, нэг субъект нь бүрэн хариуцлага хүлээнэ, бусад нь хагас хариуцлага, бүрэн хариуцлага хүлээхгүй, ингээд голчлон бизнесийн зорилгоор үйл ажиллагаа явуулах гээд гэтэл өрхийн эмнэлэг маань улсын төсвөөр төрийн үйлчилгээ үзүүлж байгаа шүү дээ даатгал хоёроос санхүүжүүлж байгаа өөр юм байхгүй гэж бодож байна эсвэл ашгийн төлөө үйл ажиллагаа явуулдаг миний мэдэхгүй юм байдаг юм уу.

Гуравдугаарт, дампуурсан аж ахуйн нэгжээс татан буугдах аж ахуйн нэгжээс нийгмийн даатгал төлөх өрхийн асуудал байна уу байвал хэдий хэмжээгээр байна, ямар байдлаар энэ ажлаа зохион байгуулахаар төлөвлөж байна вэ.

Дөрөвдүгээрт, яригдаад нэлээн удаж байгаа манай хүмүүс урд хөршийн эмнэлгүүд рүү Хөх хот, Бээжингийн эмнэлгүүд рүү явж эмчилж авч байгаа үйлчилгээ нь онолын хувьд манай энэ эмнэлгүүдийн үзүүлэх үйлчилгээтэй ойролцоо тийм хэмжээний үйлчилгээ авчээ гэж бодож байгаа. Их хэмжээний мөнгө төлбөрт явж ийм юм яригдсан та шинэ сэдвээр ярилцлага өгсөн байх энэ хөрөнгийн урсгалыг нааш нь төвлөрүүлэх, Монголын эмнэлгүүдийн үйлчилгээг сайжруулах, тоног төхөөрөмжийг өөрчлөх хамгийн гол нь хүмүүсээ мэргэшүүлэх, бид урьд очиж үзсэн шинжилгээ хийх гээд цус авч байгаа сувилагчийг харсан хүний биед гараа хүргэхгүй байгаа юм хоёр юмаар ариутгалаа хийчихээд бараг харахгүй судсыг олоод цусаа авна гэдэг бол маш өндөр хэмжээнд мэргэжсэн байна ийм болгож хөрөнгийн урсгалыг наашлуулж урагшаа дэмий явж байгаа мөнгийг өөртөө оруулж өөрийнхөө эмнэлгийг сайжруулах чиглэлээр Засгийн газрын бодлого ямар хэмжээгээр боловсрогдсон бэ, сайдын бодлого юу байна вэ хэзээ өөрчлөлт оруулах вэ, өөрчлөлт оруулахгүй гэсэн бодлого байхгүй байх. 

Тавдугаарт, хот суурин газрын ариун цэвэр, захын хорооллуудын гудамж, жалгын хог, байр орц, лифтэнд шээж байна, хогоо хаяж байна хэцүү болчихлоо. Тэгэхээр энийг цэвэрлэх ажил нь нэгдүгээрт, анхан шатны төрийн байгууллага тэнд оршин суугчдын үүрэг гэдгийг сайн ойлгож байна. Гэхдээ ариун цэврийн хуулиар эрүүл мэндийн байгууллагууд нэлээн олон үүрэг байх ёстой. Улсын байцаагч нар энд эрх үүрэг эдлээд ажиллаж байгаа байх гэж бодож байна дээр үед соёлын довтолгооны үзлэг гээд айлын дэлгэсэн аргал дээр хүртэл гахай тавьж тэгдэг байлаа урьд. Энүүн шиг ийм чухал ажил Эрүүл мэндийн байгууллага, эрүүлийг хамгаалах байцаагч нараас хийх бололцоо бий юу энд өөрчлөлт гаргах ямар бодлого төлөвлөгөө байна вэ.


С.Төмөр-Очир: -Сугар гишүүний асуултад хариулъя.

П.Нямдаваа: -Эхний асуудал нь өрхийн эмнэлэгтэй холбогдсон асуудал ер нь азийн хөгжлийн банкны хөнгөлөлттэй зээлээр өрхийн эмнэлгийг байгуулахдаа манай талаас хүлээсэн үүрэг бол өрхийн эмнэлэгт ажиллаж байгаа улсууд улсын салбараас хувийн салбарт шилжинэ гэдэг. Тийм учраас өрхийн эмнэлгүүд нөхөрлөл хэлбэрээр зохион байгуулагдах юмаа гэдгээр явж байгаа юм одоохондоо зээл дуусаагүй байгаа нөхцөлд тэр нэмэлт санхүүжилтийг Азийн хөгжлийн банкны салбараар авсан зүйлээр хийгээд явж байгаа юм. Ер нь энэ маань эрүүл мэндийн салбарыг хувьчилж байгаа нэг хэлбэр. Гэхдээ энэ бас бидний анх буруу ойлгож байсан хувийн салбар бол төсвөөс мөнгө авч болохгүй юм шиг бодоод байна. Гэтэл ерөөсөө бүх европын орнууд улсын эмнэлэг ганц, хоёрхон. Бүх эмч нарын 80 хувь нь хувьд, тэгэхдээ төр амалсан үйлчилгээгээ тэр хувийн улсуудаар хийлгэж байгаа юм тийм учраас тийм чиглэл рүү бид өрхийн эмнэлгийн үйлчилгээний 80 хувь нь манай эрүүл мэндийн хуулиар улс төлөх ажил. Тэгэхдээ бид бүтээгдэхүүн худалдаж авах замаар үйл ажиллагаа явуулахаас биш байгууллагыг байгуулахын төлөө төсөв зарцуулагдахгүй гэдэг маань энүүгээр илрэх юм гэж бодож байгаа. Санхүүжилтийн журам би цээжээр санахгүй байна гэхдээ бид шинэчлээд явж байгаа яагаад гэвэл санхүүжилт ганцхан орон нутгийн төсвөөс явж байсан юм энэ болиод саяын та бүхний баталж өгсөн иргэний эрүүл мэндийн даатгалын хуулиар 2003 оны 1 дүгээр сарын 1-нээс нэлээн зардал даатгалаас төлөгдөнө энийг даатгалын зөвлөл тэр журмыг баталж өгөхөөр асуудал яригдаад явж байгаа.

Гэхдээ 92 хувийг төлчихөөд 8 хувийг үлдээх юм байхгүй байхаа тэр 100 хувь хүртэл биелүүлсэн зарим зүйл дээрээ байх юм бол жилийн эцэст үлдсэн хувийг өгдөг. Ер нь үр дүнгээр санхүүжүүлэх механизм дээр явцын төлбөр төлөлт төлбөрийн тодорхой хувийг авч байгаад үлдсэн жилийн эцсийн үр дүнгээс үлдсэн хувийг жилийн эцэст нөхөж өгдөг ийм журам байгаа. 

Хоёрдугаарт, миний асуудал биш маягтай юм болчих юм нийгмийн даатгал дампуурсан, юунаас цуглуулах гэдэг. Нийгмийн даатгал би Эрүүл мэндийн даатгал маань ч гэсэн нийгмийн даатгалын салбар байгаа юм. Би тэндээс мөнгө авах ажлыг хийдэг болохоос биш эрүүл мэндийн даатгал нийгмийн даатгалын таван хэлбэрийн нэг учраас би тэрэн дээр дампуурсан юм нь яах ёстой юм би тэр үйлчилгээ хийлгэсэн төлбөр хийсэн хүнд эрүүл мэндийн юмаа мөнгийг нь өг гэж шаардах ёстой гэж бодож байна.

Гадаад тийшээ эмчилгээнд явахыг бүрэн зогсоож чадахгүй байх. Яагаад гэвэл манай улс өөрийнхөө эдийн засагт тохирсон эмнэлэгтэй байхаас биш эдийн засаг нь 190 орноос 140-д, эмнэлэг нь дэлхийд 1-д хэзээ ч байж чадахгүй тийм учраас тэр илүү сайн үйлчилгээ эрэлхийлсэн зарим хэсэг байсаар байгаа энийг бүрэн зогсоож чадахгүй. Харин манайд байгаа үйлчилгээтэй адилхан үйлчилгээг илүү зардал гаргаж явуулахгүй юмсан, одоогийн байгаа чанарыг дээшлүүлэх шаардлагатай ингэхдээ энэ дээр хувийн санаачилгыг илүү оруулах юм байна гэдэг үүднээс нэг том эмнэлгийг хувьчилж туршъя гэсэн маань энэ рүү чиглэж байгаа юм. Яагаад гэвэл эмнэлгийн чанарыг сайжруулах хамгийн амархан арга бол эмнэлгийн үйлчилгээ, үнийг бүрэн сул тавих болж байгаа юм. Тэгэхдээ энэ цаанаа төлбөрийн чадваргүй олон хүнтэй, хэт их хэсэгтэй учраас тэгээд төлбөрийн чадвар төсвөөс юм уу даатгалаас төлөх нь огт дийлэхгүй учраас бид энэ дээр үнэнийг албаар барьж байгаа. Нэг хэсэг нь илүү гадаад улсад үзүүлж байгаатай чиний үйлчилж чаддаг тэрүүгээрээ гадагшаа урсаж байгаа мөнгийг авч чаддаг ийм холимогийг бий болгоё гэдэг ийм бодлого бариад та бүхний зөвшөөрч өгсөн хувьчлалын хөтөлбөрт оруулаад явж байгаа юм энэ үр дүнд хүрэх байхаа гэж горьдож байгаа юм.

Ариун цэврийн хуулиар хот суурины ариун цэврийн асуудал орон нутгийн захиргаа, иргэдийн үүрэг л дээ. Үнэхээр лифтэндээ шээгээд явах нь уу, үгүй байна уу гэдгийг манах тийм эрүүл мэндийн боловсон хүчин байхгүй. Энэ дээр бид үе үе эргэлт шалгалт ялангуяа хүнсний зах, усны эх үүсвэр дээр илүү анхаарал тавина. Орон гэрийнхээ гэж ярина шүү дээ одоо бүгд хувьчлагдсан байшинд сууж байгаа улсуудын коридортоо түүн дотор байгаа улсууд юм уу хажуугийн коридороос ороод шээж байгаа хүнийг эмчээр мануулж үнэхээр дийлэхгүй биднийг 15 хувь орон тоогоо хас гэж байгаа хяналтын алба маань дээшээ нэгдэж байгаа ийм учраас энэ үнэхээр эрүүл мэндийн ажил бишээ гэж хэлэхээс аргагүй байна.

С.Төмөр-Очир: -Энхболд гишүүн асуултаа асууя.

Н.Энхболд: -Гурван асуулт байна. Бүсчилсэн хөгжлийн үзэл баримтлал гээд батлагдсан явж байгаа энэтэй холбогдуулаад одооноос Эрүүл мэндийн яамнаас ирээдүйд аль бүсэд ямархуу эмнэлэг үйлчилгээ байх юм, хаанаа төвлөрч байх юм бүсийн төвүүдийн хувьд одоогийн аймгуудаар бодоод үзэхэд аль аль аймаг нь илүү төвлөрсөн байх юм, сумдаар бодоод үзэхэд аль хавьд нь одоогийн сумдад байгаа эмнэлгүүдээс илүү хөрөнгө хаяж хөгжүүлж дундынх болгох юм гэх мэтчилэнгээр одооноос төлөвлөж байгаа зүйлүүд байна уу бүсчилсэн үзэл баримтлалтай холбогдуулаад. Нэг сайхан өдөр нөгөө ажил маань хэрэгжээд эхэлдэг эмнэлгийн бүсчлэлийн асуудал хоцрогдсон байвал харамсалтай гэж бодож асууж байгаа юм.

Хоёрдугаарт, сая Сугар гишүүн асуухдаа хөндөж байна. Гадагшаа явж эмчлүүлээд тэнд хувь хүмүүсийн зүгээс нэлээд их мөнгө олоод яаж ийгээд зарцуулаад байгаа. Би саяхан нэг хүүхдийн мэс засалчтай уулзаж байхад үндсэн цалин 45 мянган төгрөг байдаг юм байна хүүхдийн мэс заслын эмч мэс засал хийдэг энийг бодоод байхаар ийм юм санагддаг юм. Тэрний хажуугаар ийм юм ярьж байна л даа бид нар хүүхдийн хэцүү, том хүний мэс заслынхан ерөнхийдөө ханш тогтсон томоохон хэмжээний хагалгаа хийхэд тэр хагалгаа хийлгэсэн хүмүүс тэдэн төгрөг, хагалгаа хийсэнд нь тэд, унтуулдаг эмчид нь тэд, сувилагчид нь тэд гээд ханш тогтсон байгаа хүүхдийнх дээр тийм юм байдаггүй юм хоол, хэдэн бууз, нэг шил архи бариад ирдэг зовлонтой байдаг гэж эмч нь өөрөө ярьж байна лээ. Нэгэнт байдал ийм байгаа юм чинь албан бусаар тогтсон байгаа юм чинь энийг зохион байгуулалттай маягаар хэлбэр загварт оруулаад зөв дундажийг олоод албан ёсны болгоод өгчих боломж байдаг уу энэ асуудлыг судалж үзсэн үү мэдээж хажуугаар нь төлбөрийн чадвар муутай улсууд бий л дээ үнэхээр тэр байтугай мөнгө өгч чадахгүй улсууд бий энийг ямар нэгэн байдлаар дундаж вариантыг олоод эмч дээ ч хэрэгтэй, нөгөө хүмүүс ч хүнд юм өгчихлөө гэж айдаггүй, ичдэггүй ч байдаг юм уу иймэрхүү хэлбэрийн юм байж болохгүй юу ер нь бодож судалж үзсэн зүйл бий юу ер нь тодорхой хэмжээгээр мөнгөө өгсөн хүн чинь хариуцлагатай шаардана, мөнгийг авсан хүн хариуцлагатай ажиллана гэх мэтчилэнгээр хоёрын хооронд юмаар урагшаа юм уу, хойшоо явж их мөнгө үрж байгаа улсууд энэдээ аль аль талын хариуцлага нэмэгдээд үйлчилгээ эмчилгээ сайжрах юм биш байгаа гэсэн ийм асуулт байна.

Гуравдугаарт, отроор явж байгаа улсуудтай холбогдолтой нэг зүйлийг нэмж лавлахгүй бол болохгүй нь. Манай аймгийн тал хувьд нь нөгөө талдаа шахуу нүүж яваа. Олон мянган мал нутгаасаа алс газар өвлийн нөхцөлд дотор явж байгаа. Журам гарсан гэж. Журам гарах ч гарч байгаа асуудал энэ журамд байгаа зүйлийг ямар нэг байдлаар хэрэгжүүлээгүй бол эргээд отор хүлээж авч байгаа эмнэлгийнхэнтэй хариуцлага тооцох байдаг юм уу ажлыг дүгнэхдээ харгалзаж үзэх механизм оруулахгүй бол зүгээр журам гараад орхичихвол өнөөдөр энэ заалан дотор ярьж байгаа тайлбарууд хэлээд олон хүн ирчихээр хэцүү манай сумын эрүүл мэндийн зардлын төсөв хүрэлцдэггүй, үндсэн сум нь 400, 500 км явж үйлчилгээ үзүүлж чадахгүй байсаар ийм байдалд хүрчихлээ гэсэн яриа гарах вий ямар нэг байдлаар тэр журмыг биелүүлэх хариуцлагын механизмыг бодож сэдсэн нь дээр биш байгаа энэ талаар бодож байгаа юм байна уу.

С.Төмөр-Очир: -Энхболд гишүүний асуултад хариулъя.

П.Нямдаваа: -Бүсчилсэн хөгжлийн асуудлыг нийгмийн салбараас анх хэрэгжүүлээд эхэлсэн нь Эрүүл мэндийн салбар гэж бодоод байгаа юм. Бид 2000 онд 3 бүсийн оношилгоо, эмчилгээний төв байгуулсан юм. Тэр нь Ховд, Өвөрхангай, Дорнод аймгийн нэгдсэн эмнэлгийг түшиглүүлээд бүсийн төвийг тогтоогоогүй байхад. Гэхдээ одоо та бүхэнд хэлэлцэгдээд явж байгаа бүсийн төв тулгуур төвүүд дотор энэ хотуудын нэр орсон байгаа. Ер нь Засгийн газар дээр бидний ойлголцсоноор бүсийн төвд бүх юм нь төвлөрнө гэж ойлгохгүй байгаа. Зарим байгууллага нь бүсийнхээ төвд, зарим нь тулгуур төвдөө ч юм уу ингэж байж байж нөгөө бүсчлэх үед хүн шилжихэд эзгүйрэх хот, сүйдэх юм гарахгүй байхад ингэж хандах нь зүйтэй гэж үзэж байгаа. 

Тийм учраас энэ Засгийн газрын хугацаанд энэ гурван бүсийн төвөө бэхжүүлэх, үйл ажиллагааг сайн болгох дээр анхаарна гэж бодож байгаа. Дараа нь хүн амын бөөгнөрөл ихтэй байгаа төвийн хэсэг, Дархан, Эрдэнэтийн эмнэлэг, урагшаа Төв аймгийн урд талын хэсгийг харьяалах аль нэг төв байх ёстой гэдгээр бид нар тооцоо хийж байгаа.

Гадагшаа эмчилгээний асуудал ер нь манай эмчилгээний чанар, эцсийн үр дүнд нөлөөлж байгаа нэг бас нэг факт бол үнэхээр цалин пүнлүү, хэрэглэл материалын үнэ байгаа юм. Энэнээс салах арга бол ерөөсөө хувьчилж шилжүүлснээр энэ асуудал шийдэгдэх юм байна гэдэг энэ чиглэл рүү явж байгаа. Тийм учраас огт хувьчилж болохгүй эрүүл мэндийн салбар гээд заасан байгаа энэ халдварт өвчинтэй тэмцэх албанаас бусад юм ер нь хувьчилж болно гэдгээр та бүхэн 2000 оны 10 дугаар сард баталсан хувьчлалын ерөнхий чиглэлдээ заагаад өгсөн энийг нэг Засгийн газрын хугацаанд бүгд хувьчлагдах биш байх ер нь хүн ам төвлөрсөн олон эмнэлэг зэрэгцэн оршдог газраасаа эхлээд бид зэрэгцээ үйлчилгээний нэгийг хувийн болгож өрсөлдөх чадварыг нэмэгдүүлэх замаар энэнээс гарна гэж бодож байна. 

Тэрнээс биш цалин нэмэх аргагүй байгаа. Бид ОУВС-аас тогтоосон хүрээн дотроо тийм учраас нэмэлт ажил үйлчилгээ явуулсны төлөө жишээлбэл багш нар дэвтэр зассан гээд мөнгө авдаг шиг ийм стандартын гадуурх ажил, нэмэлт хийсний төлөө нэмэлт цалин өгөх талаар бодож. 

Н.Энхболд: -Би асуухдаа төсвөөс биш хүмүүс өөрсдөө ичингүйрээд өгөөд эмч нь ичисхийгээд аваад байгаа тэр юмыг албан ёсны болгож болохгүй юм уу, тийм вариантыг судалж үзсэн үү гэж байна.

П.Нямдаваа: -Тэр маань үйлчилгээгээ төлбөртэй болгоно гэж Эрүүл мэндийн хууль, Даатгалын хуулиа өөрчлөхгүй бол болохгүй байгаа юм. Тэнд бас ч нэг тогтоод мөнгө төгрөг өгөөд байгаа юм уу би ч арай итгэхгүй байна ер нь хоол унд өгөх, би тохиролцоод өгөөд аваад явж байвал тэгээд өөрсдөө иргэн хоорондын тохиролцоогоор явна уу гэхээс биш энийг хуульчлах тийм эрх зүйн шатанд хүрээгүй байгаа юм энэ хүндрэлтэй асуудал. Гадаад оронд ийм юмыг эмнэлэг төр заавал даах үйлчилгээнээсээ бусад юм маань хувийнх байж энийг шийдсэн юм тэр лүү бид алхам алхмаар гэхдээ бид болгоомжилж байгаа хувьд шилжлээ гээд эмнэлгийн маань үзүүлж байсан тусламж алга болчих вий, нөгөө хүн амдаа жигд хүртэх тусламж нь доголдох вий гэдэг дээр энэ хоёрынхоо тэнцвэрийг олж авах.

Ер нь гадаадын улсуудын шийдсэн байдал төсвөөс эрүүл мэндэд заавал мөнгө зардаг тэр нь хувийн байгууллагаар хийгдэж болдог дээр нь нэмэлт төлбөр хийдэг, төлбөрийн чадавхигүй улсдаа халамжийнхаа хуулиар тэр юмыг өгдөг ийм юм билээ. Энэ чиглэл рүү алхам алхмаар. Манай эдийн засаг төсвийн маань мөнгө хомсхон, манай эрүүл мэндийн хөдөөгийн тусламж дэндүү өртөг ихтэй үнэндээ хүрэхийн тулд заавал их зай авах хэрэгтэй байдаг энэнээс болоод энэ их аажуухан явж байгаа энийг хурдалбал хүний эрүүл мэнд, нийгмийн хөгжилдөө саадтай учраас энийг айхтар хурдалж болохгүй юм байна гэж бодоод байна.

Гуравдугаарт, сануулга юм байна таны сануулгыг анхааралдаа авъя.

С.Төмөр-Очир: -Төртогтох гишүүн асуултаа асууя.

Г.Төртогтох: -Дүүргийн эрүүл мэндийн төвүүд гэж байгаа энэ нийслэлийн хүн амыг эмчлэх, эрүүлжүүлэхэд нэлээн чухал үүрэг гүйцэтгэж байгаа. Энэ эмнэлгүүдийн хүчин чадал, тэнд байгаа техник хэрэгсэл, цаашлаад яривал мэргэжлийн ур чадвар зохих түвшинд хүрч чадаж байна уу, үгүй юу гэдэг асуудал байдаг. Яагаад гэвэл иргэд дүүргийнхээ уг нь шатлалаар хоёр дахь шатны эмнэлэг энд ихэнх дүүргийн иргэд эмчлүүлэх ёстой байдаг гэтэл тэр шаардлагад нь сайн нийцэж өгдөггүй юм уу улсын чанартай эмнэлгүүдийнхээ ачааллыг нэмдэг ийм тал байна. Тэгэхээр дүүргийн төвүүдийг түвшинг сайжруулах, техник төхөөрөмжийг сайжруулах, эмч мэргэжилтний чадварыг дээшлүүлэх чиглэлээр Эрүүл мэндийн яамнаас хийх ажил байна уу. Хотын асуудал, хот санхүүжүүлэх ёстой гээд ингээд байна уу. Миний бодоход Улаанбаатар хотын иргэд хөдөөнөөс орж ирж шилжиж ирж байгаа иргэд маш их байгаа энд ачаалал их болдог гэтэл хот нь хариуцах ёстой гэдэг ийм чиглэлээр ажиллахаар зэрэг хот өөрийн санхүүгийн хүчин чадлын хувьд дүүргийнхээ эмнэлгүүдийг сайн болгож чадахгүй байна. Тэгэхээр энд улс зориуд анхаараад тусалж дэмжих, сайжруулах ийм юм байж болох уу гэдэг гадны төсөл, тусламжид хамруулах талаар бодлого ямархуу байдаг юм бэ гэсэн асуулт байна.

Хоёрдугаарт, эмнэлгийн төлбөргүй үйлчилгээ, шинжилгээ үзлэг шинжилгээг үнэ төлбөргүй хийнэ гэж яриад байгаа л даа гэтэл тойргуудаар яваад байхад тэр чинь хаана байна гээд иргэд асуугаад байдаг. Таны тараасан мэдээлэл дотор энэ дүрэм, журам нь боловсруулагдаж байгаа гэсэн ийм юм байна. Энийг хурдавчлах арга байдаггүй юм уу энэ Эрүүл мэндийн даатгалын тухай, Эрүүл мэндийн тухай хууль гараад нэлээн хугацаа өнгөрлөө энд үзүүлж байгаа эмнэлгийн үнэ төлбөргүй тусламж нь хэн хамрагдах юм, ямар тусламж байх юм энэ нь одоо болтол мэдэгдэхгүй байна гэж тавиад байгаа юм. Энийг хурдавчлах арга байна уу.

Гуравдугаарт, өрхийн эмнэлгүүдийн талаар Эрүүл мэндийн бодлогын хүрээнд их юм хийж байгаа. Гэхдээ өрхийн эмнэлэгт ямар хэмжээний стандарт, ямар хэмжээний багаж хэрэгсэл байх ёстой юм, ямар хэмжээний тусламж, дэмжлэг үзүүлдэг юм гэдгийг эргэж сайн мэдэхгүй байна. Тийм учраас өрхийн эмнэлэгт тавьж байгаа шаардлагыг дүүргийн эмнэлгийн хэмжээнд тавиад өрхийн эмнэлгийнхээ үйлчилгээг голдог ийм юм байна л даа. Ийм стандарт, ийм юм байх ёстой гэдэг дүрэм, журам байна уу байвал тэрийг гаргаад иргэдэд танилцуулах тийм боломж байдаг юм уу. Ер нь хууль хэрэгжүүлэх асуудлыг сурталчлах нэг хэрэг байна. Хуулийг дагаж гарч байгаа журмуудаа олон түмэнд хүргэх, ойлгуулах асуудал чухал байдаг шиг байна энэ талаар юу хийгдэх гэж байна вэ.

Дөрөвдүгээрт, манайхан оношилгооны юм яриад байна гадагшаа явж оношлуулах асуудал их байна. Энийг эндээ хийж болдоггүй юм уу. Мэдээж хэрэг өндөр хөгжилтэй улс орнуудын тэр хэмжээний түвшинд аваачсан техник, тэр өндөр үнэтэй юу авчирч суурилуулахад хэцүү байгаа байх. Гэхдээ энэ чиглэлээр хийж байгаа алхам юу байна вэ. Заавал энийг хувийн хэвшлийн хүрээнд шийднэ гээд байгаад байх уу, хувийн хэвшлийнхэн маань бас өндөр хэмжээнд хүртэл тийм боломж байна уу хэдэн жил ч хэрэгтэй юм. Тэгэхээр бодлого болгоод тодорхой тийм чиглэлээр оношилгооны орчин үеийн аппарат хэрэгслээр хангах, энд хөрөнгө мөнгө төсөвлөх, ер нь ямар хэмжээний хөрөнгө мөнгө шаардагдах байна гэсэн тийм судалгаа тооцоо хийж байгаа алхам юу байна вэ гэдгийг тодруулж асууя.


С.Төмөр-Очир: -Төртогтох гишүүний асуултад хариулъя.

П.Нямдаваа: -Дүүргийн эрүүл мэндийн төвүүд, больництой байгаа явдал бол бидэнд тусламж дэмжлэг үзүүлж байгаа байгууллагууд энэ илүү шат байна гэж шүүмжилж байгаа юм. Гэтэл манайхан ойр эмнэлэгтэй байх сонирхолтой, дүүрэг болгон маань эмнэлэгтэй, уг нь өрхийн эмнэлэг, том хэмжээнд танай том эмнэлгүүд чинь том эмнэлгийн чинээ байхгүй. Манайд жишээлбэл хамгийн олон ортой эмнэлэг маань 700 ортой байгаа юм. 1500-аас дээш ортой бөөгнөсөн байж жишээлбэл мэс засал сайн хийнэ гэвэл тэр мэс засалч өдөр болгон мэс засал хийж байж сайн байдаг юм байна гэтэл дүүрэг дээр өдөр болгон мэс засал хийх бололцоогүй учраас нөгөө мэргэжлийн чадавхи нь доошлоод байдаг. Гэтэл бүр алга хийчихнэ гэхээр болохгүй ер нь бидний явуулж байгаа чиг одоогийнхоо өрхийн эмнэлгийн чадавхийг сайжруулаад дүүргийн үйлчилгээ багасах тийшээ явах ийм хэтийн төлөвлөгөө харагдаж байгаа юм ийм хоёр, гурван жилд хийх ажил биш юм байна бид ямар үйлчилгээ дүүрэг дээр байх вэ, ямрыг бүх юм төв эмнэлэгтээ төвлөрвөл тэнд өндөр зардалтай эмнэлэгт бага зардалтай эмнэлэгт хийж болох ажил маань тийшээ шилжсэн ийм үнэ өртгийн маш нарийн тооцоо хэрэгтэй. 

Энэ бол Азийн хөгжлийн банкны хэрэгжүүлж байгаа төслийн хэмжээнд биш өрхийн эмнэлэгтэй боллоо шүү дээ эд нар цаашаа үргэлжлүүлэх шатандаа хотод бол энэ том эмнэлгүүд гэж хэллээ. Өөрөөр хэлбэл дүүргийн эмнэлгээс цаашхи эмнэлгүүдийнхээ үйл ажиллагааг рациональный болгох, хамгийн эхний шатанд тоогы нь цөөлөх гэж бид шаардаж байна бид энийг алхам алхмаар хийнэ гэхдээ нэгэнт өрхийн эмнэлэг маань бас чадах чадал нь бүрдээгүй байхад ингэж болохгүй байгаа юм.

Амбулаторийн үзлэгийн төлбөрийг багасгахаар заасан заалт маань бид эрүүл мэндийн даатгалын хуулиар хэрэгжинэ. Энэ маань 2003 оны 1 дүгээр сарын 1-нээс хэрэгжүүлэхээр Их Хурлын тогтоолоор заасан учраас тэр бэлтгэлийг хангаж байгаа 2003 оны  1 дүгээр сарын 1-нээс энэ маань алхам алхмаар хэрэгжих нэг өдөр бид тийм болж чадахгүй байх. 2003 оны турш энэ туршилтын жил байя. Гэхдээ энэ журам, заавар гарахыг Их Хурал нэлээн түвэгтэйгээр шийдэж өгсөн л дөө. Хуучин Засгийн газар, Эрүүл мэндийн яамны баталдаг байсан журамнаас ихэнх нь Эрүүл мэндийн даатгалын үндэсний зөвлөл гэдэг олон талт оролцоотой байгууллагаар шийдэгдэх болсон учраас энэ дээр тохиролцоо маш их удаашралтай явж байгаа гэхдээ бид энэ цагт нь энэ ажлыг эхлүүлнэ энийг 2003 онд зүгшрүүлнэ гэсэн төлөвлөгөөтэй хийгдэж байгаа.

Гадагшаа явах оношилгоог багасгахын тулд сайн төв байгуулах, энэ дээр ийм бэрхшээл байгаа юм. Бидэнд эрүүл мэндийн салбарт туслалцаа үзүүлж байгаа доноруудаасаа гуйхгүй бол манайд сайн оношилгоо, эмчилгээний төв байгуулах хөрөнгө үнэхээр алга. Жишээлбэл та бүхэн энэ жил З00 сая төгрөг, эрүүл мэндийн салбарын бүхий л хөрөнгө оруулалтад гаргаж өгсөн шүү дээ энүүгээр би нэг ширхэг компьютер, томограф авч чадахгүй. Энэ мөнгөө бид 5 жил хурааж байж авна. Тийм учраас хэр зэрэг мөнгө шаардагдах бол 100 сая доллар гаргах юм бол гайгүй тусламж үзүүлэх ийм төв бий болгож болох юм гэсэн тооцоо байгаа. Энэ төвийг гадаадын тусламж үзүүлж байгаа байгууллагууд маань огт үзүүлэхгүй, танайх эмнэлэг, орчин нь илүүдсэн газар бид тэр анхан шатны тусламжийг сайжруулах юмаа хийнэ үү гэхээс биш энэ сайн эмнэлэг чинь хувийн санаачилга дээр үндэслэж өөрсдөө явдаг учиртай ганц ч мөнгө өгөхгүй, төсөл хийгээд донорын юм болгон дээр нэг оношилгоо, эмчилгээний төвтэй болгож өгөөч гээд 100 сая, 12 сая янз янзын төсөл яваад байгаа энийг бид хүлээж авахгүй. Ийм л бэрхшээл дундуур явж байгаа юм.

С.Төмөр-Очир: -Шийрэвдамба гишүүн асуултаа асууя.

Ц.Шийрэвдамба: -Тэгэхээр Эрүүл мэндийн талаар төрөөс баримтлах бодлого тодорхойлогдож хүн амын эрүүл мэндийг хамгаалах эрх зүйн орчин үндсэндээ бүрдэж дорвитой арга хэмжээг авч байна. Сонгогчидтой уулзаад явж байхад энийг хийж байгаа сайхан ахицтай, дэвшилттэй ажлыг хүн болгон ойлгохгүй юм. Хэвлэл, мэдээлэл дээр байх юм эрүүл мэнд доройтож байгаа, өвчлөл их нэмэгдээд байгаа гэсэн ийм зүйл байна. Эрүүл мэндийн хийж байгаа ажлаа сурталчлах сурталчилгааны ажлын түвшин ямар хэмжээнд явагдаж байна вэ энэ ажлыг цаашид эрчимжүүлэх талаар юу хийхээр төлөвлөж байна вэ гэсэн асуулт байна.

Хоёрдугаарт, бас нэг түгшээсэн асуудал гэдэг юм уу ер нь эрүүл мэндийн бодлого дотор эрх зүйн орчинг үзээд байхад нийгмийн эмзэг бүлгийн эрүүл мэндийн асуудал нэлээн сэтгэл түгшээсэн асуудал юм уу. Ялангуяа нийгмийн халамжийн үйлчилгээний төвүүд болон асрамжийн газарт амьдарч байгаа эмзэг бүлгийн эрүүл мэндийн үйлчилгээ төдийлөн хангалттай биш юм болов уу гэсэн ийм бодол байна энэ талаар ямар арга хэмжээ авч байна вэ.

Гуравдугаарт, тэнэмэл хүүхэд гээд нийтдээ 4000 орчим хүүхэд байна. Энэ судлаад хараад байхад ер нь ихэнх нь бэлгийн замын халдварт өвчин болон сүрьеэтэй, дандаа архаг өвчтэй ийм баахан хүүхдүүд байдаг энэ хүүхдүүдийн эрүүл мэндийг сайжруулах талаар ямар арга хэмжээ авч байна цаашид юу хийх гэж байна вэ. 

Дөрөвдүгээрт, тахир дутуу хүний асуудал юм. Монгол Улсад 60 гаруй мянган тахир дутуу хүн байдаг юм байна. Мэдээ баримтаас судлаад үзэхэд сүүлийн жилүүдэд аваарь осол, гэмт хэргээс болоод жилд З-4 мянган хүн тахир дутуу болдог юм. Төрийн бодлогод аваад байхад тахир дутуу болохоос урьдчилан сэргийлэх ажил туйлын хангалтгүй юм байна. Хуулиуд судлаад байхад тахир дутуу болсон хойно нь тэтгэвэр, тэтгэмж өгдөг юм байна. Нөхөн сэргээх эмчилгээ төдийлөн хангалттай бус юм байна. Ер нь бусад холбогдох яамдтай энэ иргэдийн тахир дутуу байдлыг хязгаарлах, бууруулах ийм ямар бодлого баримталж байна вэ, ямар ажил хийж байна вэ гэсэн ийм асуулт байна.

Нөгөөтэйгүүр хөдөө орон нутагт ажлаад явж байхад эмнэлгийн ажилтнуудын цалин маш бага байх юм. Багш нарынх харьцангуй өндөр байх юм. Адилхан болгож өгөөч гэж хүсэлт тавих юм энэ хоёрын зөрүүг ойртуулах талаар ямар арга хэмжээ авах гэж байна гэсэн ийм асуулт байна.

Хүсэлт байна Баянхонгор аймаг маань Байгалийн гамшигт нэрвэгдээд аймгийн төвд 30 гаруй мянган хүнтэй болсон, ер нь сургууль, эмнэлгийн ачаалал маш их нэмэгдсэн. Энэтэй уялдаад Халдвартын больницыг их засварт 42 сая төгрөг, гоц халдварт больницын өргөтгөлийг хийхэд зураг төсөлд нь 25 сая төгрөгийг тусгасан юм байна. Энийг цаг хугацаа алдалгүй хэрэгжүүлэхэд нь сайд та онцгойлон анхаарч өгөөч гэсэн хүсэлт байна.

С.Төмөр-Очир: -Шийрэвдамба гишүүний асуултад хариулъя.


П.Нямдаваа: -Шийрэвдамба гишүүний хэлж байгаа үнэн. Бид сурталчилгаагаа зөв хийж чадахгүй, энийгээ хийсэн юмаа хүнд хүргэж чадахгүй байгаа тал байгаа. Бас нөгөө мөнгө, төгрөгний гачаал энийгээ голдуу гадаадын олон улсын байгууллагуудын радио, телевиз маань ч гэсэн бидэнд зарлал явуулахад мөнгө нэхдэг шүү дээ бидэнд ч улсын радио, телевиз гээд байгаа заримдаа ч бүү мэд тэгэхээр энийгээ тэр сурталчилгааны мөнгө гэж та нар зардалд тусгаж өгдөггүй шүү дээ энийгээ бид олон улсын байгууллагууддаа хэлж байж та нарын хийсэн ажлын үр дүнд ийм болчихлоо ингэж байж хийе гэхдээ саяын дурдаад байгааг Засгийн газрын эрүүл аж төрөх ёсыг сурталчлах гэсэн тогтоолоор бид хуучны эмнэлэг, гэгээрлийн ажилтай адилхан жилийн тодорхой саруудыг, тодорхой юманд сурталчилж байдаг болгож өгсөн юм 24. Энэ өнгөрсөн жилүүдэд анх удаа энийгээ хэрэгжүүлж үзлээ арай нааштай энэ талаар хүн амд хүрч байгаа нь наашилж байна энэ замаар бид цаашлуулна. Үнэхээр хийж байгаа юм маань хүнд хүрэхгүйгээс болоод худлаа яриад байгаа юм гарах юм энийг анхааралдаа авч байгаа.

Эмзэг бүлгийн эрүүл мэндийн асуудал үнэхээр түвэгтэй байна. Энэ бол зарим нь бүртгэл, мэдээлэл ч ордоггүй, ялангуяа хотын тэнэмэл хүүхэд, шинээр нүүж ирж байгаа улсууд маань өөрсдөө хотод нүүж ирэхээр бүртгүүлбэл татвар, төлөвлөгөөтэй учраас маш түвэгтэй ийм улсууд голдуу дүүргийн эрүүл мэндийн төв, өрхийн эмнэлгүүдийгээ зарим мэргэжлийн төвүүдээ дайчлах маягаар үе үе урьдчилан сэргийлэх үзлэг хийж, тэнэмэл хүүхдүүдийг вакцинжуулалтад хамруулдаг, вакцинжилт хийхдээ эрүүл мэндийн үзлэг хийдэг, тэгээд тэдэндээ эрүүл мэндээ хамгаалах талаар зөвлөгөө, заавар өгдөг ийм журмаар тэрнээс тэр тэнэмэл хүүхдийг тэнэж явдаг эмч дагаж явах тийм систем байж болохгүй байгаа юм уг нь тэр улсуудыг алга болгож байж энэ асуудал шийдэх юм шиг байна.

Ер нь осол гэмтэл гэж байгаа юм нас баралтын шалтгааны гуравт ороод байна. Осол гэмтэл бол дандаа ид насны улсууд, эсвэл ид насандаа улсын хөрөнгө оруулчихсан, их сургууль төгстөл нь мөнгө оруулаад, зээлээд бэлэн бий болгосон хүн маань буцаад төлөлгүй нас барчихна, эсвэл насан туршаа тахир дутуу. Тийм учраас үнэхээр урьдчилан сэргийлэх ажил дээр анхаарал тавьж байгаа. Тийм учраас өнгөрсөн жил осол гэмтлээс сэргийлэх хөтөлбөр гэдгийг Хууль зүй, дотоод хэргийн яам,  Дэд бүтцийн яам хариуцаж хийхээр 5 жилийн хөтөлбөр гаргаад явж эхэлж байна. Гэхдээ энэ маань жишээлбэл одоо манайд тахир дутуу болгож байгаа нэлээн юм бол жижиг үйлдвэрүүдтэй холбоотой, жижиг үйлдвэрүүд дээр бид жижиг дунд үйлдвэрийг дэмждэг гэхдээ тэнд ажилтан бэлтгэх үйлдвэрлэлийн аюулгүй ажиллагааны тал дээр маш муу гэх мэтээр үйлдвэрлэл дээр нь хөдөлмөр хамгаалал, аюулгүй ажиллагааны сурталчилгааг ихэсгэх, замын осол аваарийг багасгахын тулд дэд бүтцийн юм шаардагдаж байгаа юм. Улаанбаатар хотод агаарт гүүр, хуурай газар дээгүүр гүүр тавьж зарим хөдөлгөөнийг багасгахгүй бол үнэхээр энэ маягаар өөр арга байхгүй, тунел, гүүр ийм асуудлыг Улаанбаатар хот хэд хэдэн төсөлтэй одоо яригдаад байж байгаа төсөл бол төмөр замын тэндээс урагшаа Хан-Уул дүүрэг рүү гарсан тийм гүүрэн зам гэх мэтийн ийм нэлээн хөрөнгө оруулалт шаардах асуудлаар шийдэгдэх юм билээ эднийг бид алхам алхмаар Улаанбаатар хот гэхэд жишээлбэл энэ автозамууд маань явган зорчигчийн дугуйтай хүн явах зам, ер нь тахир дутуугийн тэрэгтэй хүн гарах гарц байхгүй энийг хийнэ гэхээр асар их мөнгө төгрөг шаарддаг хэцүү ажил энийг төлөвлөгөөтэйгээр хийж байж энийг өсөх юм байна.

Нөгөө талаар нэгэнт тахир дутуу болсон улсыг нөхөн сэргээх эмчилгээ, халамж, асрамжийн газрууд маань бид Нийгмийн хамгаалал, хөдөлмөрийн яамтайгаа хамтарч ажиллах учиртай. Гэтэл тэрийг ажиллуулж байх зардал нь нийгмийн хамгаалал, хөдөлмөрийн сайдын мэдэлд очдог тэр улсуудын ходоодонд хийх юмыг бусад юмаа заримдаа бага харах жишээтэй.

Цалингийн асуудлыг бид байнга ярьдаг нийт цалин хөдөлгөж болгохгүй жагсаалтан дотроо баригдчихаад байгаа юм энийг Санхүү, эдийн засгийн яам, Нийгмийн хамгаалал, хөдөлмөрийн яам маань ойлгож байгаа хаана л очино энийг ярьж байгаа энэ ганцхан бидний нийт авсан амлалтын дотроо баригдаад тийм учраас бид одоо Санхүү, эдийн засгийн яам, Нийгмийн хамгаалал, хөдөлмөрийн яамтай зөвшилцөөд явж байгаа юм бол цалин нэмэгдэл ажил хөлсний юм байж болох нь уу гэж бодож байгаа юм. Өөрөөр хэлбэл дуудлаганд сумын эмч үзэж байдаг, ажлын бус цагаар дуудлагад явахад нэмэлт хөлс өгдөг байх ёстой гэдэг дээр нэлээн ярьж байгаа.

Баянхонгорын төвийн асуудлыг би анхааралдаа авъя төсөвт туссан юм хийгдэж л таарна.


С.Төмөр-Очир: -Өөлд гишүүн асуултаа асууя.

Ц.Өөлд: -Эрүүл мэндийн салбарт 10 гаруй хууль хэрэгжиж байгаа, эмнэлгийн түргэн тусламжийн машин, эмнэлгийн засвар сайжирч байгааг ойлгож байна. Эдгээрийн үр дүнгээр нялхсын эндэгдэл цөөрсөн, халдварт өвчин буурсан дээр та бүгдийн хөдөлмөрийн үр дүн гэж ойлгодог. Би цаг үетэй холбогдсон таны гаргасан зааврын талаар нэг асуулт асууя.

Төв аймгийн нийт нутгаар цастай болсон, Төв аймгийн ихэнх сумд зудтай, Хэрлэнбаян-Улаанд малын 30-аад хувь нь байна. Таны гаргасан заавраар бол тухайн сумын, тухайн аймгийн эрүүл мэндийн төсөвт нэмж үйлчилгээний зардлыг тэндээс нь нэмж байгаа тэрүүгээр үйлчлүүлье гэсэн заавар гарсан юм шиг байгаа юм гэтэл Төв аймгаас Хэнтий аймаг хоёр сая төгрөг нэхэж байгаа. Гэтэл 2002 онд тэр төвлөрсөн төсөвт тусаагүй. Тэгэхээр ганцхан Төв аймаг биш отор хүлээж авч байгаа аймгуудын эрүүл мэндийн үйлчилгээг нэмэгдүүлэхэд гарах зардлыг нэгдсэн журмаар шийдэж болохгүй юу.

Хоёрдугаарт, оторт гараагүй сумдын малчид хамгийн хөөрхийлөлтэй байгаа тэд нарт унах унаагүй, хөгшин нялхсууд байгаа. Тэднүүд дээр үйлчлэх үйлчилгээ хоцордог. Тийм учраас тэдгээр сумуудын түргэн тусламжийн машин ямархуу байдалтай байна тэр түргэн тусламжийн машинуудад зарах бензиний лимитийг нэмж өгөх асуудал, мөн эмийн хангамжийг сайжруулах асуудлыг та бодож байгаа юу. Хэрвээ арга хэмжээ авч байгаа юу хэрвээ авахгүй байгаа бол цаашдаа таны анхаарлын төвд байлгаж тодорхой арга хэмжээ авч өгнө үү гэсэн асуулт, хүсэлт байна. Ийм хоёр юм байна.

С.Төмөр-Очир: -Өөлд гишүүнд баярлалаа. Өөлд гишүүний асуултад хариулъя.

П.Нямдаваа: -Цаг үе хүндрэлтэй байгаатай холбоотойгоор эрхэм гишүүд үнэхээр отроор явж байгаа, оторт явж чадалгүй үлдсэн хөгшид, нялхсын тухай их санаа зовж байна энэ их зөв асуудал байна энэ зардал маань бүгдээрээ ганцхан төсвөөс гардаггүй юмаа. Эрүүл мэндийн даатгал тийм учраас үйлчилсэн хэмжээгээрээ мөнгө нь гарах учраас тэр хаана очино вэ тэр даатгалын үйлчилгээний бэрхшээлгүй байх асуудлыг бид даатгалынхаа зөвлөлтэй ярьж тохирсон байгаа энийг зөвшөөрч байгаа. Мэдээж хэрэг заримдаа аймаг, сумдын удирдлагуудын ойлголцоогүйгээс болоод энэ асуудал дээр бэрхшээл учирдаг юм. Тийм учраас даатгал, ялангуяа эрүүл мэндийн даатгалыг бие даасан байгууллага шилжүүлэх тухай асуудал цаашдаа ярина тэгэхгүй бол шууд орон нутгийнхаа юм уу яамд, юмандаа захирагдсан даатгал маань яг үйлчилгээнийхээ төлөө явдаггүй юм байна. Тийм учраас манай Нийгмийн хамгаалал, хөдөлмөрийн яаман дээр даатгалын байгууллагуудын үйл ажиллагааг сайжруулах, хувьчлах ийм төсөл боловсруулагдаж байгаа энэ дээр нь олон улсын хөдөлмөрийн байгууллагаас тусламж авч байгаа юм гэнэ лээ ийм учраас сайжрах байх.

Бид та бүхний ярьж байгааг анхаарч байгаа энд нь тухайн үед нь даатгалын үйлчилгээний явсан түргэн тусламж, хэвтүүлсэн хүнийхээ тоогоор авдаг учраас энүүгээр бид нөхнө гэдэг гол. Төсвийн юмаа орон нутаг нутагтаа санахаас биш төсвөөс нь шилжүүлнэ гэж байдаггүй, ерөөсөө боломжгүй.

С.Төмөр-Очир: -Ганбямба гишүүн асуултаа асууя.

Н.Ганбямба: -Би давхцуулахгүйгээр ганц, хоёр зүйл асууя. Энэ уламжлалт анагаахын шинжлэх ухаан-технологи, үйлдвэрлэлийн корпораци нэртэй болсон юм байна хуучин Хайдав доктортой Монгол эмнэлгийн хүрээлэн. Энэ айхтар том шинжлэх ухааны байгууллага юм байна лээ нийгмийн салбарын хувьчлалд танайх Засгийн газраар дамжуулаад хувьчлах санал оруулж ирсэн байх юм. Энэ хувьчлагдаад энэ чигээрээ шинжлэх ухаан-технологийнхоо чиглэлээр байх боломж байх юм уу энийг хувьчлахгүйгээр удирдлагын гэрээгээр гүйцэтгүүлэх арга байдаггүй юм болов уу энийг гайхаж байсан юм.

Өрхийн нэмэгдлийн 80 орчим хувь нь хувийн хэвшлийнх болно тэгээд цаашдаа сонгуулийн мөрийн хөтөлбөрт байгаа амбулаторийн үйлчилгээг үнэ төлбөргүй болгоно гэсэн заалт маань яаж хэрэгжих боломж хэр байна вэ, амбулаторийн үйлчилгээ шинжилгээнүүд ороод шүү дээ.

Хоёрдугаарт, ашгийн бус салбар дээр сонин юм гарч ирээд байгаа юм нөхөрлөл гээд Сугар гишүүний асуултад хариулна лээ нөхөрлөлийн хэлбэрээр гэхээр энэ зөрчилдөж байгаа юм биш үү нөхөрлөл чинь аж ахуйн нэгжийн нэг хэлбэр болоод хуульчлагдсан байгаа шүү дээ. Цаашдаа ингээд хувьчилж байгаа юмаа гэж байна тэгэхээр яг нарийндаа хувьчлах 7 арга хуульчлагдсан байдаг энэ хуульчлагдсан аргуудыг хэрэглэхгүйгээр яаж хувьчлах боломж байдаг юм ийм сонин асуулт гарсан учраас энийг тодруулъя гэж бодсон юм.

Нөгөөтэйгүүр бүсийн төвүүдийг байгуулахаас өмнө бид нар түрүүлээд шинэчлэл, том алхам хийсэн гэж оношилгооны төвүүдийг байгуулсан гэж. Тэгэхээр бүсийн төв батлагдахаар энэ наашаа, цаашаа шилжих юмнууд гарах уу нэгэнт байгуулчихаад байгаа шүү дээ та бүгдийг нь хэлсэн бүсийн оношилгооны төвүүд. Энэ чинь наашаа цаашаа хөдлөх юм гарах уу, бүсийн төвийг бүсчилсэн хөгжлийн үзэл баримтлалдаа холбох тийм юм байгаа юу.

Эрүүл мэндийн даатгалын тогтолцоонд би З дахь удаагаа тавьж байгаа юм зарим газруудад тогтолцооны гол агуулгын хувьд сайн ойлгож байна. Гэтэл сайхан эмнэлгийн чанартай гайгүй эмнэлэг рүү ойрхон байдаг Эрүүл мэндийнхээ даатгалаар хамаарагдсан эмнэлэг рүүгээ очихоор хичнээн зуун км явах гээд байдаг тухайлбал, Багануурыг тойрсон Хэнтий аймгийн сумдыг хамруулах боломж байна уу гэж асуудал тавиад байгаа юм судалж үзэж болох юм гэж дээр хариулж байсан энэ талын юман дээр хариулт өгөх арга байна уу.

С.Төмөр-Очир: -Ганбямба гишүүний асуултад хариулъя.

П.Нямдаваа: -Шинжлэх ухаан-үйлдвэрлэлийн корпорациуд Боловсрол, соёл, шинжлэх ухааны яамны байгууллага шүү дээ захирлыг тэндээс томилдог тэр миний хариулах хүрээний асуудал биш. Санал авсан тэрийг хувьчлалд шилжүүлэх нь зөв гэж бодож байна. Сая Ерөнхийлөгч корпорациудаар яваад хамгийн хувьчлагдаж хиймээр газар байна гэж би ч тэгж бодож байгаа хувьчилснаас болж тэр нь алга болно гэж бодохгүй байгаа. Энэ бол нээрээ үнэхээр хамгийн зохицоод төрийн албанд ажиллагсдын тоог цөөрүүлж болох гол эх үүсвэрүүдийн нэг гэж бодож байна. Хувийн шинжлэх ухаан хийдэггүй гэж одоо энэ Нобелийн шагнал авч байгаа улсууд чинь дандаа хувийн салбарын улсууд аваад байгаа.  Тэрийг баталгаажуулах, нийгмийн салбарын хувьчлалд холбогдуулж хувьчлах хуулинд та бүхний оруулж өгсөн гол өөрчлөлт тэр л байгаа шүү дээ тэр зориулалтыг нь өөрчлөхгүй гэдэг баталгаатай.

Өрхийн эмнэлэг бас л тийм хэлбэрээр хувьчилна нөхөрлөл гэж ярьж байгаа юм энийг эцсийн хувь хэлбэрт нь зохицуулах асуудлыг Азийн хөгжлийн банк, Төрийн өмчийн хороо бид ярьж эцсийн жинхэнэ формалжуулах шатаа ярьж байгаа одоогоор Санхүү, эдийн засгийн яам, Төрийн өмчийн хороо манай яам, Азийн хөгжлийн банктай тохирсноор нөхөрлөлийн хэлбэрээр гэдэг дээр хэлсэн байгаа энэ маань сайн тохирохгүй бол олох хувилбар, хэлбэрийг олъё энэ төсвийн мөнгийг авч үйл ажиллагаа явуулах чадвартай ийм хувийн байгууллага байх ёстой гэдэг ийм болзолтойгоор энэ зээлийг аваад хэрэгжүүлээд дуусч байгаа учраас энэ тэр чиглэлээр хийгдэх ёстой.

Бүсийн оношилгоо, эмчилгээний төвийг бид бүсийн төвийг дагаж шилжүүлэхгүй. Яагаад гэвэл би Засгийн газрын барьж байгаа бодлогын хэлбэр бүсийн төв гэдэг дээр Шинжлэх ухаан, үйлдвэрлэл, үйлчилгээ бүх юм төвлөрнө гэж бид бодохгүй байгаа. Тэр тулгуур төвүүд дээр зарим юм нь сөөлжиж байхаар. Энэ бүсийн төвийг сонгож авахдаа зах хязгаар нутгийн хүн ам олон жил эмнэлгийн тусламж үзүүлсэн байдлаа үндэслэж сонгосон учраас эрүүл мэндийн хувьд энэ гурван бүсийн төвөө бид өөрчилж чадахгүй гэсэн ийм бодлоготой байгаа. Яагаад гэвэл нэгэнт хөрөнгө оруулсан, хүнээ сургаж хүмүүжүүлсэн ийм учраас энийгээ барина гэж бодож байгаа. Яагаад гэвэл эд маань хоёр нь бүсийн төв нэр нь явж байгаа нэг нь тулгуур төвийн нэрэнд ороод явж байгаа учраас.

Эрүүл мэндийн даатгал хуулиараа Эрүүл мэндийн даатгалтай иргэн хаана ч даатгалын дэвтрээ үзүүлээд эмнэлгийн тусламж авах тийм л хуультай байгаа шүү дээ энийг хэрэгжүүлэх шатан дээрээ энэ даатгалын байгууллагууд маань ийм хүнд суртал гаргаад байгаа юм энийг авч байгаа газар ч бий зарим нь ийм хүнд суртал, энэ маань даатгалын байгууллага энийгээ бид та бүхний тогтоож өгсөн эрүүл мэндийн даатгалын зөвлөлд манай яамнаас нэг хүн байдаг тэрүүгээрээ шаардана шүү дээ эрүүл мэндийн даатгалыг хэрэгжүүлэгч байгууллага нийгмийн даатгалын албаны нэг хэсэг. Энэ улсууд маань маш их бэрхшээл гаргадаг хуулийн эсрэг байгаа юм хууль дээр ингээд заасан байгаа шүү дээ. Тийм учраас ажил хэрэгжүүлэх шатны алдаа дутагдал энийг бид засах ёстой энийг Батбаяр сайд ч хүлээн зөвшөөрч байгаа ажил хийж байгаа улс нь орон тооны дутагдал, бэрхшээл мөнгө төгрөг шилжих юман дээрээ ийм юм ярьдаг, ярьж байгаад больсон аймаг ч бий зарим хэсэг нь засаж өгөхгүй байгаа энийг засах ёстой зүйл.

С.Төмөр-Очир: -Авдай гишүүн асуултаа асууя.

Ч.Авдай: -Сайхан мэдээлэл өгч байгаад баяртай байна. Би гурван зүйл асууя. Ноднин бид ярьж байхад сумуудын эмнэлэгт ойр зуурын шинжилгээ хийх нөхцөлийг бүрдүүлнэ гэж байсан. Энэ маань аль хэр биелэлттэй байна вэ.

Хоёрдугаарт, манай хүн амын жилийн цэвэр өсөлт сүүлийн хэдхэн жилийн дотор 2.4 хувь байснаа 1.4 хувь болтлоо буурлаа. Үүнийг өөрчилж байна, төрөлтийг өсгөх, нас баралтыг багасгах талаар яам ямар бодлого барьж байгаа юм бэ.

Гуравдугаарт, Увс аймагт саяхан би очоод ирсэн аймгийн хэмжээнд байсан хуучин рентген аппарат эвдрээд рентген аппаратгүй болж хүмүүс нь рентгенд харуулахын тулд бусад аймаг руу юм уу, хот руу явах болжээ рентген аппарат олгох боломж байх уу. Саяхан Архангай, Сэлэнгийн хоёр суманд Японы өвсний үндэс хөтөлбөр дагуу нийлээд 120 орчим долларын төсөл хэрэгжүүлэхээр болсон байна лээ нэг нь 60 орчим мянган доллар тэр дотор рентген аппарат олголоо гэж бичсэн байх юм тэр тийм хямдхан эд байна уу. Ийм асуултуудыг хариулж өгөхгүй юу.

С.Төмөр-Очир: -Авдай гишүүний асуултад хариулъя.

П.Нямдаваа: -Энэ онд бид бүх сумын эмнэлгээ шээсний яаралтай шинжилгээний оношлуураар хангасан. Шээсэнд 10 үзүүлэлтээр шээсний шинжилгээг дүрээд гаргачихдаг энэ бол шээсний шинжилгээг хаана ч хийж тэрийг ганцхан нүдээр уншилт хийж байгаа багаж шаардлагагүйгээр. Энэ бол 2 жилдээ хүрэх ийм оношлууруудыг өгсөн байгаа. Мөн цусны гмоглобулины хэмжээг тодорхойлох шинжилгээг энэ оны төгсгөлд багтааж Дэлхийн эрүүл мэндийн байгууллагын шугамаар хангахаар явагдаж байгаа энэ хоёр маань нэлээн юмны ам хааж болох байхаа гэж бодож байна.

Ер нь сумын түвшинд багаж бага шаарддаг тийм шинжилгээний юмаар хангая гэсэн ерөнхий тактик барьсан. Хүн амын өсөлт буурч байгаа манай хүн амын өсөлт сүүлийн З жил дараалан 1.4 хувь байгаа л даа. 1.4 хувь гэдэг өсөлт бол дэлхий даяар авч үзэх юм бол өндөр өсөлттэй орны тоонд орж байгаа юм. Яагаад гэвэл 1.4 хувь өсөж байгаа орон хүн амын тоо нь 25 жилд 2 дахин өссөн байх тийм бололцоотой. Тийм учраас шахалтаар хүн өсгөх тийм бодлогыг Эрүүл мэндийн яам барихгүй байгаа. Үнэхээр нас баралтыг бууруулна, хүүхдийн эндэгдлийг бууруулах замаар хүн амын өсөлтийг төрөлтийг дэмжих бодлого мөнгө байвал болно өөрөөр шахах арга байхгүй төрөөд тэр хүүхдээ харж байх хугацаанд нь ердийн ажил хийж байсан үетэйгээ адилхан мөнгө өгөх юм бол төрөлт ихэсдэг юм байна лээ Германд төрөлт Ардчилсан Герман биднийг сурч байх үед хасах өсөлтөнд орсон тэгээд тэр үед ерөөсөө 20-35 насны хүмүүс хүүхэд гаргах юм бол тэр ажил хийж байх үетэй нь адилхан бүрэн цалин өгөөд дээр нь нэмэлт 6 мянган марк өгөөд зээл гэдэг хэлбэрээр З жилийн дотор багтааж дахин хүүхэд төрөх юм бол түрүүчийн зээлийг хүчингүй болгоод дахиад мөнгө өгдөг ийм маягаар явж болдог юм билээ гэхдээ энэ манай хэрэглэдэг арга биш. 

Тийм учраас хүн амын өсөлтийг шилжилтийн үеийн зарим орон манай хойд хөршид хүн амын өсөлт маань хасах 10 жил яваад одоо 03 хувь болж байна л даа. Ийм юманд унагачихгүйгээр авч гарах ийм зорилт тавигдсан энэ маань гайгүй явж байгаа. Ер нь төрдөг насны хүмүүсийн маань тоо дахиад 20 жил өсөх хэмжээнд байгаа тэрний дараа харин өтлөлтийн ийм асуудал яригдах байхаа энийг эдийн засгаа хурдан өсгөж аваад түүн дээр яахгүй бол хүчээр хүн өсгөх асуудлыг шийдэх бололцоо муутай юм байна гэж бодоод байгаа.

Рентген аппаратын асуудлыг өвсний үндсээр өгөгдсөн юм бол сумын түвшинд ажиллах жижиг аппарат байгаа байх гэж бодож байна. Өвсний үндэс бол манай Эрүүл мэндийн яамтай огт холбоогүйгээр өгөгдлөө гээд байна манай яамнаас огт асууж болохгүй гэж Японы элчин сайдын яам ярьдаг гэсэн.

С.Төмөр-Очир: - Асуулт асуухаар нэрсээ ирүүлсэн гишүүд асууж дууслаа асуулт, хариултаа тасалъя. Эрүүл мэндийн яамны хамт олонд баярлалаа.

Энд эцсийн найруулга байна. Монгол Улсын эдийн засаг, нийгмийг хөгжүүлэх үндсэн чиглэлийн тухай УИХ-ын тогтоол байна. Энэ дээр саналтай гишүүд байна уу. Алга байна. Редакци сонслоо.

Өнөөдрийн чуулганы ажиллагаа хаасныг мэдэгдье.                          

Соронзон хальснаас буулгасан:

ХУРАЛДААНЫ НАРИЙН 

